ಜನಸಮುದಾಯ ಸಂಪುಟ: ಸಾತನಿ
ಸಾತನಿಯರನ್ನು ಚಟ್ಟದ ಶ್ರೀವೈಷ್ಣವ, ಹಾಗೂ ಸಾತ್ವಿಕ ವೈಷ್ಣವರೆಂದು ಇವರನ್ನು ಕರೆಯುತ್ತಾರೆ. ಇವರು ಬೆಂಗಳೂರು, ತುಮಕೂರು, ಮೈಸೂರು, ಹಾಸನ, ಮಂಡ್ಯ ಹಾಗೂ ಚಿತ್ರದುರ್ಗ ಜಿಲ್ಲೆಗಳಲ್ಲಿ ಕಂಡುಬರುತ್ತಾರೆ. ಕನ್ನಡವನ್ನು ಮಾತನಾಡಿ ಕನ್ನಡ ಲಿಪಿಯನ್ನು ಇವರು ಬಳಸುತ್ತಾರೆ. ಇವರಲ್ಲಿ ಪಿತೃಪ್ರಧಾನ ಮಾತನಾಡಿ ಕನ್ನಡ ಲಿಪಿಯನ್ನು ಇವರು ಬಳಸುತ್ತಾರೆ. ಇವರಲ್ಲಿ ಪಿತೃಪ್ರಧಾನ ಕುಟುಂಬವನ್ನಾಧರಿಸಿದ ಬಳ್ಳಿಗಳಿವೆ. ಇವುಗಳ ನಡುವೆ ವಿವಾಹ ಸಂಬಂಧಗಳು ಏರ್ಪಡುತ್ತವೆ. ತಂದೆಯ ನಂತರ ಹಿರಿಯ ಮಗನು  ಮನೆಯ ವಾರಸುದಾರನಾಗುತ್ತಾನೆ. ಮದುವೆಯ ಆಚರಣೆಗಳಲ್ಲಿ ನಿಶ್ಚಿತಾರ್ಥ, ವರನ ಕಡೆಯರನ್ನು ಸ್ವಾಗತಿಸುವುದು, ಹಾರ ಬದಲಾಯಿಸುವುದು, ತಾಳಿ ಕಟ್ಟುವುದು, ಇತ್ಯಾದಿ ಮುಖ್ಯ. ಸಾತನಿಯಲ್ಲಿ ಜನನ ಸೂತಕವು ಒಂಭತ್ತು ದಿನಗಳವರೆಗಿರುತ್ತದೆ. ನಾಮಕರಣವನ್ನು ಹತ್ತನೇ ದಿನದಂದು ಮಾಡುತ್ತಾರೆ. ಋತುಮತಿಯಾದ ಹುಡುಗಿಯರಿಗೆ ಒಂಬತ್ತು ದಿನಗಳ ನಂತರ ಶುದ್ಧೀಕರಣ ಕಾರ್ಯಮಾಡುತ್ತಾರೆ. ಇವರು ಶವವನ್ನು ಸುಡುತ್ತಾರೆ, ಸಾವಿನ ಸೂತಕವು ಹನ್ನೊಂದು ದಿನಗಳವರೆಗೆ ಇರುತ್ತದೆ. ಪ್ರತಿವರ್ಷ ಹಿರಿಯರ ಪೂಜೆಯನ್ನು ಮಾಡುತ್ತಾರೆ. ಇವರ ಸಾಂಪ್ರದಾಯಿಕ ವೃತ್ತಿಯೆಂದರೆ ದೇವಸ್ಥಾನದಲ್ಲಿ ಇತರ ಸೇವೆಗಳನ್ನು ಮಾಡುವುದು. ಈಗಲೂ ಸಹ ಇವರು ತಮ್ಮ ಸಾಂಪ್ರದಾಯಿಕ ವೃತ್ತಿಯನ್ನೇ ಕೆಲವರು ಮುಂದುವರೆಸುತ್ತಿದ್ದಾರೆ. ಇವರ‍ಲ್ಲಿ ಕೆಲವರು ಆರ್ಯುವೇಧ ಔಷಧ ಪ್ರವೀಣರಾಗಿದ್ದಾರೆ. ಇವರು ಪೂಜಿಸುವ ಮುಖ್ಯ ದೇವತೆಗಳೆಂದರೆ ಕೃಷ್ಣ, ಶಿವ ಹಾಗು ವೆಂಕಟೇಶ್ವರ. ಜೀವನದ ಎಲ್ಲ ಧಾರ್ಮಿಕ ಕಾರ್ಯಗಳನ್ನು ನೆರವೇರಿಸಲು ಇವರದೇ ಜಾತಿಯ ವಿಶೇಷ ಪೂಜಾರಿಗಳಿರುತ್ತಾರೆ. ಇವರಲ್ಲಿ ಕೆಲವರು ವಿಗ್ರಹಗಳನ್ನು ಕೆತ್ತುವ ಕುಸುರಿಕಲೆಯಲ್ಲಿ ಪ್ರವೀಣರಿದ್ದಾರೆ. ಇವರು ಆಧುನಿಕ ಸಾಮಾಜಿಕ ವ್ಯವಸ್ಥೆಯ ಅಭಿವೃದ್ಧಿಗಳ ಸೌಲಭ್ಯ ಹಾಗೂ ಯೋಜನೆಗಳನ್ನು ಬಳಸಿಕೊಳ್ಳಲು ಪ್ರಯತ್ನಿಸುತ್ತಿದ್ದಾರೆ.
ಜನಸಮುದಾಯ ಸಂಪುಟ: ಸಾಪಲ್ಯ
ಸಾಪಲ್ಯರು ಗಾಣಿಗರಿಗೆ ಪರ್ಯಾಯವಾಗಿ ತಮಿಳುನಾಡು ಪ್ರದೇಶದಲ್ಲಿ ಕಂಡುಬರುವ ಒಂದು ಸಮುದಾಯವಾಗಿದೆ. ಇವರು ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಹೆಚ್ಚಾಗಿ ಕಂಡುಬರುತ್ತಾರೆ. ತುಳು ಇವರ ಮಾತೃಭಾಷೆಯಾದರೂ, ವ್ಯಾವಹಾರಿಕವಾಗಿ ಕನ್ನಡವನ್ನು ಮಾತನಾಡಿ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇವರು  ಒಂಗೇರಾ, ಸಲ್ಯಾನ, ಕುಂದಾಕ, ಮಂದಾರ, ಉಪ್ಪೆನ, ಸರಿಯನ, ಪುತ್ರನ ಇತ್ಯಾದಿ ಹೊರಬಾಂಧವ್ಯ ವಿವಾಹದ ಬಳ್ಳಿಗಳನ್ನು ಹೊಂದಿದ್ದಾರೆ. ಸಾಮಾನ್ಯವಾಗಿ ಬೇರೆ ಬಳ್ಳಿಯವರು ಉಪ್ಪೆನ ಕುಲದ ಹೆಣ್ಣು ಮಕ್ಕಳನ್ನು ವಿವಾಹವಾಗುವುದಿಲ್ಲ. ಏಕೆಂದರೆ ಉಪ್ಪೆನ ಹೆಣ್ಣುಮಕ್ಕಳನ್ನು ವಿವಾಹವಾಗುವುದರಿಂದ ಐಶ್ವರ್ಯವು ಕರಗಬಹುದೆಂಬ ಮೂಡ ನಂಬಿಕೆ ಇದೆ. ಆದರೆ ಇವರು ಬೇರೆ ಮೊಗವೀರರ ಹೆಣ್ಣು ಮಕ್ಕಳನ್ನು ವಿವಾಹವಾಗುತ್ತಾದರೂ, ತಮ್ಮ ಹೆಣ್ಣು ಮಕ್ಕಳನ್ನು ಅವರಿಗೆ ಕೊಡುವುದಿಲ್ಲ. ಮೊಗವೀರರೊಂದಿಗೆ ಅತಿ ಹೆಚ್ಚಿನ ಅಂತರ್ ಸಮುದಾಯದ ವಿವಾಹಗಳು ವರಿದಯಾಗಿವೆ. ಸೋದರತ್ತೆ, ಸೋದರಮಾವನ ಮಗಳೊಂದಿಗೆ ವಿವಾಹಕ್ಕೆ ಅವಕಾಶವಿದೆ. ಸಾಪಲ್ಯರಲ್ಲಿ ವಿಧವೆ, ವಿದುರರು ಮತ್ತು ವಿಚ್ಛೇದಿತರು ವಿವಾಹವಾಗಬಹುದು. ಮಾತೃವಂಶೀಯ ನಡವಳಿಯ ಪ್ರಕಾರ ಸೋದರಿಯ ಮಗನು ಮನೆಯ ಉತ್ತರಾಧಿಯಾಗಬಹುದು.
ವ್ಯವಸಾಯ, ಪ್ರಾಣಿ ಸಾಕಾಣಿಕೆ ಮತ್ತು ಗೃಹಕತ್ಯಗಳ ಜೊತೆಗೆ ಹೆಂಗಸರು ಬೇರೆ ಬೇರೆ ಆರ್ಥಿಕ ಚಟುವಟಿಕೆಗಳಲ್ಲೂ ಭಾಗವಹಿಸುತ್ತಾರೆ. ವ್ಯವಸಾಯ ಮತ್ತು ಶ್ರಮಗೂಲಿಗಳಾಗಿ ಕೆಲಸಮಾಡುವುದು ಇವರ ಮುಖ್ಯ ವೃತ್ತಿಗಳಾಗಿವೆ. ಕೆಲವರು ವ್ಯಾಪಾರ, ಸರ್ಕಾರಿ ಸಂಸ್ಥೆಗಳಲ್ಲಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ನೌಕರಿ ಮತ್ತು ಬೀಡಿ ಸುತ್ತುವಂತಹ ಸ್ವಯಂ – ಉದ್ಯೋಗಗಳನ್ನು ಮಾಡುತ್ತಾರೆ. ಇವರ ಪಾರಂಪರಿಕ ಉದ್ಯೋಗ ಎಣ್ಣೆ ತೆಗೆಯುವುದು ಮತ್ತು ದೇಗುಲಗಳಲ್ಲಿ ಸಂಗೀತ ನಡೆಸುವುದು. ಇವರಲ್ಲಿ ಅನುವಂಶೀಯ ನಾಯಕನಾದ ‘ಗುರಿಕಾರ’ನು ಆಂತರಿಕ ಜಗಳ ನಿಬಾಯಿಸುತ್ತಾನೆ. ಇವರು ಪಂಜುರ್ಲಿ, ಕಲ್ಲುರ್ಟಿ ಇತ್ಯಾದಿ ಭೂತಗಳನ್ನು ಪೂಜಿಸುತ್ತಾರೆ. ಗ್ರಾಮ ಹಾಗೂ ಪ್ರಾದೇಶಿಕ ದೈವಗಳಾದ ಸೋಮನಾಥದೇವಿ, ಈಶ್ವರ ಮತ್ತು ಮಂಜುನಾಥನನ್ನೂ ಪೂಜಿಸುತ್ತಾರೆ. ಇವರಲ್ಲಿ ಧಾರ್ಮಿಕ  ವಿಶೇಷಜ್ಞರು ಬ್ರಾಹ್ಮಣ ಸಮುದಾಯದವರಾಗಿರುತ್ತಾರೆ. ಹಬ್ಬಗಳಲ್ಲಿ ಸಂಗೀತವನ್ನು ನಡೆಸುವ ಮೂಲಕ, ಧಾರ್ಮಿಕ ಆಚರಣೆಗಳಲ್ಲಿ ಸಾಪಲ್ಯನು ಗಮನಾರ್ಹವಾದ ಪಾತ್ರವನ್ನು ನಿರ್ವಹಿಸುತ್ತಾರೆ. ಇವರ ರಾಜಕೀಯ ನಾಯಕತ್ವವು ಗ್ರಾಮಗಳಿಗೆ ಸೀಮಿತವಾಗಿದೆ. ಆರ್ಥಿಕವಾಗಿ, ಶೈಕ್ಷಣಿಕವಾಗಿ ಹಾಗೂ ರಾಜಕೀಯವಾಗಿ ಇವರು ಹಿಂದುಳಿದ್ದಿದ್ದಾರೆ.
ಜನಸಮುದಾಯ ಸಂಪುಟ: ಸಮಗಾರ
ಸಮಗಾರರು ಚರ್ಮಗಾರ ಅಥವಾ ಚಮ್ಮಾರರೆಂದೂ ಕರೆಯಲಾಗುತ್ತದೆ. ಕರ್ನಾಟಕದ ಎಲ್ಲಾ ಜಿಲ್ಲೆಗಳಲ್ಲಿ ಅತ್ಯಂತ ವಿರಳವಾಗಿ ಕಂಡುಬರುತ್ತಾರೆ. ಎಂಥೋವನ್ (೧೯೨೨) ಹೇಳುವಂತೆ ಸಮಗಾರರನ್ನು “ಚಮಗಾರರೆಂದೂ ಕೆನರದಲ್ಲಿ ಸಮಗಾರರೆಂದು ಕರ್ನಾಟಕದ ಇತರೆ ಭಾಗಗಳಲ್ಲಿ ಕರೆಯುತ್ತಿದ್ದರು”. ಚಮ್ಮಾರ, ಶಿವನಭಕ್ತ ಮತ್ತು ಋಷಿ ಹರಾಲಿಯ ತಲೆಮಾರಿನವರೆಂದು ನಂಬಲಾಗಿದೆ. ಇನ್ನೊಂದು ಪರಂಪರೆಯು ಇವರನ್ನು ಮಾರ್ಕಂಡೇಯ ಋಷಿಯ ಸಂತತಿಯನವರೆಂದು ಗುರುತಿಸುತ್ತದೆ ಕುಟುಂಬದಲ್ಲಿ ಮರಾಠ ಮಾತನಾಡುವ ಇವರು ಇತರರೊಡನೆ ಕನ್ನಡ ಮಾತನಾಡುತ್ತಾರೆ. ಇವರನ್ನು ತಮಿಳುನಾಡಿನಲ್ಲಿ ಚಕ್ಕಲಿಯನ್ ಎಂಬುದಾಗಿ, ಆಂಧ್ರಪ್ರದೇಶದಲ್ಲಿ ರಜಕಾರ ಎಂದು ಇವರನ್ನು ಕರೆಯುತ್ತಾರೆ.
ಇವರು ಮುಖ್ಯವಾಗಿ ಚರ್ಮದಿಂದ ಪಾದರಕ್ಷೆ, ಕೈಚೀಲ, ಬೆಲ್ಟ್ ಇತ್ಯಾದಿ ತಯಾರಿಸುತ್ತಾರೆ. ಇವರಲ್ಲಿ ಗುರುತಿಸಬಹುದಾದ ಎರಡು ಗುಂಪುಗಳೆಂದರೆ ಸಮಗಾರ ಮತ್ತು ಲಿಂಗಾಯತ ಸಮಗಾರ. ಆದರೆ ಎರಡು ಗುಂಪುಗಳೆಂದರೆ ಸಮಗಾರ ಮತ್ತು ಲಿಂಗಾಯತ ಸಮಗಾರ. ಆದರೆ ಇವೆರಡೂ ಬೇರೆ ಬೇರೆ ಬೆಡಗುಗಳಾಗಿ ವಿಭಾಗಿಸಲ್ಪಟ್ಟಿವೆ. ಅಹಿರೆವ, ಅತ್ನಿಕರ, ಭಾಮ್ನೆ, ಭೊರಾಟೆ, ಭೋಸ್ಲೆ, ದಾಮ್ಲೆ ಜಾದವ್ ಇತ್ಯಾದಿ. ಇವುಗಳು ವಿವಹಾ ಸಂಬಂಧಗಳನ್ನು ಕ್ರಮಗೊಳಿಸುತ್ತವೆ. ಥರ್ಸ್ಟನ್(೦೯೦೯) ಮರಾಠಿ ಸಮಗಾರರು ಮತ್ತು ಆರ್ಯ ಸಮಗಾರರು ಎಂಬ ಎರಡು ಪಂಗಡಗಳನ್ನು ಗುರುತಿಸಿದ್ದಾರೆ. ಇವುಗಳ ಜೊತೆಗೆ ಕೆಲವು ಪ್ರದೇಶಗಳಲ್ಲಿ ಚಂದ್ರವಂಶ ಮತ್ತು ಸೂರ್ಯವಂಶವೆಂಬ ವಿವಿಧ ಬೆಡಗುಗಳಿವೆ ಎಂದು ತಿಳಿದುಬರುತ್ತದೆ. ಸಮುದಾಯದಲ್ಲಿ ಒಳಬಾಂಧವ್ಯ ವಿವಾಹ ಹಾಗೂ ಬೆಡಗಿನಲ್ಲಿ ಹೊರಬಾಂಧವ್ಯ ವಿವಾಹಗಳು ರೂಢಿಯಲ್ಲಿವೆ. ಸೋದರತ್ತೆ, ಸೋದರಮಾವ ಮತ್ತು ಅಕ್ಕನ ಮಗಳೊಂದಿಗೆ ವಿವಾಹಗಳಿಗೆ ಸಮ್ಮತಿಯಿದೆ. ಮದುವೆ ಕಾರ್ಯಕ್ಕೆ ಬ್ರಾಹ್ಮಣ ಪುರೋಹಿತರನ್ನು ಆಮಂತ್ರಿಸುತ್ತಾರೆ. ಇವರಲ್ಲಿ ವದುದಕ್ಷಿಣೆ ಪದ್ಧತಿಯಿದೆ. ಸ್ವಲ್ಪಮಟ್ಟಿಗೆ ಇವರಲ್ಲಿ ಬಾಲ್ಯವಿವಾಹ ಪದ್ಧತಿ ಕಂಡುಬರುತ್ತದೆ. ಕೆಲವು ಪ್ರದೇಶಗಳಲ್ಲಿ ವಿಧವೆಯರು ವಿವಾಹವಾಗಬಹುದು. ಆದರೆ ಕೆಲವು ಪ್ರದೇಶಗಳಲ್ಲಿ ನಿಷೇಧವಿದೆ.
ಇವರಲ್ಲಿ ಹೆಚ್ಚಿನವರು ಅವಿದ್ಯಾವಂತರು ಮತ್ತು ಆರ್ಥಿಕವಾಗಿ ಹಿಂದುಳಿದವರು. ಇತ್ತೀಚೆಗೆ ಹಲವಾರು ಸರಕಾರಿ ದರಕಾಸ್ತು ಭೂಮಿ ಮಾಡಿಕೊಂಡು ಕೃಷಿ ಮಾಡುತ್ತಿದ್ದಾರೆ. ಇವರಲ್ಲಿ ಒಂದು ಪಂಗಡದವರ ಕುಲದೈವ ಹನುಮಂತ. ಇನ್ನೊಂದು ಪಂಡದವರ ಕುಲ ದೇವರು ಈಶ್ವರ. ಜೊತೆಗೆ ಮಾರಿಯಮ್ಮ, ದುರ್ಗಾಪರಮೇಶ್ವರಿಯನ್ನು ಪೂಜಿಸುತ್ತಾರೆ. ದಕ್ಷಿಣ ಕನ್ನಡ, ಉತ್ತರ ಕನ್ನಡಗಳಲ್ಲಿ ಇರುವವರು ಗುಳಿಗ, ಪಂಜುರ್ಲಿ, ಇತ್ಯಾದಿ ಭೂತಗಳನ್ನು ನಂಬುತ್ತಾರೆ. ‘ಕೊಲ್ಹಾಪುರಿ ಚಪ್ಪಲಿ’ ಗಳೆಂದು ಜನಪ್ರಿಯವಾದ ಚಪ್ಪಲಿಗಳನ್ನು ಇವರು ಮಾಡುತ್ತಾರೆ. ಕುದುರೆಗಳಿಗೆ ಲಗಾಮು ಹಾಗೂ ಚಾಬುಕನ್ನು (ಚಾವಟಿ) ಮಾಡುವುದರ ಜೊತೆಗೆ ಕರಕುಶಲ ಕರ್ಮಿಗಳು ಹೌದು. ಇವರು ಶೈಕ್ಷಣಿಕವಾಗಿ, ಆರ್ಥಿಕವಾಗಿ ಹಿಂದುಳಿದಿದ್ದಾರೆ.
ನೋಡಿ:
Misra P.K., 1963. ‘A Note on an Organised Effort to Bring a Change in the Caste Status by the Charmakars’, Bulletion of the Department of Anthropology.
Parvatheesam, C.and B.V.Babu., 1996. ‘PTC Taste Sensitivity and Colour Blindness in Rajaka Caste of Andhra Pradesh, Man in India
Parvathamma, C.and B.V.Babu, 1997. ‘Village Endogamy and Marriage Distance among Rajaka Casteof Andhra Pradesh’, Man in India.
Thompson G.R. 1991. ‘The Charans of Gujrat : Caste Identity, Music and Cultural Change’, Ethnomusicology.
ಜನಸಮುದಾಯ ಸಂಪುಟ: ವೀಳ್ಯಗಾರ ಕ್ಷತ್ರಿಯ
ವೀಳ್ಯಗಾರ ಕ್ಷತ್ರಿಯರು ಯುದ್ಧ ಪ್ರಾರಂಭವಾಗುವ ಸಮಯದಲ್ಲಿ ರಾಜರಿಗೆ ವೀಳ್ಯದೆಲೆ ಹಂಚುತ್ತಿದ್ದರಿಂದ ಇವರನ್ನು ವೀಳ್ಯಗಾರ ಕ್ಷತ್ರಿಯರು ಎಂದು ಕರೆದಿರಬಹುದು. ಇವರು ‘ರಾವ್’ ಮತ್ತು ‘ಅಯ್ಯ’ ಎಂಬ ಮನೆತನದ ಹೆಸರುಗಳನ್ನು ಹೊಂದಿದ್ದಾರೆ. ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಕೇಂದ್ರೀಕೃತವಾಗಿರುವ ಇವರು ಕನ್ನಡ ಮತ್ತು ತುಳುವನ್ನು ಮಾತನಾಡುತ್ತಾರೆ. ಇವರು ಕಶ್ಯಪ, ಭಾರದ್ವಾಜ, ವಿಶ್ವಾಮಿತ್ರ, ವಸಿಷ್ಠ, ಕಣ್ವ ಮತ್ತು ಕೌಂಡಿನ್ಯ್‌ಎಂಬ ಋಷಿಗಳ ಹೆಸರಿನ ಆರು ಹೊರಬಾಂಧವ್ಯ ಗೋತ್ರಗಳು ಇವರಲ್ಲಿವೆ. ಸೋದರತ್ತೆ ಮತ್ತು ಸೋದರ ಮಾವನ ಮಗಳೊಂದಿಗೆ ವಿವಾಹಕ್ಕೆ ಸಮ್ಮತಿ ಇದೆ. ಸ್ತ್ರೀಯರಿಗೆ ಸಾಮಾಜಿಕ, ಸಾಂಪ್ರದಾಯಿಕ, ಧಾರ್ಮಿಕ ಮತ್ತು ಆರ್ಥಿಕ ಚಟುವಟಿಕೆಗಳಲ್ಲಿ ಸಮಾನವಾದ ಪಾತ್ರ ವಹಿಸುತ್ತಾರೆ ಕೆಲವರು ಸರ್ಕಾರಿ ಮತ್ತು ಖಾಸಗಿ ಸಂಸ್ಥೆಗಳಲ್ಲಿ ನೌಕರರಾಗಿದ್ದಾರೆ. ಇವಲರಲ್ಲಿ ಸ್ತ್ರೀಯರು ಮತ್ತು ಮಕ್ಕಳು ಬೀಡಿಸುತ್ತಿವುದು ಇತ್ತೀಚಿನ ಪ್ರಮುಖ ವೃತ್ತಯಾಗಿದೆ. ಮೊಕ್ತೇಶ್ವರನೆಂದು ಕರೆಯಲ್ಪಡುವ ನಾಯಕನು ಕೋಮಿನ ಆಂತರಿಕ ಜಗಳಗಳನ್ನು ನೋಡಿಕೊಳ್ಳುತ್ತಾನೆ. ಆರ್ಥಿಕವಾಗಿ, ಶೈಕ್ಷಣಿಕವಾಗಿ ಹಾಗೂ ರಾಜಕೀಯವಾಗಿ ಇವರು ಹಿಂದುಳಿದ್ದಿದ್ದಾರೆ.
ನೋಡಿ:
Anand, Shanta, 1985. Kshatriyas in Ancient India : A Socio – Economic and Religious Study, Atma Rama Delhi.
Derne, Steve, 1990. ‘The Kshatriya View of Castes : A Discussion of Raheja’s The Poison in the Gift’, Contribution to Indian Sociology,  24: 259-63.
Varma, Kumar Cheda Singh, 1904. Kshatriyas and Would be Kshatriyas A Consideration of the Claims of Certain Hindu Castes of Rand with the Rajputs the Descendants of the Ancient Kshatriyas,  Pioner Press, Allahabad.
ಜನಸಮುದಾಯ ಸಂಪುಟ: ವೈಶ್ಯ
ಶೆಟ್ಟಿ ಅಥವಾ ಕೋಮಟಿಗಳೆಂದು ಪರಿಚಿತವಾಗಿರುವ ವೈಶ್ಯರು, ತುಪ್ಪದಕೋಮಟಿ ಮತ್ತು ಎಣ್ಣೆ  ಕೋಮಟಿಗಳೆಂಬ ಎರಡು ಉಪಪಂಗಡಗಳನ್ನು ಹೊಂದಿದ್ದಾರೆ. ಐಯ್ಯರ್ (೧೯೩೦) ಬರೆಯುವಂತೆ ಕೋಮಟಿಗಳು ತಾವು ಪ್ರಾಚೀನ ವೈಶ್ಯ ಪಂಗಡದ ಪ್ರತಿನಿಧಿಗಳೆಂದು ಹೇಳುತ್ತಾರೆ. ಇವರು ಸಾಮಾನ್ಯವಾಗಿ ಕರ್ನಾಟಕದ ಎಲ್ಲಾ ಜಿಲ್ಲೆಗಳಲ್ಲಿ ಕಂಡುಬರುತ್ತಾರೆ. ಇವರಲ್ಲಿ ಋಷಿಗಳ ಹೆಸರಿನಲ್ಲಿ ನೂರ ಎರಡಕ್ಕೂ ಹೆಚ್ಚಿನ ಗೋತ್ರಗಳು ಕಂಡುಬರುತ್ತವೆ. ಅವುಗಳಲ್ಲಿ ಕೆಲವನ್ನು ಇಲ್ಲಿ ಗುರುತಿಸಲಾಗಿದೆ. ಪ್ರಭಾತ ಮಹರ್ಷಿ, ಪ್ರಭಾತಸ, ಮಾಂಡವ್ಯ ಮಹರ್ಷಿ ಅಂಗೀರಸ ಮಹರ್ಷಿ, ಗೋಪಕ ಮಹರ್ಷಿ, ಪೂತಿಮಾಷ ಮಹರ್ಷಿ, ಶ್ರೀ ವತ್ಸಮಹಾಮನಿ, ಕಣ್ಣಾಯ ಮಹರ್ಷಿ, ಕಂದರ್ಪ ಮಹರ್ಷಿ, ದಾಲುಭ್ಯ ಮಹರ್ಷಿ, ದೇವಲ್ಕ್ಯ ಮಹರ್ಷಿ, ಮೈತ್ರೇಯ ಮಹರ್ಷಿ, ಸನಕ ಮಹಾಮುನಿ, ವಾಮದೇವ ಮಹರ್ಷಿ, ಕಶ್ಯಪ ಮಹರ್ಷಿ, ಸರತ್ಕಾರು ಮುನಿ, ಮೌದ್ಗಲ್ಯಮುನಿ, ಮೌದ್ಗಲ್ಯಸ, ಕರ್ಣಮುನಿ, ಧೌಮಮಹರ್ಷಿ ಹೀಗೆ ಅನೇಕ ಗೊತ್ರ ಇವರಲ್ಲಿ ಗುರುತಿಸಬಹುದು. ಇತ್ತೀಚೆಗೆ ಇವರು ಆರ್ಯವೈಶ್ಯರೆಂದು  ಕರೆದುಕೊಳ್ಳುತ್ತಾರೆ. ಈ ಸಮುದಾಯವು ಪಿತೃನಡವಳಿಯ ಹೊರ ಬಾಂಧವ್ಯದ ಗೋತ್ರಗಳನ್ನು ಹೊಂದಿದೆ. ಸೋದರಮಾವನ ಮಗಳು ಮತ್ತು ಅಕ್ಕನ ಮಗಳೊಂದಿಗೆ ವಿವಾಹಕ್ಕೆ ಸಮ್ಮತಿ ಇದೆ. ಅವಿಭಕ್ತ ಕುಟುಂಬ ಮಾದರಿಗಳು ಇವರಲ್ಲಿ ಹೆಚ್ಚಿನ ಪ್ರಮಾಣದಲ್ಲಿವೆ. ಇವರಲ್ಲಿ ಕೆಲವರು ಸರ್ಕಾರಿ ಮತ್ತು ಖಾಸಗಿ ಸಂಸ್ಥೆಗಳಲ್ಲಿ ನೌಕರಿ, ಬ್ಯಾಂಕ್, ವ್ಯಾಪಾರ, ಸ್ವಯಂ-ಉದ್ಯೋಗ, ಸಣ್ಣ ಹಾಗೂ ದೊಡ್ಡ ಪ್ರಮಾಣದ ಉದ್ದಿಮೆಗಳನ್ನು ನಡೆಸುವುದರಲ್ಲಿ ನಿರತರಾಗಿದ್ದಾರೆ. ತಮ್ಮ ಸಮುದಾಯದ ಅಭಿವೃದ್ಧಿಗಾಗಿ ‘ಅಖಿಲ ಭಾರತ ವೈಶ್ಯ ಸಂಘಟನೆ’ಯನ್ನು ರಾಜ್ಯ, ಜಿಲ್ಲೆ ಹಾಗೂ ತಾಲೂಕು ಮಟ್ಟದ ಸಂಘಟನೆಯನ್ನು ಸಹ ಹೊಂದಿದ್ದಾರೆ. ಇವರು ನಾಗ, ವಿಷ್ಣು, ನಾರಾಯಣ, ಕನ್ನಿಕಾಪರಮೇಶ್ವರಿ ದೈವಗಳನ್ನು ಪೂಜಿಸುತ್ತಾರೆ. ಆಧುನಿಕ ಶಿಕ್ಷಣದ ಬಗ್ಗೆ ಆಸಕ್ತಿ ಇರುವ ಈ ಸಮುದಾಯದ ಜನರ ಎಲ್ಲಾ ಆಧುನಿಕ ಸಾಮಾಜಿಕ ವ್ಯವಸ್ಥೆಗಳ ಹಾಗೂ ಅಭಿವೃದ್ಧಿ ಕಾರ್ಯಕ್ರಮಗಳ ಸೌಲಭ್ಯಗಳನ್ನು ಬಳಸಿಕೊಳ್ಳುತ್ತಿದ್ದಾರೆ.
ನೋಡಿ:
Gupta, K.C.(ed), 1988. Vaishyas in India,  All India Vaisya Samaja, Hyderabad.

ಜನಸಮುದಾಯ ಸಂಪುಟ: ಲಿಂಗಾಯತ
ತ್ರಿಮೂರ್ತಿಗಳಾದ ಬ್ರಹ್ಮ, ವಿಷ್ಣು, ಮಹೇಶ್ವರರಲ್ಲಿ ಲಿಂಗಾಯತರು ಶಿವನ ಆರಾಧಕರು.  ಜೊತೆಗೆ ‘ಇಷ್ಟಲಿಂಗ’ ಧರಿಸುತ್ತಾರೆ. ಅದು ಶಿವನ ಪ್ರತಿರೂಪ ಎಂದು ಭಾವಿಸುತ್ತಾರೆ. ಇವರಲ್ಲಿ ಹಲವಾರು ಉಪಜಾತಿಗಳು ಇವೆ. ಎಲ್ಲ ಲಿಂಗಾಯತರು ಇಷ್ಟಲಿಂಗ ಧರಿಸುತ್ತಾರೆ. ಈ ಸಮುದಾಯ ಹನ್ನೆರಡನೇ ಶತಮಾನದಲ್ಲಿ ಬಲವೇಶ್ವರದಿಂದ ಸ್ಥಾಪನೆಯಾಯಿತು ಎಂದು ಕೆಲವರು ಅಭಿಪ್ರಾಯ ಪಡುತ್ತಾರೆ. ಈ ಸಮುದಾಯವು ಬೇರೆ ಕಡೆ ಹೆಚ್ಚು ಹರಡಲಿಲ್ಲ. ಎಂಥೋವನ್ (೧೯೨೨) ಪ್ರಕಾರ “ಮೂಲತಃ ಇದು ಒಂದು ಬ್ರಾಹ್ಮಣರ ವಿರುದ್ಧ ಬಂಡಾಯವೆದ್ದ” ಒಂದು ಸಮುದಾಯ. ಮುಂದುವರೆದು ಹೇಳುತ್ತಾ “ಅದು ಬರಿ ಬ್ರಾಹ್ಮಣರ ಶ್ರೇಣಿಕೃತೆಯನ್ನು ಮಾತ್ರ ತಿರಸ್ಕರಿಸಲಿಲ್ಲ. ಆದರೆ ಹಿಂದೂ ಧರ್ಮದ ಎಲ್ಲ ಜಾತಿ ವ್ಯವಸ್ಥೆಯ ವಿರುದ್ಧ ಬಂಡಾಯವೆದ್ದಿತು” ಎಂದು ಹೇಳುತ್ತಾರೆ. ಈ ಧಾರ್ಮಿಕ ಚಳುವಳಿ ಬಸವೇಶ್ವರರ ನಾಯಕತ್ವದಲ್ಲಿ ಪ್ರಾರಂಭವಾಯಿತು.
ನಂಜುಂಡಯ್ಯ ಮತ್ತು ಐಯ್ಯರ್ (೧೯೩೧) ಸಾಂಪ್ರದಾಯಿಕವಾಗಿ ಲಿಂಗಾಯತರು ಐದು ಆಚಾರ್ಯರ ಮೂಲದಿಂದ ಬಂದವರೆಂದು ಹೇಳುತ್ತಾರೆ. ಅವರೆಂದರೆ ರೇವಣಸಿದ್ಧ, ಮರುಳಾರಾಧ್ಯ, ಏಕೋರಾಮಾರಾಧ್ಯ, ಪಂಡಿತಾರಾಧ್ಯ, ಮತ್ತು ವಿಶ್ವಾರಾಧ್ಯ. ಈ ಐವರೂ ಲಿಂಗೋದ್ಭವರೆಂದು ಹೇಳಲಾಗುತ್ತದೆ.
ಇವರು ಐದು ಬೇರೆ ಬೇರೆ ಮಠಗಳು ಇವೆ. ಅವು ಉಜ್ಜಿನಿ, ಕಾಶಿ, ಕೇದಾರ, ಶ್ರೀಶೈಲ, ಬಾಳೇಹಳ್ಳಿಯಲ್ಲಿವೆ. ಎಂಥೋವನ್ ಇವರಲ್ಲಿ ನಲವತ್ತಾರು ಉಪ ಗುಂಪುಗಳನ್ನು ಗುರುತಿಸಿದ್ದಾರೆ. ಆದಿಬಣಜಿಗ ಅಥವಾ ದೀವಟಿಗಿ, ಅಗಸ, ಅಂಬಿಗ, ಬಡಿಗ, ಬಳಿಗಾರ, ಬಣಜಿಗ, ಬಸುವಿ, ಮೇದಾರ, ಛಲವಾದಿ ಅಥವಾ ಹೊಲೆಯ, ದಾಸ ಅಥವಾ ದೆವದಾಸ, ಢೋರ, ಗಾಣಿಗೆರ, ಗೌಳಿ, ಉಪ್ಪಾರ, ಹಂಡೆವಜಿರ, ಹೆಳವ, ಹೂಗಾರ, ಅಥವಾ ಸಾಲಿ (ಬೆಳಿಜಾಡ, ದೇವರ ದಾಸಿಮಯ್ಯ, ದೇವಾಂಗ, ಹಾಲಗಾರ, ಪಂಚಮಶಾಲಿ, ಕುರುಹಿನಶೆಟ್ಟಿ, ನೀಲಕಾಂತ, ಪದ್ಮಸಾಲಿ, ಪಟ್ಟಸಾಲಿ), ಜಂಗಮ, (ಗಣಾಚಾರಿ, ಗುರುಸ್ಥಲ, ಕಂಬೆಯ್ಯ, ಮಠಪತಿ, ನಂದಿಕೋಲ, ಪೂಜಾರಿ, ಸ್ಥಾವರ, ವಸ್ತ್ರದ, ವಿಶುತಿ, ವಿರಕ್ತ) ಕಬ್ಬಲಿಗರ, ಕಚಾರಿ, ಕಲಾವಂತ, ಕಮ್ಮಾರ, ಕುಡುಒಕ್ಕಲು, ಕುಂಬಾರ, ಕುರುಸಾಲಿ, ಲಾಳಗೊಂಡ, ಅಲ್ಲಮ, ಬಣ್ಣಗಾರ, ನೀಲಗಾರ, ನೊಣಬ, ಪಂಚಾಚಾರ, ರೆಡ್ಡಿ, ಸಾದ, ಸಮಗಾರ, ಶಿವಸಿಂಪಿಂಗ, ಸುಣಗಾರ, ತಂಬೋರಿ ಇತ್ಯಾದಿ. ಈ ಮೇಲೆ ಗುರುತಿಸಿದ ಲಿಂಗಾಯತ ಉಪಗುಂಪುಗಳಲ್ಲಿ ಹೆಚ್ಚಿನ ಉಪಗುಂಪುಗಳು ಲಿಂಗಾಯತ ಸಮುದಾಯಲ್ಲಿ ತಮ್ಮನ್ನು ಪೂರ್ವದಲ್ಲಿ ಗುರುತಿಸಿಕೊಂಡಿರುವುದರಿಂದ ಕೆಲವು ಉಪಗುಂಪುಗಳು ಇತ್ತೀಚಿನ ದಿನಗಳಲ್ಲಿ ಕಂಡುಬರುವುದಿಲ್ಲ.
 
ಲಿಂಗಾಯತ : ಅಗಸ
ಅಗಸ ಲಿಂಗಾಯತರನ್ನು ಮಡಿವಾಳ ಎಂದು ಕರೆಯುತ್ತಾರೆ. ಮಡಿವಾಳ ಎಂದರೆ ಬಟ್ಟೆ ಒಗೆಯುವವರು ಎಂದರ್ಥ. ಇದೊಂದು ಲಿಂಗಾಯತರ ವೃತ್ತಿಯಾಧಾರಿತ ಸಮುದಾಯ. ಇವರು ಬೆಳಗಾವಿ, ಬಿಜಾಪುರ, ಬಾಗಲಕೋಟೆ, ಹಾವೇರಿ, ಗದಗ ಹಾಗೂ ಧಾರವಾಡ ಜಿಲ್ಲೆಗಳಲ್ಲಿ ಹೆಚ್ಚಾಗಿದ್ದಾರೆ. ಇವರು ಕನ್ನಡ ಹನ್ನೆರಡನೆ ಶತಮಾನದ ಮಾಚಿದೇವನ ಹಿನ್ನೆಲೆಯಲ್ಲಿ ತಮ್ಮನ್ನು ಗುರುತಿಸಿಕೊಳ್ಳುತ್ತಾರೆ. ಇವರು ಮನೆಯಲ್ಲಿ ಹಾಗೂ ಇತರರೊಂದಿಗೆ ಕನ್ನಡದಲ್ಲಿ ಮಾತನಾಡಿ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಈ ಸಮುದಾಯದಲ್ಲಿ ಹಲವಾರು ಹೊರಬಾಂಧವ್ಯ ವಿವಾಹದ ಬೆಡಗುಗಳಿವೆ. ಅವುಗಳಲ್ಲಿ ಕೆಲವು ಪುಂಡನಾರ, ಹೊನ್ನ ಕಾರಿಯಣ್ಣವರ  ಹಾಗೂ ಹೊನ್ನ ಓರಿಣ್ಣವರ ಇತ್ಯಾದಿ. ಇವರೆಲ್ಲ ಒಂದೇ ದೈವವನ್ನು ಮನೆದೇವರನ್ನಾಗಿ ಪೂಜಿಸುತ್ತಾರೆ. ರಕ್ತಸಂಬಂಧಿಗಳ ಮದುವೆಗಳು ಇವರಲ್ಲಿ ಆಚರಣೆಯಲ್ಲಿವೆ. ಇವರಲ್ಲಿ ಪಿತೃಪ್ರಧಾನ ಕುಟುಂಬ ವ್ಯವಸ್ಥೆಯಿದೆ. ತಾಳಿ, ಕುಂಕುಮ ಹಾಗೂ ಕಾಲುಂಗುರ ಮದುವೆಯಾದ ಹೆಂಗಸಿನ ಗುರುತುಗಳು. ವರದಕ್ಷಿಣೆಯನ್ನು ಹಣ ಅಥವಾ ಇನ್ನಾವುದೇ ರೂಪದಲ್ಲಿ ಕೊಡುವ ಪದ್ಧತಿಯು ಕಂಡುಬಂದಿದೆ. ವಿವಾಹ ವಿಚ್ಛೇದನವನ್ನು ಸಮಾಜ ಹಾಗೂ ಕಾನೂನಿನ ಒಪ್ಪಿಗೆಯ ಮೇರೆಗೆ ಪಡೆಯಬಹುದು. ವಿಧವೆ, ವಿಧುರರು ಹಾಗೂ ವಿಚ್ಛೇದಿತರು ವಿವಾಹವಾಗಬಹುದು. ತಂದೆಯ ಆಸ್ತಿಯನ್ನು ಮನೆಯ ಗಂಡು ಮಕ್ಕಳು ಸಮನಾಗಿ ಹಂಚಿಕೊಳ್ಳುತ್ತಾರೆ. ತಂದೆಯ ನಂತರ ಹಿರಿಯ ಮಗ ಮನೆಯ ವಾರಸುದಾರನಾಗುತ್ತಾನೆ. ಹೆಂಗಸರು, ವ್ಯವಸಾಯ ಹಾಗೂ ಮನೆಯ ಕೆಲಸಗಳನ್ನು ಮಾಡುವುದರ ಜೊತೆಗೆ, ಸಾಮಾಜಿಕ-ಧಾರ್ಮಿಕ ಕಾರ್ಯಕ್ರಮಗಳಲ್ಲೂ  ಭಾಗವಹಿಸಿ, ಕುಟುಂಬದ ಆದಾಯಕ್ಕೆ ಸಹಕಾರಿಯಾಗಿದ್ದಾರೆ. ಹೆರಿಗೆಗೆ ಮುನ್ನ ‘ಕುಪ್ಪಸ’ ಎನ್ನುವ ಕಾರ್ಯವನ್ನು ಬಸುರಿಯ ಐದನೇ ಅಥವಾ ಏಳನೇ ತಿಂಗಳಲ್ಲಿ ಮಾಡುತ್ತಾರೆ.  ನಾಮಕಾರಣ ಶಾಸ್ತ್ರವನ್ನು ಮಗು ಜನಿಸಿದ ನಂತರ ಹನ್ನೊಂದನೇ ಅಥವಾ ಹದಿಮೂರನೇ ದಿನದಂದು ಮಾಡುತ್ತಾರೆ. ಜವಳ ಕಾರ್ಯವನ್ನು ಗಂಡು ಮಗನಿಗೆ ಮಾತ್ರ ಎರಡು ವರ್ಷಗಳ ಒಳಗೆ ಮಾಡಿಸುತ್ತಾರೆ. ಮಕ್ಕಳಿಗೆ ಎಂಟರಿಂದ ಹದಿನಾರು ವರ್ಷಗಳ ನಡುವೆ ಲಿಂಗಧಾರಣೆ ದೀಕ್ಷಾ ಕಾರ್ಯ ಮಾಡುತ್ತಾರೆ. ಋತುಮತಿಯಾದಾಗ ‘ಮೈನೆರೆಯುವುದು’ ಎನ್ನುವ ಕಾರ್ಯವನ್ನು ಮಾಡುತ್ತಾರೆ. ಮೊದಲ ಸಲ ಋತುಮತಿಯಾದಾಗ ಹುಡುಗಿಯನ್ನು ಮೂರು ದಿನಗಳ ಕಾಲ ಬೇರೆ ಇಟ್ಟಿರುತ್ತಾರೆ.
ಸಾಂಪ್ರದಾಯಿಕವಾಗಿ ಅಗಸ ಲಿಂಗಾಯತರು ಬಟ್ಟೆ ಒಗೆಯುವವರಾಗಿದ್ದಾರೆ. ಇವರು ಇತ್ತೀಚೆಗೆ ಉಳುಮೆ ಹಾಗೂ ವ್ಯಾಪಾರಗಳನ್ನು ಮಾಡುತ್ತಿದ್ದಾರೆ. ಆದರೂ ಕೆಲವರು ಸಾಂಪ್ರದಾಯಿಕ ವೃತ್ತಿಯನ್ನು ಮುಂದುವರೆಸಿಕೊಂಡು ಹೋಗುತ್ತಿದ್ದಾರೆ. ಸಾಂಪ್ರದಾಯಿಕ ಜಾತಿ ಸಂಘಟನೆ ಇವರಲ್ಲಿದ್ದು, ಅದು ಈ ಸಮುದಾಯದವರ ಜಗಳಗಳನ್ನು ಬಗೆಹರಿಸುತ್ತದೆ. ಮಾಚಿದೇವ, ಅಮ್ಮಣಿಗೆ, ಮಲ್ಲಯ್ಯ, ಬಸವಣ್ಣ, ಎಡೆಯೂರು ಸಿದ್ಧ ಲಿಂಗೇಶ್ವರ, ಇತ್ಯಾದಿ ದೇವರುಗಳನ್ನು ಪೂಜಿಸುತ್ತಾರೆ. ಜಂಗಮರು ಇವರ ಧಾರ್ಮಿಕವಿಧಿಗಳನ್ನು ನಡೆಸಿಕೊಡುತ್ತಾರೆ. ಗ್ರಾಮದೇವತೆಗಳ ಹಬ್ಬಗಳಲ್ಲಿ ಧಾರ್ಮಿಕ ಕಾರ್ಯಗಳಿಗಾಗಿ ಬಟ್ಟೆಗಳನ್ನು ಒಗೆಯುವ ಹಾಗು ‘ಹಡದಿ’  ಹಾಕುವ ನಿರ್ದಿಷ್ಟ ಕೆಲಸಗಳು ಇವರಿಗೆ ಇರುತ್ತವೆ. ಇವರಲ್ಲಿರುವರು ಸರಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿರುವವರೂ ಇದ್ದಾರೆ. ವಿದ್ಯಾಭ್ಯಾಸದ ಬಗ್ಗೆ ಕಡಿಮೆ ಒಲವಿದೆ. ಇವರಲ್ಲಿ ಹಲವರು ವ್ಯವಸಾಯ ಹಾಗೂ ಇಸ್ತ್ರಿ ಅಂಗಡಿಗಳನ್ನು ನಡೆಸುತ್ತಾ ಸ್ವಯಂ-ಉದ್ಯೋಗಸ್ಥರಾಗಿ ಸಾಮಾನ್ಯ ವ್ಯಾಪಾರವನ್ನು ಮಾಡುತ್ತಿದ್ದರೆ. ಆಧುನಿಕ ಸಂಸ್ಥೆಗಳ ಉಪಯೋಗಗಳನ್ನು ಇವರು ಪಡೆದುಕೊಳಬೇಕಾಗಿದೆ.
 
ಲಿಂಗಾಯತ : ಕಮ್ಮಾರ
ಲಿಂಗಾಯತ ಕಮ್ಮಾರರು, ವ್ಯವಸಾಯ ಸಮುದಾಯಗಳಿಗೆ ಬೇಕಾದ ಅವಸ್ಯಕ ಸಾಮಾಗ್ರಿಗಳನ್ನು ಒದಗಿಸುತ್ತಿದ್ದ ಒಂದು ಸಮುದಾಯ (ಥರ್ಸ್ಟನ್, ೧೯೦೯). ಇವರು ಮುಖ್ಯವಾಗಿ ಧಾರವಾಡ, ಬೆಳಗಾವಿ, ಬಳ್ಳಾರಿ, ಬೀದರ, ಗದಗ, ಕೊಪ್ಪಳ, ಹಾವೇರಿ, ದಾವಣಗೆರೆ, ಗುಲ್ಬರ್ಗಾ ಹಾಗೂ ಬಿಜಾಪುರ ಬಾಗಲಕೋಟೆ ಜಿಲ್ಲೆಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತಾರೆ. ಇವರು ಕನ್ನಡ ಮಾತನಾಡಿ, ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇವರಲ್ಲಿ ಹಲವಾರು ಪಿತೃಮೂಲದ ಹೊರಬಾಂಧವ್ಯ ಬಳ್ಳಿಗಳಿವೆ. ಇವರು ತಮ್ಮದೇ ಸಮುದಾಯದಲ್ಲಿ ತಂದೆಯ ಸಹೋದರಿಯ ಮಗಳು, ತಾಯಿಯ ಸಹೋದರನ ಮಗಳು ಅಥವಾ ಹಿರಿಯಕ್ಕನ ಮಗಳ ಜೊತೆಯ ಮದುವೆಗೆ ಹೆಚ್ಚಿನ ಆದ್ಯತೆ ಕೊಟ್ಟು ಮದುವೆಯಾಗುತ್ತಾರೆ. ವಿವಾಹ ವಿಚ್ಛೇದನಕ್ಕೆ ಅವಕಾಶವಿದೆ. ವಿಧವೆ ವಿಧುರರು ಮರುವಿವಾಹವಾಗಬಹುದು. ಮಗುವಿನ ಜನನದ ನಂತರ ವೀರಶೈವ ಧರ್ಮದ ಲಿಂಗ ದೀಕ್ಷೆ ಕಾರ್ಯವನ್ನು ಮಾಡುತ್ತಾರೆ.
ಕಮ್ಮಾರರು ಸಾಂಪ್ರದಾಯಿಕವಾದ ಕಬ್ಬಿಣದ ಕೆಲಸಗಳನ್ನು ಮಾಡುತ್ತಾ ಬಂದಿರುವವರು. ಈಗಲೂ ಬಹಳಷ್ಟು ಜನ, ಹಳ್ಳಿಗಳಲ್ಲಿ ಈ ವೃತ್ತಿಯನ್ನೇ ಮುಂದುವರೆಸಿಕೊಂಡು ಬರುತ್ತಿದ್ದಾರೆ. ವ್ಯಾಪಾರ, ಸರ್ಕಾರಿ  ಮತ್ತು ಖಾಸಗಿ ಸಂಸ್ಥೆಗಳಲ್ಲಿ ನೌಕರಿಗೆ ಇವರು ಇತ್ತೀಚೆಗೆ ಬರುತ್ತಿದ್ದಾರೆ. ಇವರಲ್ಲಿ ಕೆಲವರಿಗೆ ಕೃಷಿ ಭೂಮಿಯಿದ್ದು ವ್ಯವಸಾಯ ಮಾಡುತ್ತಿದ್ದಾರೆ. ಲಿಂಗಾಯತ ಕಂಬಾರರು ವೀರಶೈವ ಮಹಾಸಭಾಕ್ಕೆ ತಮ್ಮನ್ನು ನೋಂದಾಯಿಸಿಕೊಂಡಿದ್ದಾರೆ. ಜಂಗಮರು ಇವರ ಧಾರ್ಮಿಕ  ವಿಧಿ ವಿಧಾನ ನಡೆಸುವ ಪುರೋಹಿತರು. ಇವರು ಆಧುನಿಕ ಸಂಸ್ಥೆಗಳ ಪ್ರಯೋಜನ ಪಡೆದುಕೊಳ್ಳಲು ಪ್ರಯತ್ನವನ್ನು ಮಾಡುತ್ತಿದ್ದಾರೆ. ಇವರು ಇತರೆ ಲಿಂಗಾಯತ ಉಪಗುಂಪುಗಳಿಗೆ ಹೋಲಿಸಿದ್ದರೆ ಶೈಕ್ಷಣಿಕವಾಗಿ, ಆರ್ಥಿಕವಾಗಿ ಹಿಂದುಳಿದಿದ್ದಾರೆ.
 
ಲಿಂಗಾಯತ : ಕುಂಬಾರ
ಲಿಂಗಾಯತ ಕುಂಬಾರ ಮಣ್ಣಿನ ಪಾತ್ರೆ ತಯಾರಿಸುವ ಕೆಲಸದಲ್ಲಿ ತೊಡಗಿದ ಒಂದು ಪಂಗಡ. ಇವರು ಧಾರವಾಡ, ಹಾವೇರಿ, ಗದಗ, ಚಿತ್ರದುರ್ಗ, ಶಿವಮೊಗ್ಗ ಹಾಗೂ ಕರ್ನಾಟಕದ ಎಲ್ಲ ಜಿಲ್ಲೆಗಳಲ್ಲಿ ಕಂಡುಬರುತ್ತಾರೆ. ಗುಂಡಯ್ಯ ಈ ಸಮುದಾಯದ ಮೂಲ ಪುರುಷ ಎಂಬ ನಂಬಿಕೆ ಇದೆ. ಕನ್ನಡವನ್ನು ಮಾತನಾಡಿ, ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇವರಲ್ಲಿ ಯಾವುದೇ ಸಾಮಾಜಿಕ ಉಪಗುಂಪುಗಳು ಇಲ್ಲದಿದ್ದರೂ ಭಿನ್ನತೆಗಳು ವೃತ್ತಿಯ ಹಂತಗಳಲ್ಲಿ ಇವೆ. ಅವೆಂದರೆ ಸಕ್ಕರೆ ಕಂಬಾರ, ಕತ್ತೆ ಕಂಬಾರ, ಮಣ್ಣು ಕಂಬಾರ. ಇವರು ಕೆಲವೊಮ್ಮೆ ಗ್ರಾಮದ ಹೆಸರುಗಳನ್ನೇ ಮನೆತನದ ಹೆಸರುಗಳನ್ನಾಗಿ ಬಳಸುತ್ತಾರೆ. ಇವರಲ್ಲಿ ಒಳಬಾಂಧವ್ಯ ವಿವಾಹದ ಪದ್ಧತಿಯಿದೆ. ಮದುವೆಯು ತಂದೆಯ ಸಹೋದರಿಯ ಮಗಳು, ತಾಯಿಯ ಸಹೋದರನ ಮಗಳು, ತಾಯಿಯ ಸಹೋದರನ ಮಗಳ ಹಾಗೂ ಹಿರಿಯಕ್ಕನ ಮಗಳ ಜೊತೆ ಸಾಧ್ಯವಿದೆ. ವಧುದಕ್ಷಿಣೆಯು ಈಗ ವರದಕ್ಷಿಣೆಯಾಗಿ ಬದಲಾವಣೆಗೊಂಡಿದೆ. ಇವರಲ್ಲಿ ವಿಧುರ, ವಿಧವೆಯರ ವಿವಾಹಕ್ಕೆ ಅವಕಾಶವಿದೆ. ಗಂಡು ಮಗುವನ್ನು ವಂಶೋದ್ಧಾರಕವೆಂದು ಭಾವಿಸುತ್ತಾರೆ ಹಿರಿಯ ಮಗ ತಂದೆಯ ನಂತರ ಮನೆಯ ವಾರಸುದಾರನಾಗುತ್ತಾನೆ. ಇತ್ತೀಚೆಗೆ ಹೆಣ್ಣುಮಕ್ಕಳು ಸಹ ಆಸ್ತಿಯಲ್ಲಿ ಪಾಲುದಾರರಾಗಿದ್ದಾರೆ. ಹೆಂಗಸರು ಮನೆಯ ಆರ್ಥಿಕ ಚಟುವಟಿಕೆಗಳ ಜೊತೆಗೆ ಧಾರ್ಮಿಕ ಹಾಗೂ ಸಾಮಾಜಿಕ ಕಾರ್ಯಗಳಲ್ಲೂ ಭಾಗವಹಿಸುತ್ತಾರೆ. ಹೆರಿಗೆಗೆ ಮುನ್ನ ಸೀಮಂತ ಕಾರ್ಯವನ್ನು ಐದನೆಯ ಅಥವಾ ಏಳನೆಯ ತಿಂಗಳಲ್ಲಿ ಮಾಡುತ್ತಾರೆ. ನಾಮಕರಣ ಹಾಗೂ ಲಿಂಗಧಾರಣ ಕಾರ್ಯಗಳನ್ನು ಮಗುವಿನ ಜನನದ ನಂತರ ಹದಿಮೂರನೇ ದಿನದಂದು ಮಾಡುತ್ತಾರೆ. ಹೆಣ್ಣುಮಕ್ಕಳು ಪುಷ್ಟವತಿಯರಾದಾಗ ‘ಮೈನೆರೆಯುವ’ ಕಾರ್ಯವನ್ನು ಮಾಡುತ್ತಾರೆ. ಶವವನ್ನು ಹೂಳಿ ಸೂತಕವು ಐದು ಅಥವಾ ಹದಿಮೂರು ದಿನಗಳವರೆಗೆ ಇರುತ್ತದೆ. ಪ್ರತಿವರ್ಷವು ಹಿರಿಯರ ಪೂಜೆಗಳನ್ನು ಮಾಡುತ್ತಾರೆ. ಜಂಗಮರು ಧಾರ್ಮಿಕ ಕ್ರಿಯಾ ವಿಧಿ ಪೂರೈಸುತ್ತಾರೆ.
ಸಾಂಪ್ರದಾಯಕವಾಗಿ ಇವರು ಮಡಕೆ ಮಾಡುವವರು. ಇವರ ಈಗಿನ ವೃತ್ತಿಗಳು ದಿನಗೂಲಿ ನೌಕರಿ, ವ್ಯಾಪಾರ, ಗೃಹ ಕೈಗಾರಿಕೆ, ಸರ್ಕಾರಿ ಸೇವೆ ಹಾಗೂ ಸ್ವಯಂ-ಉದ್ಯೋಗಗಳು ಇತ್ಯಾದಿ. ಮಂಜುನಾಥ, ಎಲ್ಲಮ್ಮ ಹಾಗೂ ಬಸವಣ್ಣ ದೇವರುಗಳನ್ನು ಪೂಜಿಸುತ್ತಾರೆ. ನಾಗರಪಂಚಮಿ, ಗಣೇಶ ಚೌತಿ, ದಸರಾ ಮತ್ತು ದೀಪಾವಳಿ ಹಬ್ಬಗಳನ್ನು ಮುಖ್ಯವಾಗಿ ಆಚರಿಸುತ್ತಾರೆ. ವಿದ್ಯಾಭ್ಯಾಸದ ವಿಷಯದಲ್ಲಿ ಹುಡುಗರನ್ನು ಪ್ರೋತ್ಸಾಹಿಸಿದರೂ ಹುಡುಗಿಯರಿಗೆ ಅಷ್ಟು ಪ್ರೋತ್ಸಾಹವಿಲ್ಲ. ಆಧುನಿಕ ಸಾಮಾಜಿಕ ಸಂಸ್ಥೆಗಳ ಸೌಲಭ್ಯಗಳಾದ ಬ್ಯಾಂಕಿಂಗ್, ಸಂಪರ್ಕ ಸಾಧನೆಗಳು ಮತ್ತು ಮಾಧ್ಯಮಗಳು, ಇತರೆ ಆರ್ಥಿಕ, ಸಾಮಾಜಿಕ ಅಭಿವೃದ್ಧಿ ಯೋಜನೆಗಳ ಸೌಲಭ್ಯಗಳನ್ನು ಇವರು ಪಡೆದುಕೊಡಲು ಸಾಧ್ಯವಾಗಿಲ್ಲ.
 
ಲಿಂಗಾಯತ : ಕುಡ ಒಕ್ಕಲಿಗ
ಲಿಂಗಾಯತ ಕುಡಒಕ್ಕಲಿಗರು, ಧಾರವಾಡ, ಹಾವೇರಿ, ಗದರ, ಕೊಪ್ಪಳ, ಬಿಜಾಪುರ, ಬಳ್ಳಾರಿ, ರಾಯಚೂರು ಮತ್ತು ಬೆಳಗಾವಿ ಜಿಲ್ಲೆಗಳಲ್ಲಿ ಕಾಣಬಹುದು. ಇವರು ಶೃಮಗ ಋಷಿಯ ಮೂಲದವರೆಂದು ಹೇಳಿಕೊಳ್ಳುತ್ತಾರೆ. ಇವರು ಕನ್ನಡವನ್ನು ಮಾತನಾಡಿ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇವರು ಶಿವಲಿಂಗವನ್ನು ಬೆಳ್ಳಿಯ ಕರಡಿಗೆಯಲ್ಲಿಟ್ಟು ದೇಹದ ಮೇಲೆ ಧರಿಸಿ ಹಣೆಯ ಮೇಲೆ ವಿಭೂತಿಯನ್ನು ಧರಿಸುತ್ತಾರೆ. ಇವರಲ್ಲಿ ಐದು ಉಪಗುಂಪುಗಳಿವೆ. ಅವು ಹಿಂದೆ ಒಳಬಾಂಧವ್ಯ ಬಳ್ಳಿಗಳಾಗಿದ್ದವು. ಅವುಗಳೆಂದರೆ ದಂಡವತಿ, ಮೀನಕಡಗ, ತಡ್ಡೊಡಿ, ಹಗ್ಗೆಣ್ಣವರ ಹಾಗೂ ನವಲಿ. ಇವರಿಗೆ ಪಿತೃಮೂಲದ ಬಳ್ಳಿಗಳಿದ್ದು ಅವುಗಳ ನಡುವೆ ಮದುವೆಯ ಸಂಬಂಧಗಳು ನಡೆಯುತ್ತವೆ. ಒಬ್ಬನ ಮದುವೆಯು ತಂದೆಯ ಸಹೋದರಿಯ ಮಗಳು, ತಾಯಿಯ ಸಹೋದರನ ಮಗಳ ಹಾಗೂ ಹಿರಿಯಕ್ಕನ ಮಗಳ ಜೊತೆ ಸಾಧ್ಯವಿದೆ. ವಿವಾಹ ವಿಚ್ಛೇದನಕ್ಕೆ ಅವಕಾಶವಿಲ್ಲ. ವಿಧುರ, ವಿಧವೆ ಮರು ಮದುವೆಯಾಗಬಹುದು. ಹೆರಿಗೆಗೆ ಮುನ್ನಿನ ಕಾರ್ಯವನ್ನು ಮೊದಲ ಬಾರಿ ಗರ್ಭಿಣಿಯಾದಾಗ ಮಾತ್ರ ಮಾಡುತ್ತಾರೆ. ಲಿಂಗಧಾರಣೆ ಹಾಗೂ ನಾಮಕರಣವನ್ನು ಮಗು ಜನಿಸಿದ ಹದಿಮೂರನೇ ದಿನ ಮಾಡುತ್ತಾರೆ. ಇವರಲ್ಲಿ ಬಹುಪಾಲು ಜನರಿಗೆ ಭೂಮಿಯಿದೆ. ಸಾಂಪ್ರದಾಯಿಕವಾಗಿ ಇವರು ವ್ಯವಸಾಯಗಾರರು. ಸ್ವಯಂ-ಉದ್ಯೋಗವಾಗಿ ಪಶುಸಂಗೋಪನೆ ಹಾಗೂ ಕೆಲವರು ಕೋಳಿ ಸಾಕಾಣಿಕೆಯನ್ನು ಮಾಡಿಕೊಂಡಿದ್ದಾರೆ.  ಇವರಿಗೆ ಜಾತಿಯ ಸಂಘಟನೆಯಿದೆ. ಅದು ಇವರ ಸಾಮಾಜಿಕ-ಆರ್ಥಿಕ ಅಭಿವೃದ್ಧಿಗಾಗಿ ಕೆಲಸ ಮಾಡುತ್ತಿದೆ. ಜಂಗಮರು ಇವರ ಪುರೋಹಿತರು. ಯುಗಾದಿ, ದೀಪಾವಳಿ ಹಾಗೂ ವಿಶೇಷವಾಗಿ ಬಸವಜಯಂತಿಯನ್ನು ಆಚರಿಸುತ್ತಾರೆ. ಕೆಲವರು ಆಧುನಿಕ ವೃತ್ತಿಯಲ್ಲಿ ತೊಡಗಿದ್ದಾರೆ. ಪ್ರಾಂತೀಯ ಮಟ್ಟದಲ್ಲಿ ರಾಜಕೀಯ ನಾಯಕರೂ ಇವರಲ್ಲಿದ್ದಾರೆ. ಆಧುನಿಕ ವಿದ್ಯಾಭ್ಯಾಸ, ವೈದ್ಯಕೀಯ ಪದ್ಧತಿ ಹಾಗೂ ಸಾಮಾಜಿಕ ಸಂಸ್ಥೆಗಳ ಯೋಜನೆಗಳು ಇವರಿಗೆ ದೊರಕುತ್ತಿದ್ದು ಅವುಗಳ ಪ್ರಯೋಜನ ಪಡೆಯುತ್ತಿದ್ದಾರೆ.
 
ಲಿಂಗಾಯತ : ಗಾಣಿಗ
ಲಿಂಗಾಯತ ಗಾಣಿಗರು ಲಿಂಗಾಯತರ ಒಂದು ಉಪಗುಂಪು. ಇವರು ಸಾಂಪ್ರದಾಯಿಕವಾಗಿ ಎಣ್ಣೆ ತೆಗೆಯುವ ಕಾಯಕದವರು. ಇವರು ಬೆಳಗಾವಿ, ಬೀದರ, ಬಿಜಾಪುರ, ಬಳ್ಳಾರಿ, ಬಾಗಲಕೋಟೆ, ಧಾರವಾಡ, ಗದಗ, ಹಾವೇರಿ, ಚಿತ್ರದುರ್ಗ, ಗುಲ್ಬರ್ಗಾ, ಕೊಪ್ಪಳ ಹಾಗೂ ರಾಯಚೂರು ಜಿಲ್ಲೆಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತಾರೆ. ಗಾಣಿಗ ಎಂಬ ಪದ ‘ಗಾಣ’ ಎನ್ನುವುದರಿಂದ ಬಂದಿದೆ. ಹಾಗೆಂದರೆ ಎಣ್ಣೆ ತಯಾರಿಸಲು ಬಳಸುವ ಸಾಧನ. ಇವರಲ್ಲಿ ಕೆಲವೊಂದು ಉಪಗುಂಪುಗಳಿವೆ. ಅವುಗಳೆಂದರೆ ಕರೆಗಾಣಿಗ, ಸಜ್ಜನಗಾಣಿಗ ಮತ್ತು ಪಂಚಮಸಾಲಿ ಗಾಣಿಗ. ಸಜ್ಜನಗಾಣಿಗರು ಪಂಚಮಸಾಲಿ ಗಾಣಿಗರೊಂದಿಗೆ ವಿವಾಹ ಸಂಬಂಧ ಬೆಳೆಸುವುದಿಲ್ಲ. ಕನ್ನಡ ಭಾಷೆಯನ್ನು ತಮ್ಮಲ್ಲೇ ಮಾತನಾಡಲು ಬಳಸಿದರೆ, ಇತರರೊಂದಿಗೆ ಕನ್ನಡ ಹಾಗೂ ಮರಾಠಿಯಲ್ಲಿ ವ್ಯವಹರಿಸಿ, ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇವರಲ್ಲಿ ಕೆಲವು ಹೊರಬಾಂಧವ್ಯ ವಿವಾಹದ ಬೆಡಗುಗಳಿವೆ. ಅವುಗಳೆಂದರೆ ಹೊನ್ನ ಅಂಬಣ್ಣವರ, ಹೊನ್ನ ಮೆಟ್ಟಡ, ಹೊನ್ನ ತೇಜನೂರು ಹಾಗೂ ಮೇಲ ಸಕ್ಕರಿಯವರು, ಇತ್ಯಾದಿ. ಗಾಣಿಗ ಲಿಂಗಾಯತರು ಸಮುದಾಯ ಮಟ್ಟದಲ್ಲಿ ಒಳಬಾಂಧವ್ಯ ವಿವಾಹವನ್ನು ಅನುಸರಿಸುತ್ತಾರೆ. ಇವರು ರಕ್ತ ಸಂಬಂಧಿಗಳನ್ನು ಮತ್ತು ಹಿರಿಯಕ್ಕನ ಮಗಳನ್ನು ಮದುವೆಯಾಗಲು ಬಯಸುತ್ತಾರೆ. ವಿವಾಹ ವಿಚ್ಛೇದನೆ ಅವಕಾಶ ಇದೆ. ವಿಧುರ, ವಿಚ್ಛೇದಿತರ ಮದುವೆಗೆ ಅವಕಾಶವಿದೆ. ಸೋದರಿ ಸಂಬಂಧ ಕೂಡ ರೂಢಿಯಲ್ಲಿದೆ. ವಧುದಕ್ಷಿಣೆಯು ಈಗ ವರದಕ್ಷಿಣೆಯಾಗಿ ಬದಲಾವಣೆ ಗೊಂಡಿದೆ. ವಿಭಕ್ತ ಹಾಗೂ ಅವಿಭಕ್ತ ಕುಟುಂಬಗಳು ಇವರಲ್ಲಿ ಸಿಗುತ್ತವೆ. ಗಂಡು ಮಗುವನ್ನು ವಂಶೋದ್ಧಾರಕನೆಂದು ಭಾವಿಸುತ್ತಾರೆ. ಹೆಂಗಸರು ವ್ಯವಸಾಯದ ಕೆಲಸಗಳಲ್ಲಿ ಪಶುಸಂಗೋಪನೆಯಲ್ಲಿ, ಇತರೆ ಮನೆಗೆಲಸಗಳಲ್ಲಿ ಪಾಲ್ಗೊಂಡು ಮನೆಯ ಆದಾಯಕ್ಕೂ ಸಹಾಯಕರಾಗಿದ್ದರು. ಹೆರಿಗೆಗೆ ಮುನ್ನಿನ ಕ್ರಿಯಾನಿಧಿ ‘ಕುಬುಸ’ ಕಾರ್ಯವನ್ನು ಮಾಡುತ್ತಾರೆ. ನಾಮಕರಣವನ್ನು ಮಗುವಿನ ಜನನದ ನಂತರದ ಹನ್ನೆರಡು ಅಥವಾ ಹದಿಮೂರನೇ ದಿನದಂದು ಮಾಡುತ್ತಾರೆ. ‘ಜವಳ’ ಕಾರ್ಯವನ್ನು ಗಂಡು ಮಕ್ಕಳಿಗೆ ಎರಡು ವರ್ಷಗಳ ನಂತರ ಮಾಡಿಸುತ್ತಾರೆ. ಗಂಡು ಮಕ್ಕಳಿಗೆ ಎಂಟರಿಂದ ಹದಿನಾರು ವರ್ಷಗಳ ಒಳಗೆ ‘ಲಿಂಗದೀಕ್ಷಾ’ ಕಾರ್ಯವನ್ನು ಮಾಡುತ್ತಾರೆ. ಸತ್ತವರನ್ನು ಕುಳಿತಿರುವ ಭಂಗಿಯಲ್ಲಿ ಮುಖ ಉತ್ತರ ಅಥವಾ ಪೂರ್ವ ದಿಕ್ಕಿನ ಕಡೆಗೆ ಇರುವಂತೆ ಹೂಳುತ್ತಾರೆ.
ಇವರ ಸಾಂಪ್ರದಾಯಿಕ ವೃತ್ತಿಯು ಗಾಣಿಗ ವೃತ್ತಿಯಾದರೂ ಇವರು ವ್ಯವಸಾಯ, ಪಶುಸಂಗೋಪನೆ, ವ್ಯಾಪಾರ-ವ್ಯವಹಾರ, ಸರಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ನೌಕರಿ, ಸ್ವಯಂ ಉದ್ಯೋಗ ಹಾಗೂ ದಿನಗೂಲಿಗಳಾಗಿ ಕೆಲಸ ಮಾಡುತ್ತಿದ್ದಾರೆ. ಸಾಂಪ್ರದಾಯಿಕ ಜಾತಿ ಸಂಘಟನೆಯೂ ಇವರಲ್ಲಿದೆ. ಕಡಪಟ್ಟಿ ಬಸವಣ್ಣ, ಉಳವಿ ಚನ್ನಬಸವಣ್ಣ ಮುಂತಾದ ದೇವರುಗಳನ್ನು ಪೂಜಿಸುತ್ತಾರೆ. ಜಂಗಮರು ಧಾರ್ಮಿಕ ಕ್ರಿಯಾವಿಧಿ ನಡೆಸುವ ಇವರ ಪೂಜಿಸುತ್ತಾರೆ. ಜಂಗಮರು ಧಾರ್ಮಿಕ ಕ್ರಿಯಾವಿಧಿ ನಡೆಸುವ ಇವರ ಪುರೋಹಿತರು. ಆಧುನಿಕ ವಿದ್ಯಾಭ್ಯಾಸವನ್ನು ಹುಡುಗ, ಹುಡುಗಿಯರಿಬ್ಬರಿಗೂ ಪ್ರೋತ್ಸಾಹಿಸುತ್ತಾರೆ. ಆಧುನಿಕ ಹಾಗೂ ಸಾಂಪ್ರದಾಯಿಕ ವೈದ್ಯಕೀಯ ಪದ್ಧತಿಗಳೆರಡರ ಬಗ್ಗೆಯೂ ಒಲವಿಟ್ಟುಕೊಂಡಿದ್ದಾರೆ. ಆಧುನಿಕ ಸಾಮಾಜಿಕ ವ್ಯವಸ್ಥೆಗಳನ್ನು ಉಪಯೋಗಿಸಿಕೊಂಡು ಅಭಿವೃದ್ಧಿಯನ್ನು ಸಾಧಿಸುತ್ತಿದ್ದಾರೆ.
 
ಲಿಂಗಾಯತ : ಜಂಗಮ
ಲಿಂಗಾಯತರಲ್ಲಿನ ಪುರೋಹಿತ ಸಮುದಾಯಕ್ಕೆ ಜಂಗಮ, ಅಯ್ಯನವರು ಎಂದು ಕರೆಯುತ್ತಾರೆ. ಇವರು ಬಳ್ಳಾರಿ, ಬೆಳಗಾವಿ, ಗದಗ, ಹಾವೇರಿ, ಕೊಪ್ಪಳ, ಬೀದರ, ಬಿಜಾಪುರ, ಬಾಗಲಕೋಟೆ, ಚಿತ್ರದುರ್ಗ, ಧಾರವಾಡ, ಗುಲ್ಬರ್ಗಾ, ದಾವಣಗೆರೆ, ರಾಯಚೂರು, ಶಿವಮೊಗ್ಗ ಹಾಗೂ ಉತ್ತರ ಕನ್ನಡ ಜಿಲ್ಲೆಗಳಲ್ಲಿ ಹೆಚ್ಚಾಗಿ ವಾಸವಾಗಿದ್ದಾರೆ. ಇವರು ಕನ್ನಡವನ್ನು ಮಾತನಾಡಿ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಗಂಡಸರು ಮತ್ತು ಹೆಂಗಸರು ಹಣೆಯ ಮೇಲೆ ವಿಭೂತಿಯನ್ನು ಧರಿಸುತ್ತಾರೆ. ಜಂಗಮರು ‘ಹಿರೇಮಠ’, ‘ಸಾಲಿಮಠ’, ‘ಗದ್ದಗಿಮಠ’, ಚಿಕ್ಕಮಠ’ ಇತ್ಯಾದಿ ಮನೆತನದ ಹೆಸರುಗಳನ್ನು ಬಳಸುತ್ತಾರೆ. ಜಂಗಮರು ಅಡ್ಡ ಹೆಸರಿಗೆ ‘ಮಠ’ ಎಂಬ ಶಬ್ದ ಜೋಡಿಸಿಕೊಳ್ಳುತ್ತಾರೆ. ಇವರಲ್ಲಿ ಶ್ರೇಣಿಕೃತ ಒಳಪಂಗಡಗಳಿವೆ. ಹಿರೇಮಠ, ಮಠಪತಿ, ಆರಾಧ್ಯರ ಜೊತೆ ವೈವಾಹಿಕ ಸಂಬಂಧಗಳು ನಡೆಯುವುದಿಲ್ಲ. ಜಂಗಮ ಕುಟುಂಬಗಳು ಯಾವುದೇ ಒಂದು ಪಂಚ ಪೀಠಕ್ಕೆ ಅಧೀನವಾಗಿ ಒಳಬಾಂಧವ್ಯ ನಿಯಮವನ್ನು ಪಾಲಿಸುತ್ತದೆ. ಇವರಲ್ಲಿ ಪಡಿವಿಡಿ, ಮಳೆ ಇತ್ಯಾದಿ ಬೆಡಗುಗಳಿವೆ. ಸೋದರ ಸಂಬಂಧಿ ಮದುವೆಯು ಹೆಚ್ಚಾಗಿರುತದ್ದೆ. ವರದಕ್ಷಿಣೆಯನ್ನು ಇವರು ಹಣ ಮತ್ತು ಇತರ ರೂಪಗಳಲ್ಲಿ ಕೊಡುತ್ತಾರೆ. ವಿವಾಹ ವಿಚ್ಛೇದನಕ್ಕೆ ಅವಕಾಶವಿಲ್ಲ. ವಿಧುರರ ಮರುಮದುವೆಗೆ ಅವಕಾಶವಿದೆ. ನಾಮಕರಣ ಶಾಸ್ತ್ರವನ್ನು ಮಗು ಜನಿಸಿದ ಹನ್ನೊಂದು ಅಥವಾ ಹದಿಮೂರನೇ ದಿನದಂದು ಮಾಡುತ್ತಾರೆ. ಗಂಡು ಮಗುವಿಗೆ ‘ಜವಳ’ ಕಾರ್ಯ ಮಾಡಿಸುತ್ತಾರೆ. ವೀರಶೈವ ಧರ್ಮದ ಅಯ್ಯಾಚಾರ ಕಾರ್ಯವನ್ನು ಗಂಡುಮಕ್ಕಳಿಗೆ ಮಾತ್ರ ಮಾಡಿಸುತ್ತಾರೆ. ಹೆಣ್ಣು ಮಗುವಿಗೆ ‘ಮೈನೆರೆಯುವುದು’ ಕಾರ್ಯವನ್ನು ಮಾಡುತ್ತಾರೆ. ಮದುವೆ ಹಾಗೂ ಶೋಭನ ಕಾರ್ಯಗಳನ್ನು ವರನ ಮನೆಯಲ್ಲಿ ಮಾಡುತ್ತಾರೆ. ಸತ್ತವರನ್ನು ಕೂತಿರುವ ಹಾಗೆ ಹೂಳುತ್ತಾರೆ. ಇವರು ಸಾವಿನ ಸೂತಕವನ್ನು ಐದು, ಏಳು, ಒಂಬತ್ತು ದಿನಗಳಲ್ಲಿ ಆಚರಿಸುತ್ತಾರೆ.
ಸಾಂಪ್ರದಾಯಿಕವಾಗಿ ಇವರು ಲಿಂಗಾಯತ ಹಾಗೂ ಇತರೆ ಶೈವ ಧರ್ಮದವರಿಗೆ ಪುರೋಹಿತರು. ವ್ಯವಸಾಯವನ್ನೂ ಮಾಡುತ್ತಾರೆ. ಇವರಲ್ಲಿ ಕೆಲವರು ವ್ಯವಸಾಯದ ಕೂಲಿಗಳಾಗಿ ದುಡಿಯುತ್ತಾರೆ. ಕೆಲವರು ಸರ್ಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ನೌಕರಿಯಲ್ಲಿದ್ದಾರೆ. ನಂದಿ, ಶಿವ, ವೀರಭದ್ರ, ಪಾರ್ವತಿ ಹಾಗೂ ಇತ್ಯಾದಿ ದೇವತೆಗಳನ್ನು ಇವರು ಪೂಜಿಸುತ್ತಾರೆ. ಯುಗಾದಿ, ಬಸವ ಜಯಂತಿ, ದಸರಾ, ದೀಪಾವಳಿ, ಶಿವರಾತ್ರಿ ಹಾಗೂ ಶೀಗೆ ಹುಣ್ಣಿಮೆ ಇವರು ಆಚರಿಸುವ ಹಬ್ಬಗಳಲ್ಲಿ ಕೆಲವು. ಸಾಂಪ್ರದಾಯಿಕವಾಗಿ ವ್ಯವಸಾಯ ಪ್ರಧಾನ ಸಮುದಾಯಗಳು ಇವರಿಗೆ ಒಂದಿಷ್ಟು ದವಸ ಧಾನ್ಯಗಳನ್ನು ಧಾರ್ಮಿಕ ಸೇವೆಗಾಗಿ ಹಿಂದೆ ಕೊಡುತ್ತಿದ್ದವು. ಆದರೆ ಇಂದು ಈ ಪದ್ಧತಿ ಬದಲಾವಣೆ ಹೊಂದಿದೆ. ಇವರು ಆಧುನಿಕ ಶಿಕ್ಷಣ, ಆಧುನಿಕ ವೈದ್ಯಕೀಯ ಪದ್ಧತಿ, ಕುಟುಂಬ ಕಲ್ಯಾಣ ಯೋಜನೆಗಳು, ಬ್ಯಾಕಿಂಗ್ ಹಾಗೂ ಆಧುನಿಕ ಸಾಮಾಜಿಕ ಸಂಸ್ಥೆಗಳ ಅಭಿವೃದ್ಧಿ ಯೋಜನೆಗಳನ್ನು ಉಪಯೋಗಿಸಿಕೊಂಡು ಅಭಿವೃದ್ಧಿ ಸಾಧಿಸುತ್ತಿದ್ದಾರೆ.
 
ಲಿಂಗಾಯತ : ನೊಣಬ
ಲಿಂಗಾಯತ ನೊಣಬರು ತಾವು ಪಲ್ಲವರ ವಂಶಸ್ಥರೆಂದು ಹೇಳಿಕೊಳ್ಳುತ್ತಾರೆ. ಇವರನ್ನು ‘ನೊಳಂಬ’ ಎಂದು ಸಹ ಕರೆಯುತ್ತಾರೆ. ಪಲ್ಲವರು ಹಿಂದೆ ಇಲ್ಲಿಯ ಸ್ಥಳಗಳನ್ನು ವಶಪಡಿಸಿಕೊಂಡು ನೊಳಂಬವಾಡಿ ಪ್ರಾಂತ್ಯವನ್ನು ಸ್ಥಾಪಿಸಿದ್ದರು. ಈ ರಾಜ್ಯವು ಸುಮಾರು ಮೂವತ್ತೆರಡು ಸಾವಿರ ಪ್ರಾಂತಗಳನ್ನು ಹೊಂದಿತು. ಇವರ ವಂಶಸ್ಥರನ್ನೇ ಈಗ ನೊಣಬರೆಂದು ಕರೆಯಲಾಗುತ್ತದೆ. ಇವರನ್ನು ಮಕ್ಷುಕ ವೀರಶೈವ ಅಥವಾ ಮೋಕ್ಷಮಠದವರು (ನಂಜುಂಡಯ್ಯ ಹಾಗೂ ಐಯ್ಯರ್, ೧೯೩೫)ಎಂದು ಕರೆಯಲಾಗುತ್ತಿದೆ. ಇವರಲ್ಲಿ ಎರಡು ಒಳಬಾಂಧವ್ಯ ಪಂಗಡಗಳಿವೆ ಎಂದು ಗುರುತಿಸಲಾಗಿದೆ. ಅವುಗಳೆಂದರೆ ಮೂರು ಅಡಿ ಹಾಗೂ ನಾಲ್ಕು ಅಡಿ ವಾಸದವರು.
ನೊಣಬ ಲಿಂಗಾಯತರು ಹೆಚ್ಚಾಗಿ ತುಮಕೂರು ಜಿಲ್ಲೆಯಲ್ಲಿ ಕಾಣಸಿಗುತ್ತಾರೆ. ಇವರು ಕನ್ನಡವನ್ನು ಮಾತನಾಡಿ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಈ ಮೇಲೆ ಹೇಳಿರುವ ಎರಡು ಉಪಗುಂಪುಗಳ ನಡುವೆ ಮದುವೆಯು ನಡೆಯುವುದಿಲ್ಲ.  ಸೋದರ ಸಂಬಂಧಿ ವಿವಾಹಕ್ಕೆ ಅವಕಾಶವಿದೆ. ವಿಧವೆ, ವಿಧುರರಿಗೆ ಮರುಮದುವೆಯಾಗಲು ಅವಕಾಶವಿದೆ. ಹಿರಿಯ ಮಗನು ತಂದೆಯ ನಂತರ ಮನೆಯ ವಾರಸುದಾರನಾಗುತ್ತಾನೆ. ನಾಮಕರಣ ಹಾಗೂ ಲಿಂಗಧಾರನ ಕಾರ್ಯಗಳನ್ನು ಮಗುವಿನ ಜನನದ ನಂತರದ ಹದಿನೈದು ದಿನಗಳ ಒಳಗೆ ಮಾಡುತ್ತಾರೆ.
ವ್ಯವಸಾಯ ಇವರ ಸಾಂ‌ಪ್ರದಾಯಿಕ ವೃತ್ತಿ. ಕೆಲವರು ವ್ಯವಸಾಯದ ಕೂಲಿಗಳಾಗಿಯೂ ದುಡಿಯುತ್ತಿದ್ದಾರೆ. ಹಿಂದೆ ಇವರಲ್ಲಿ ಸಾಂಪ್ರದಾಯಿಕ ಜಾತಿ ಸಂಘಟನೆಯೊಂದು ಅಸ್ತಿತ್ವದಲ್ಲಿತ್ತು. ಲಿಂಗಾಯತ ಜಂಗಮರು ಇವರ ಪೌರೋಹಿತ್ಯ ನಡೆಸುತ್ತಾರೆ. ಆಧುನಿಕ ಶಿಕ್ಷಣ, ಆಧುನಿಕ ವೈದ್ಯಕೀಯ, ಕುಟುಂಬ ಕಲ್ಯಾಣ ಯೋಜನೆ, ಸಂಪರ್ಕ ಸಾಧನಗಳು ಮತ್ತು ಸ್ವಯಂ-ಉದ್ಯೋಗಗಳನ್ನು ಕಲ್ಪಿಸುವ ಯೋಜನೆಗಳು, ಇತರೆ ಅಭಿವೃದ್ಧಿ ಕಾರ್ಯಕ್ರಮಗಳನ್ನು ಇವರು ಪಡೆದುಕೊಂಡು ಅಭಿವೃದ್ಧಿಯನ್ನು ಸಾಧಿಸುತ್ತಿದ್ದಾರೆ.
 
ಲಿಂಗಾಯತ : ಪಂಚಮಶಾಲಿ
ಲಿಂಗಾಯತ ಉಪಗುಂಪುಗಳಲ್ಲಿ ಲಿಂಗಾಯತ ಪಂಚಮಶಾಲಿ ಒಂದು ಮುಖ್ಯ ಸಮುದಾಯ. ಇವರನ್ನು ಮುಖ್ಯವಾಗಿ ಧಾರವಾಡ, ಹಾವೇರಿ, ಗದಗ, ಬಾಗಲಕೋಟೆ, ರಾಯಚೂರು, ಬಿಜಾಪುರ, ಗುಲಬರ್ಗಾ ಹಾಗೂ ಬೆಳಗಾವಿ ಜಿಲ್ಲೆಗಳಲ್ಲಿ ಕಾಣಬಹುದು. ಇವರಲ್ಲಿ ಹಲವಾರು ಪಿತೃಮೂಲದ ಹೊರಬಾಂಧವ್ಯ ಬೆಡಗುಗಳಿವೆ – ಅವರೆ, ಬೆಂಡೆ, ಕಡಲೆ, ಉಳ್ಳಾಗಡ್ಡಿ, ಸಣ್ಣಕ್ಕಿ ಇತ್ಯಾದಿ. ಇವುಗಳನ್ನು ತರಕಾರಿ ಹಾಗೂ ಬೇಳೆಗಳನ್ನು ಆಧರಿಸಿ ಇಡಲಾಗಿದೆ. ಇದಕ್ಕೆ ಮುಖ್ಯ ಕಾರಣ ಇವರು ಸಾಂಪ್ರದಾಯಿಕವಾಗಿ ಕೃಷಿ ಸಮುದಾಯಕ್ಕಾಗಿ ಸೇರಿದ್ದಿರಬಹುದು. ಸೋದರ ಸಂಬಂಧಿ ವಿವಾಹಕ್ಕೆ ಅವಕಾಶವಿದೆ. ಮದುವೆಗಳು ಹಿರಿಯರಿಂದ ಮಾತುಕತೆಯ ಮೂಲಕ ನಿರ್ಧಾರವಾಗುತ್ತವೆ. ವಿವಾಹ ವಿಚ್ಛೇದಿತರು ಮತ್ತು ವಿದುರರು ವಿಧವೆಯರ ಮರುವಿವಾಹಕ್ಕೆ ಅವಕಾಶವಿದೆ.
ಹಿರಿಯ ಮಗನು ತಂದೆ ನಂತರ ಮನೆಯ ವಾರಸುದಾರನಾಗುತ್ತಾನೆ. ಇವರಲ್ಲಿ ಕೆಲವರು ತಮ್ಮದೆ ಭೂಮಿಯಲ್ಲಿ ವ್ಯವಸಾಯ ಮಾಡುತ್ತಿದ್ದಾರೆ. ಇವರಲ್ಲಿ ಸರ್ಕಾರಿ ಹಾಗೂ ಖಾಸಗಿ ಸೇವೆಗಳಲ್ಲಿರುವವರು, ಸ್ವಯಂ-ಉದ್ಯೋಗಸ್ಥರು, ದಿನಗೂಲಿಗಳು ಇದ್ದಾರೆ. ಸಾಂಪ್ರದಾಯಿಕ ಸಮುದಾಯ ಸಂಘಟನೆಯೊಂದು ಇವರ ಒಳ ಜಗಳಗಳನ್ನು ಬಗೆಹರಿಸುತ್ತದೆ. “ವೀರಶೈವ ಪಂಚಮಶಾಲಿ ಸಂಘ” ವೆನ್ನುವ ಸಮುದಾಯದ ಸಂಘಟನೆಯು ಇವರ ಒಳಿತಿಗಾಗಿ ಶ್ರಮಿಸುತ್ತದೆ. ಜಂಗಮರು ಇವರ ಧಾರ್ಮಿಕ ಆಚರಣೆಗಳನ್ನು ನಡೆಸಿಕೊಡುವ ಪುರೋಹಿತರು. ಬಸವ ಜಯಂತಿ, ಸುಗ್ಗಿ ಹಬ್ಬ ಹಾಗೂ ದೀಪಾವಳಿ ಇತರೆ ಸಾಂಪ್ರದಾಯಿಕ ಹಬ್ಬಗಳಲ್ಲೂ ಇವರು ಭಾಗವಹಿಸುತ್ತಾರೆ. ಆಧುನಿಕ ವಿದ್ಯಾಭ್ಯಾಸದ ವಿಷಯದಲ್ಲಿ ಹೆಚ್ಚು ಪ್ರೋತ್ಸಾಹ ನೀಡಿದರೂ ಬಾಲಕಿಯರಿಗೆ ಪ್ರೋತ್ಸಾಹ ಇಲ್ಲ. ಆಧುನಿಕ ವೈದ್ಯಕೀಯ ಪದ್ಧತಿ ಹಾಗೂ ಕುಟುಂಬ ಕಲ್ಯಾಣ ಯೋಜನೆಗಳ ಬಗ್ಗೆ ಇವರಿಗೆ ಒಲವಿದೆ. ಆಧುನಿಕ ಸಾಮಾಜಿಕ ಸಂಸ್ಥೆಗಳು ಹಾಗೂ ಸಂಪರ್ಕ ಮಾಧ್ಯಮಗಳನ್ನು ಬಳಸಿಕೊಂಡು ಅಭಿವೃದ್ಧಿಯನ್ನು ಸಾಧಿಸಲು ಪ್ರಯತ್ನಿಸುತ್ತಿದ್ದಾರೆ. ಇತ್ತೀಚಿನ ದಿನಗಳಲ್ಲಿ ಈ ಸಮುದಾಯದ ಜನರು ಲಿಂಗಾಯತರ ಉಪಗುಂಪಿನಲ್ಲಿ ಪ್ರಬಲ ರಾಜಕೀಯ ಗುಂಪಾಗಲು ಪ್ರಯತ್ನಿಸುತ್ತಿದ್ದಾರೆ.
 
ಲಿಂಗಾಯತ : ಬಡಿಗ
ಲಿಂಗಾಯತ ಬಡಿಗರು ಒಂದು ವೃತ್ತಿ ಆಧಾರಿತ ಜನ ಸಮುದಾಯ. ಕನ್ನಡದಲ್ಲಿ ‘ಬಡಿಗ’ ಎಂದರೆ ಮರಗೆಲಸ ಮಾಡುವವನು ಎಂದರ್ಥ. ‘ಬಡಿಗೇರ’ ಎನ್ನುವ ಹೆಸರು ಹೆಸರು ಇವರ ಸಾಂಪ್ರದಾಯಿಕ ವೃತ್ತಿಯಾದ ಮರಗೆಲಸದಿಂದಲೇ ಬಂದಿದೆ. ಬೆಳಗಾವಿ, ಬಾಗಲಕೋಟೆ, ಬಿಜಾಪುರ, ಧಾರವಾಡ, ಹಾವೇರಿ, ಗದಗ, ಬಳ್ಳಾರಿ, ಕೊಪ್ಪಳ, ಚಿತ್ರದುರ್ಗ ಜಿಲ್ಲೆಗಳಲ್ಲಿ ಇವರು ಹೆಚ್ಚಾಗಿ ಕಾಣಸಿಗುತ್ತಾರೆ. ಇವರ ಮಾತೃ ಭಾಷೆ ಕನ್ನಡ. ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇವರಲ್ಲಿನ ಕೆಲವು ಹೊರಭಾಂಧವ್ಯ ಬೆಡಗುಗಳೆಂದರೆ ನಗರದಾರ, ನರಗರೋಜ, ಹೊನ್ನನೇದು ಕೊಟ್ಟರ ಇತ್ಯಾದಿ. ಮದುವೆಯ ಮಾತುಕತೆಗಳಲ್ಲಿ ಮನೆದೇವರುಗಳನ್ನು ನೋಡುತ್ತಾರೆ. ಇತ್ತೀಚಿನ ದಿನಗಳಲ್ಲಿ ಲಿಂಗಾಯತ ಕಮ್ಮಾರ ಮತ್ತು ಇವರ ನಡುವೆ ಮದುವೆಯ ಸಂಬಂಧಗಳು ಸಾಮಾನ್ಯವಾಗಿವೆ. ಸೋದರ ಸಂಬಂಧಿ ವಿವಾಹಕ್ಕೆ ಅವಕಾಶವಿದೆ. ಮೊದಲು ಇವರಲ್ಲಿದ್ದ ವಧುದಕ್ಷಿಣೆ ಈಗ ವರದಕ್ಷಿಣೆಯಾಗಿ ಬದಲಾಗಿದೆ. ವಿವಾಹ ವಿಚ್ಛೇದನವನ್ನು ಸಮಾಜ ಹಾಗೂ ಕಾನೂನಿನ ಪ್ರಕಾರ ಗಂಡು ಅಥವಾ ಹೆಣ್ಣು ಯಾರೂ ಬೇಕಾದರೂ ಪಡೆಯಬಹುದಾಗಿದೆ. ವಿವಾಹ ವಿಚ್ಛೇದಿತರು ಹಾಗೂ ವಿಧವೆ ವಿಧುರರ ವಿವಾಹಕ್ಕೆ ಒಪ್ಪಿಗೆಯಿದೆ. ಹಿರಿಯ  ಮಗ ತಂದೆಯ ನಂತರ ಮನೆಯ ವಾರಸುದಾರನಾಗುತ್ತಾನೆ. ಹೆಂಗಸರು ಮನೆಯ ಆರ್ಥಿಕ ವಿಚಾರಗಳಲ್ಲಿ ಸಕ್ರಿಯವಾಗಿ ಭಾಗವಹಿಸಿ ಕುಟುಂಬದ ಆದಾಯಕ್ಕೆ ಸಹಾಯ ಮಾಡುತ್ತಾರೆ. ಹೆರಿಗೆಗೆ ಮುನ್ನ ಗರ್ಭಿಣಿ ಹೆಂಗಸಿನ ಐದನೇ ಅಥವಾ ಏಳನೇ ತಿಂಗಳಲ್ಲಿ ‘ಕುಬುಸದ ಕಾರ್ಯ’ ಎಂಬ ಕ್ರಿಯಾವಿಧಿ ಜರುಗಿಸುತ್ತಾರೆ. ನಾಮಕರಣವನ್ನು ಮಗು ಹುಟ್ಟಿದ ಹನ್ನೆರಡನೇ ಅಥವಾ ಹದಿಮೂರನೇ ದಿನ ಮಾಡುತ್ತಾರೆ. ಜವುಳ ಕಾರ್ಯವನ್ನು ಗಂಡು ಮಗುವಿಗೆ ಎರಡು ವರ್ಷಗಳ ಒಳಗೆ ಮಾಡುತ್ತಾರೆ. ಎಂಟರಿಂದ ಹದಿನಾರು ವರ್ಷಗಳ ನಡುವೆ ಗಂಡು ಮಕ್ಕಳಿಗೆ ಲಿಂಗ ದೀಕ್ಷಾ ಕಾರ್ಯವನ್ನು ಮಾಡುತ್ತಾರೆ.
ಬಡಿಗ ಲಿಂಗಾಯತರು ಉಳುಮೆ, ವ್ಯಾಪಾರ,  ಔದ್ಯೋಗಿಕ ಕೆಲಸಗಳು, ಸರ್ಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ನೌಕರಿ, ಸ್ವಯಂ-ಉದ್ಯೋಗ ಹಾಗೂ ದಿನಗೂಲಿ ಕೆಲಸಗಳನ್ನು ಮಾಡಿಕೊಂಡಿದ್ದಾರೆ. ಸಾಂಪ್ರದಾಯಿಕ ಜಾತಿ ಹಾಗೂ ದಿನಗೂಲಿ ಕೆಲಸಗಳನ್ನು ಮಾಡಿಕೊಂಡಿದ್ದಾರೆ. ಸಾಂಪ್ರದಾಯಿಕ ಜಾತಿ ಹಾಗೂ ಗ್ರಾಮ ಸಂಘಟನೆಗಳು ಇವರ ಒಳ ಜಗಳಗಳನ್ನು ಬಗೆಹರಿಸುತ್ತವೆ. ಆದರೆ ಅವುಗಳ ಪ್ರಾಮುಖ್ಯತೆ ಈಗ ಇಲ್ಲವಾಗುತ್ತಿದೆ. ಅಮ್ಮಣಿಗಿ ಮಲ್ಲಯ್ಯ, ರೇವಣಸಿದ್ಧೇಶ್ವರ, ಹನುಮಂತ, ವೀರಭದ್ರ, ದ್ಯಾವವ್ವ ಇತ್ಯಾದಿ ದೇವರುಗಳನ್ನು ತಮ್ಮ ಮನೆ ದೇವರುಗಳನ್ನಾಗಿ ಪೂಜಿಸುತ್ತಾರೆ. ಇವರು ಮಹಾಕಾಳಿಯನ್ನು ತಮ್ಮ ರಕ್ಷಕ ದೇವತೆಯಾಗಿ ಪೂಜಿಸುತ್ತಾರೆ. ಜಂಗಮರು ಇವರ ಎಲ್ಲ ಧಾರ್ಮಿಕ ಕಾರ್ಯಕ್ರಮಗಳನ್ನು ನಡೆಸಿಕೊಡುವವರಾಗಿದ್ದಾರೆ. ಇವರು ಮರದ ಕೆತ್ತನೆಗಳನ್ನು ಮಾಡುವಲ್ಲಿ ನಿಪುಣರು. ಇವರು ಸಾಂಪ್ರದಾಯಿಕ ಹಬ್ಬವಾದ ‘ಕಾಳಮ್ಮನ ಜಾತ್ರೆ’ಯಲ್ಲಿ ಪಾಲ್ಗೊಳ್ಳುತ್ತಾರೆ. ಇವರಲ್ಲಿ ವ್ಯಾಪಾರಿಗಳಲ್ಲಿ, ಸೃಜನಶೀಲ ಕಲೆಗಾರರು, ಸರಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ಕೆಲಸಗಳಲ್ಲಿರುವವರು ಇದ್ದಾರೆ. ಆಧುನಿಕ ವಿದ್ಯಾಭ್ಯಾಸದ ವಿಷಯವಾಗಿ ಪ್ರೋತ್ಸಾಹ ಇದೆ. ಇತ್ತೀಚೆಗೆ ಅಭಿವೃದ್ಧಿ ಹೊಂದಲು ಪ್ರಯತ್ನಿಸುತ್ತಿದ್ದಾರೆ.
 
ಲಿಂಗಾಯತ : ಬಣಜಿಗ
ಲಿಂಗಾಯತ ಬಣಜಿಗರು ಲಿಂಗಾಯತರ ಉಪಗುಂಪುಗಳಲ್ಲಿ ಒಂದು. ಬಣಜಿಗ ಲಿಂಗಾಯತರು ಬೆಳಗಾವಿ, ಬಳ್ಳಾರಿ, ಬೀದರ್, ಬಿಜಾಪುರ, ಬಾಗಲಕೋಟ, ಚಿತ್ರದುರ್ಗ, ದಾವಣಗೆರೆ, ಕೊಪ್ಪಳ, ಗದಗ, ಹಾವೇರಿ, ಧಾರವಾಡ, ಗುಲ್ಬರ್ಗಾ, ಶಿವಮೊಗ್ಗ ಹಾಗೂ ಉತ್ತರ ಕನ್ನಡ ಜಿಲ್ಲೆಗಳಲ್ಲಿ ವಾಸಿಸುತ್ತಿದ್ದಾರೆ. ಬಣಜಿಗರು ಮಹಾರಾಷ್ಟ್ರದಲ್ಲಿಯೂ ಕಾಣಸಿಗುತ್ತಾರೆ. ಕನ್ನಡ ಭಾಷೆಯನ್ನು ಮಾತನಾಡಿ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇವರಲ್ಲಿ ಅದಿಬಣಜಿಗ, ಶೀಲವಂತ, ಧೋಳಪಾವಡ ಮುಂತಾದ ಒಳಪಂಗಡಗಳಿವೆ. ಸೋದರ ಸಂಬಂಧಿ ವಿವಾಹಕ್ಕೆ ಅವಕಾಶವಿದೆ. ಹೆರಿಗೆಯ ಮುನ್ನಿನ ಕ್ರಿಯಾವಿಧಿ ‘ಕುಬುಸ’ ಕಾರ್ಯವನ್ನು ಮೂರನೇ ತಿಂಗಳು ಅಥವಾ ಐದನೇ ತಿಂಗಳಿನಲ್ಲಿ ಮಾಡುತ್ತಾರೆ.  ನಾಮಕರಣ ಕಾರ್ಯವನ್ನು ಗಂಡು ಮಗುವಿಗೆ ಹದಿಮೂರನೇ ದಿನದಂದು ಮಾಡುತ್ತಾರೆ. ಗಂಡು ಮಗುವಿಗೆ ಜವಳ ಕಾರ್ಯವನ್ನು ಮಾಡುತ್ತಾರೆ. ಗಂಡು ಮಗುವಿಗೆ ಎಂಟು ವರ್ಷದಿಂದ ಹದಿನಾರು ವರ್ಷದ ಒಳಗೆ ಲಿಂಗದೀಕ್ಷಾ ಕಾರ್ಯ ಮಾಡುತ್ತಾರೆ. ಋತುಮತಿಯಾದಾಗ ಹೆಣ್ಣು ಮಗುವಿಗೆ ‘ಮೈನೆರೆಯುವುದು’ ಎನ್ನುವ ಕಾರ್ಯವನ್ನು ಮಾಡುತ್ತಾರೆ. ಮದುವೆಯ ಆಚರಣೆಗಳು ವರನ ಮನೆಯಲ್ಲಿ ನಡೆಯುತ್ತವೆ. ಶವವನ್ನು ಕೂತ ಭಂಗಿಯಲ್ಲಿ ಹೂಳಲಾಗುತ್ತದೆ.
ಇವರು ಸಾಂಪ್ರದಾಯಿಕ ಹಾಗೂ ಈಗಿನ ವೃತ್ತಿಗಳೆಂದರೆ ವ್ಯಾಪಾರ ಮತ್ತು ವ್ಯವಸಾಯ. ಇತ್ತೀಚೆಗೆ ಇವರಲ್ಲಿ ಕೆಲವರು ಸರ್ಕಾರಿ ನೌಕರಿಗಳಲ್ಲಿ ಇದ್ದಾರೆ. ಬಣಜಿಗರು ‘ಅಖಿಲ ಭಾರತ ವೀರಶೈವ ಮಹಾಸಭಾ’ದ ಸದಸ್ಯರು. ಕಾಶಿ, ಕೇದಾರ, ಶ್ರೀಶೈಲ, ಬಾಳೆಹಳ್ಳಿ ಮತ್ತು ಉಜ್ಜಿನಿಗಳನ್ನು. ಎಲ್ಲಾ ಲಿಂಗಾಯತರು ಧಾರ್ಮಿಕ ಶಕ್ತಿಗಳೆಂದು ಭಾವಿಸುತ್ತಾರೆ. ವೀರಭದ್ರ, ರೇವಣಸಿದ್ಧೇಶ್ವರ, ಎಲ್ಲಮ್ಮ, ಮೈಲಾರ, ಮಲ್ಲಿಕಾರ್ಜುನ, ಸಂಗಮೇಶ್ವರ ಇವು ಇವರು ಪೂಜಿಸುವ ಕೆಲವು ಮುಖ್ಯ ದೇವರುಗಳು. ಜಂಗಮರು ಇವರ ಪುರೋಹಿತರು. ಯುಗಾದಿ, ಬಸವಜಯಂತಿ, ಮಹಾನವಮಿ, ದೀಪಾವಳಿ ಮತ್ತು ಸೀಗೆ ಹುಣ್ಣಿಮೆ ಹಬ್ಬಗಳನ್ನು ಆಚರಿಸುತ್ತಾರೆ. ಈ ಸಮುದಾಯದಲ್ಲಿ, ಸರಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ಕೆಲಸಗಳಲ್ಲಿರುವವರು, ಆಡಳಿತಗಾರರು ಹಾಗೂ ರಾಜಕೀಯ ಧುರೀಣರು ಇದ್ದಾರೆ. ಆಧುನಿಕ ವೈದ್ಯಕೀಯ ಪದ್ಧತಿ, ಶಿಕ್ಷಣ, ಕುಟುಂಬ ಕಲ್ಯಾಣ, ಗ್ರಾಮಾಭಿವೃದ್ಧಿ ಯೋಜನೆ ಹಾಗೂ ಇತರೆ ಆಧುನಿಕ ಸಾಮಾಜಿಕ ವ್ಯವಸ್ಥೆಗಳ ಪ್ರಯೋಜನಗಳನ್ನು ಪಡೆದುಕೊಳ್ಳುತ್ತಿದ್ದಾರೆ.
 
ಲಿಂಗಾಯತ : ಬಣ್ಣಗಾರ
ಬಣ್ಣಗಾರ ಎಂದರೆ ನೂಲಿಗೆ ಬಣ್ಣ ಹಾಕುವವನು’ – ಎಂದರ್ಥ. ಸಾಂಪ್ರದಾಯಿಕವಾಗಿ ಇವರು, ನೂಲಿಗೆ ಬಣ್ಣ ಹಾಕುತ್ತಾರೆ. ಇವರನ್ನು ನಾಗಲೀಕರೆಂದೂ ಕರೆಯುತ್ತಾರೆ. ಇವರು ಬೆಳಗಾವಿ, ಬಾಗಲಕೋಟೆ, ಬಳ್ಳಾರಿ, ಬಿಜಾಪುರ, ಚಿತ್ರದುರ್ಗ, ಧಾರವಾಡ, ಗದಗ, ಹಾವೇರಿ, ಗುಲ್ಬರ್ಗಾ ಹಾಗೂ ರಾಯಚೂರು ಜಿಲ್ಲೆಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತಾರೆ. ಇವರು ತಮ್ಮೊಂದಿಗೆ ಕನ್ನಡವನ್ನು ಮಾತನಾಡುತ್ತಾರೆ. ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇತ್ತೀಚಿನ ದಿನಗಳಲ್ಲಿ ಮುಖ್ಯವಾಗಿ ಮನೆ ದೇವರುಗಳನ್ನೇ ಮದುವೆಯ ಸಂಬಂಧಗಳಲ್ಲಿ ನೋಡುತ್ತಾರೆ. ಒಂದೇ ದೇವರನ್ನು ಪೂಜಿಸುವ ಮನೆಗಳವರಾಗಿದ್ದರೆ ಅವರನ್ನು ಸಹೋದರ ಕುಟುಂಬದವರೆಂದು ಭಾವಿಸುತ್ತಾರೆ. ತಂದೆಯ ಸಹೋದರಿಯ ಮಗಳು, ತಾಯಿಯ ಸಹೋದರನ ಮಗಳ ಜೊತೆ ಮದುವೆಯಾಗಬಹುದು. ಮೊದಲಿದ್ದ ವಧುದಕ್ಷಿಣೆ ಪದ್ಧತಿ ಬದಲಾಗಿ ವರದಕ್ಷಿಣೆಯು ಆಚರಣೆಗೆ ಬರುತ್ತಿದೆ. ವಿವಾಹ ವಿಚ್ಛೇದನೆಗೆ ಅವಕಾಶವಿದೆ. ವಿಧುರ ವಿಧವೆ, ಹಾಗೂ ವಿವಾಹ ವಿಚ್ಛೇದಿತರಿಗೆ ಮದುವೆಯಾಗಲು ಅವಕಾಶವಿದೆ. ಗಂಡು ಮಗುವನ್ನು ವಂಶೋದ್ಧಾರಕನೆಂದು ಭಾವಿಸುತ್ತಾರೆ. ಹೆಂಗಸರು ವ್ಯವಸಾಯ, ಪಶುಸಂಗೋಪನೆ, ಉರುವಲು ಸಂಗ್ರಹಣೆ ಹಾಗೂ ಇತರೆ ಆರ್ಥಿಕ ಕಾರ್ಯಗಳಲ್ಲಿ  ಭಾಗವಹಿಸುತ್ತಾರೆ. ಜವಳ ಕಾರ್ಯವನ್ನು ಗಂಡುಮಕ್ಕಳಿಗೆ ಮಾತ್ರ ಮಾಡುತ್ತಾರೆ. ಮಗು ಎಂಟರಿಂದ ಹದಿನಾರು ವರ್ಷದ ನಡುವೆ ಇರುವಾಗ ಜಂಗಮ ಪೂಜಾರಿಗಳಿಂದ ಲಿಂಗ ದೀಕ್ಷಾ ಕಾರ್ಯವನ್ನು ಮಾಡುತ್ತಾರೆ. ಋತುಮತಿಯಾದ ಹೆಣ್ಣು ಮಕ್ಕಳಿಗೆ ‘ಮೈ ನೆರೆಯುವುದು’  ಎನ್ನುವ ಕಾರ್ಯವನ್ನು ಮಾಡುತ್ತಾರೆ. ಋತುಮತಿಯಾದ ಹುಡುಗಿಯನ್ನು ಮೂರರಿಂದ ಐದು ದಿನಗಳವರೆಗೆ ಬೇರ್ಪಡಿಸಿಟ್ಟರುತ್ತಾರೆ. ಶವವನ್ನು ಕೂರಿಸಿ, ಮುಖ ಉತ್ತರ ಅಥವಾ ಪೂರ್ವ ದಿಕ್ಕಿಗಿರುವಂತೆ ಮಾಡಿ ಹೂಳುತ್ತಾರೆ.
ಈಗ ಇವರಲ್ಲಿ ಬಹಳಷ್ಟು ಜನರು ವ್ಯಾಪಾರ ಮಾಡುತ್ತಿದ್ದಾರೆ. ಕೆಲವರು ಮಾತ್ರ ತಮ್ಮ ಸಾಂಪ್ರದಾಯಿಕ ವೃತ್ತಿಯನ್ನು ಮುಂದುವರೆಸಿಕೊಂಡು ಹೋಗುತ್ತಿದ್ದಾರೆ. ಇವರು ವ್ಯವಸಾಯ, ವ್ಯಾಪಾರ, ಸ್ವಯಂ-ಉದ್ಯೋಗವನ್ನು ಸರ್ಕಾರಿ ಮತ್ತು ಖಾಸಗಿ ಸಂಸ್ಥೆಗಳ ಸೇವೆ ಹಾಗೂ ದಿನಗೂಲಿಗಳಾಗಿಯೂ ಇದ್ದಾರೆ. ಸಾಂಪ್ರದಾಯಿಕ ಜಾತಿಯ ಸಂಘಟನೆಗಳು ಇವೆ. ‘ಅಖಿಲ ಕರ್ನಾಟಕ ವೀರಶೈವ ಬಣ್ಣಗಾರನ (ನಾಗಲೀಕ) ಸಮಾಜ’ ಹಾಗೂ ‘ಅಖಿಲ ಭಾರತ ವೀರಶೈವ ಮಹಾಸಭಾ’ಗಳು ಇವರು ಅಭಿವೃದ್ಧಿಗಾಗಿ ರಾಜ್ಯ ಮತ್ತು ರಾಷ್ಟ್ರ ಮಟ್ಟದಲ್ಲಿ ದುಡಿಯುತ್ತಿವೆ. ವಿರೂಪಾಕ್ಷ, ವೀರಭದ್ರ, ಸಿದ್ಧೇಶ್ವರ, ಮಹದೇಶ್ವರ ಹಾಗೂ ನವಿಲೆ ಜಡೇಶಂಕರಲಿಂಗ ದೇವರುಗಳನ್ನು ಪೂಜಿಸುತ್ತಾರೆ. ಜಂಗಮರು ಇವರ ಧಾರ್ಮಿಕ ಪೂಜಾವಿಧಿಗಳನ್ನು ನಡೆಸಿಕೊಡುತ್ತಾರೆ. ಇವರಿಗೆ ಶ್ರೀಮಂತ ಜಾನಪದ ಪರಂಪರೆಯಿದೆ. ಸಾಂಪ್ರದಾಯಿಕ ಹಬ್ಬಗಳಾದ ನವಿಲೆ ಜಡೆಶಂಕರಲಿಂಗ ಹಬ್ಬದಲ್ಲಿ ಭಾಗವಹಿಸುತ್ತಾರೆ. ಇವರಲ್ಲಿ ವ್ಯಾಪಾರಿಗಳು, ವಿದ್ವಾಂಸರು, ಶಿಕ್ಷಕರು  ಹಾಗೂ ಸರಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ನೌಕರಿಗಳನ್ನು ಮಾಡುವವರಿದ್ದಾರೆ. ಗಂಡು ಮತ್ತು ಹೆಣ್ಣು ಮಕ್ಕಳಿಬ್ಬರಿಗೂ ವಿದ್ಯಾಭ್ಯಾಸಕ್ಕೆ ಪ್ರೋತ್ಸಾಹ ನೀಡುತ್ತಾರೆ. ಕುಟುಂಬ ಕಲ್ಯಾಣ ಯೋಜನೆಯ ಬಗ್ಗೆ ಇವರಿಗೆ ಒಲವಿದೆ. ಇವರಿಗೆ ಗ್ರಾಮಾಭಿವೃದ್ಧಿ ಯೋಜನೆಗಳ ಬಗ್ಗೆ, ಬ್ಯಾಕಿಂಗ್ ವ್ಯವಸ್ಥೆ ಬಗ್ಗೆ ಹಾಗೂ ಆಧುನಿಕ ಸಾಮಾಜಿಕ ಸಂಸ್ಥೆಗಳ ಪ್ರಯೋಜನವನ್ನು ಪಡೆದುಕೊಂಡು ಸಾಮಾಜಿಕ, ಆರ್ಥಿಕ, ರಾಜಕೀಯ ಬದಲಾವಣೆಯನ್ನು ಹೊಂದುತ್ತಿದ್ದಾರೆ.
 
ಲಿಂಗಾಯತ : ಮಚಗಾರ
ಮಚಗಾರ ಎನ್ನುವ ಪದ ‘ಮೋಚಿ’ ಎನ್ನುವ ಪದದಿಂದ ಬಂದಿದೆ. ‘ಮೋಚಿ’ ಎಂದರೆ ಚಪ್ಪಲಿಗಳನ್ನು ತಯಾರಿಸುವ ಹಾಗೂ ಅದಕ್ಕೆ ಸಂಬಂಧಪಟ್ಟ ವೃತ್ತಿಗಳನ್ನು ಮಾಡುವವರು ಎಂದರ್ಥ. ವೀರಶೈವರ ಒಂದು ಪಂಗಡ ಈ ಕೆಲಸ ಮಾಡುತ್ತಿದ್ದು, ಇವರನ್ನು ಲಿಂಗಾಯತ ಸಮಗಾರರೆಂದು ಕರೆಯಲಾಗುತ್ತದೆ. ಇವರನ್ನು ಕರ್ನಾಟಕದ ಉತ್ತರಭಾಗದ ಪ್ರಾಂತಗಳಲ್ಲಿ ಹೆಚ್ಚಾಗಿ ಕಾಣಬಹುದು. ಇವರು ಕನ್ನಡವನ್ನು ಮಾತನಾಡಿ, ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಈ ಕೋಮಿನಲ್ಲಿ ಪುರುಷಕೇಂದ್ರಿತ ಹೊರಬಾಂಧವ್ಯದ ಬೆಡಗು ಇವೆ – ಗಲಿ, ಶೆಲೂದಿ, ದೋಣಿ, ಬೆಟೆಗೆರ್ಟಿ, ಗೌಡರ್ ಮತ್ತು ಯಲ್ವತಿ. ಇವರು ತಮ್ಮ ಬೆಡಗು ಹೆಸರುಗಳನ್ನೇ ತಮ್ಮ ಮನೆತನದ ಹೆಸರುಗಳಾಗಿ ಬಳಸುತ್ತಿದ್ದಾರೆ. ಜಾತಿಯ ಒಳಗೆ, ಬಳ್ಳಿಗಳ ಹೊರಗೆ ಮದುವೆಗಳು ನಡೆಯುತ್ತವೆ. ರಕ್ತ ಸಂಬಂಧಿಕರ ಮದುವೆಗಳಿಗೆ ಅವಕಾಶವಿದೆ. ಸೋದರ ಸಂಬಂಧಿ ವಿವಾಹಕ್ಕೆ ಅವಕಾಶವಿದೆ. ಮುಂದುವರಿದ ಕುಟುಂಬಗಳಲ್ಲಿ ವರದಕ್ಷಿಣೆಯನ್ನು ಹಣದ ರೂಪದಲ್ಲಿ ಹಾಗೂ ಇತರೆ ರೂಪಗಳಲ್ಲಿ ಕೊಡಬಹುದಾಗಿದೆ. ವಿಧುರರ ಹಾಗೂ ವಿಧವೆಯರ ಮರುಮದುವೆಗೆ ಅವಕಾಶವಿದೆ. ಉಡಿಕೆ ಹಾಗೂ ಕೂಡಿಕೆಗೆ ಅವಕಾಶವಿದೆ. ಹಿರಿಯ ಗಂಡುಮಗ ತಂದೆಯ ನಂತರ ಮನೆಯ ವಾರಸುದಾರನಾಗುತ್ತಾನೆ. ಹೆಂಗಸರು ವ್ಯವಸಾಯ, ಪಶುಸಂಗೋಪನೆ, ಹಾಗೂ ಸಮಾಜದ ಧಾರ್ಮಿಕ ಆಚರಣೆಗಳಲ್ಲಿ ಭಾಗವಹಿಸುತ್ತಾರೆ. ಹೆರಿಗೆಗೆ ಮುನ್ನ ‘ಕುಬಸ’ ಎಂಬ ಕಾರ್ಯವನ್ನು ಗರ್ಭಿಣಿಯಾದ ಏಳನೇ ತಿಂಗಳಿಗೆ ಮಾಡುತ್ತಾರೆ. ಜನನದ ಸೂತಕವು ಐದು ದಿನಗಳವರೆಗೆ ಇರುತ್ತದೆ. ನಾಮಕರಣವನ್ನು ಹದಿಮೂರನೆ ದಿನ ಮಾಡುತ್ತಾರೆ. ಜವಳ ಕೊಡುವ ಕಾರ್ಯವನ್ನು ಒಂದು ವರ್ಷದೊಳಗಾಗಿ ಗಂಡು ಹಾಗೂ ಹೆಣ್ಣು ಮಕ್ಕಳಿಬ್ಬರಿಗೂ ಮಾಡಿಸುತ್ತಾರೆ. ವಯಸ್ಸಿಗೆ ಬಂದ ಹೆಣ್ಣು ಮಕ್ಕಳಿಗೆ ಋತುಮತಿ ಕಾರ್ಯ ಮಾಡುತ್ತಾರೆ. ಮದುವೆಯ ಸಮಾರಂಭದಲ್ಲಿ ಸಕ್ಕರೆಕಾರಣ, ಅರಿಶಿಣಕಾರ್ಯ, ಅಕ್ಷತೆ, ಧಾರೆಮುಹೂರ್ತ ಮುಖ್ಯವಾದವು. ಶವವನ್ನು ಹೂಳುತ್ತಾರೆ, ಸಾವಿನ ಸೂತಕವು ಮೂರು ದಿನಗಳವರೆಗೆ ಇರುತ್ತದೆ. ಹಿರಿಯರ ಪೂಜೆಯನ್ನು ಪ್ರತಿವರ್ಷವೂ ಮಾಡಿಕೊಂಡು ಬರುತ್ತಾರೆ.
ಸಾಂಪ್ರದಾಯಿಕವಾಗಿ ಮಚಗಾರರು ಚರ್ಮದ ಕೆಲಸಗಾರರಾದರೂ, ಈಗಿನ ಇವರ ವೃತ್ತಿಗಳೆಂದರೆ ವ್ಯವಸಾಯ ಹಾಗೂ ವ್ಯವಸಾಯೇತರ ಕೂಲಿಗಳಾಗಿ ದುಡಿಯುವುದು. ಅದಲ್ಲದೆ ಇವರಲ್ಲಿ ಕೆಲವರು ಚಿಕ್ಕ ಚಿಲ್ಲರೆ ವ್ಯಾಪಾರ ಮಾಡಿಕೊಂಡಿದ್ದಾರೆ. ಇನ್ನೂ ಕೆಲವರು ಸರ್ಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ನೌಕರಿಗಳಿದ್ದಾರೆ. ಇವರು ಮನೆಯ ಹಾಗೂ ಪ್ರಾಂತ್ಯದ ದೇವತೆಗಳಾದ ಬಸವಣ್ಣ, ಎಲ್ಲಮ್ಮ, ಮೈಲಾರಲಿಂಗ, ಇತ್ಯಾದಿ ದೇವರುಗಳನ್ನು ಪೂಜಿಸುತ್ತಾರೆ. ದೀಪಾವಳಿ, ನಾಗರಪಂಚಮಿ ಹಬ್ಬಗಳನ್ನು ಆಚರಿಸುತ್ತಾರೆ. ಜೊತೆಗೆ ಗಣೇಶಚೌತಿ, ಕಾರ್ತೀಕ, ಹೋಳಿ, ಸೀಗೆಹುಣ್ಣಿಮೆ, ದಸರ ಹಬ್ಬಗಳನ್ನು ಆಚರಿಸುತ್ತಾರೆ. ಹಳ್ಳಿಯ ಸಾಂಪ್ರದಾಯಿಕ ಹಬ್ಬ ಆಚರಣೆಗಳಲ್ಲಿ ಸಕ್ರಿಯವಾಗಿ ಭಾಗವಹಿಸುತ್ತಾರೆ. ಲಿಂಗಾಯತ ಮಚಗಾರರು ಇತರೆ ಲಿಂಗಾಯತ ಗುಂಪಿಗೆ ಹೋಲಿಸಿದರೆ ಆರ್ಥಿಕವಾಗಿ, ಸಾಮಾಜಿಕವಾಗಿ ಹಿಂದುಳಿದ ಗುಂಪಾಗಿದೆ.
 
ಲಿಂಗಾಯತ : ರೆಡ್ಡಿ
ರಡ್ಡೇರು ಎಂದು ಕರೆಯಲ್ಪಡುವ ರೆಡ್ಡಿಗಳು ರಾಷ್ಟ್ರಕೂಟ ಅಥವಾ ರಟ್ಟ ಸಾಮ್ರಾಜ್ಯಕ್ಕೆ ಸಂಬಂಧಿಸಿದವರು. ಕೆಲವು ಆಧಾರಗಳು ರಟ್ಟರು ರೆಡ್ಡಿಗಳು ಅಥವಾ ಕನ್ನಡದ ರಡ್ಡೇರು ಎಂದು ಅಭಿಪ್ರಾಯಪಡುತ್ತವೆ. ಇನ್ನೊಂದು ಪಾಠಾಂತರದಲ್ಲಿ ಇವರು ತಿರುಪತಿ ವೆಂಕಟರಮಣನ ಭಕ್ತೆಯಾದ ಹೇಮರೆಡ್ಡಿ ಮಲ್ಲಮ್ಮನ ವಂಶಸ್ಥರೆಂದು ತಿಳಿದುಬರುತ್ತದೆ. ಹೇಮರೆಡ್ಡಿ ಮಲ್ಲಮ್ಮ ತಮ್ಮ ಸಮುದಾಯವನ್ನು ಶಾಶ್ವತವಾಗಿ ಅಭಿವೃದ್ಧಿಯಾಗಲೆಂದು ಹರಸಿರುವನೆಂದು ಹೇಳಿಕೊಳ್ಳುತ್ತಾರೆ. ಬಿಜಾಪುರ, ಬಾಗಲಕೋಟೆ, ಗದಗ,ಕೊಪ್ಪಳ, ಧಾರವಾಡ, ಬೆಳಗಾವಿ, ಗುಲ್ಬರ್ಗಾ, ಬಳ್ಳಾರಿ, ಚಿತ್ರದುರ್ಗ, ಕೋಲಾರ ಹಾಗೂ ರಾಯಚೂರು ಜಿಲ್ಲೆಗಳಲ್ಲಿ ಮತ್ತು ಪಕ್ಕದ ಆಂಧ್ರಪ್ರದೇಶದ ಜಿಲ್ಲೆಗಳಲ್ಲಿ ವಾಸಿಸುತ್ತಾರೆ. ಇವರು ಕನ್ನಡವನ್ನು ಮಾತನಾಡಿ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಪಾಕನಾಕ, ನಾಮ, ನರವಲ, ಚಿಟಮುಟ ಉಪಪಂಗಡಗಳು ರೆಡ್ಡಿಗಳಲ್ಲಿವೆ. ನಾಮದ ರೆಡ್ಡಿಗಳಲ್ಲಿ ಗಂಡಸರು ಹಣೆಯ ಮೇಲೆ ಸಿಂಧೂರದ ಒಂದು ಚುಕ್ಕೆಯನ್ನಿಡುವುದರಿಂದ ಇವರನ್ನು ಕುಂಕುಮದ ರೆಡ್ಡಿಗಳೆಂದು ಕರೆಯುತ್ತಾರೆ. ಎಂಥೋವನ್ ಇವರಲ್ಲಿ ಏಳು ಒಳಬಾಂಧವ್ಯ ವಿವಾಹಗಳನ್ನು ಗುರುತಿಸಿದ್ದಾರೆ. ರಡ್ಡೇರು ಗುಂಪಿನಲ್ಲಿ ಪಿತೃನಡವಳಿಯ ಕುಲಗಳು ಅಸ್ತಿತ್ವದಲ್ಲಿದ್ದರೂ ಇತ್ತೀಚಿನ ದಿನಗಳಲ್ಲಿ ವಿವಾಹ ಸಂಬಂಧಗಳನ್ನು ಮಾಡುವಾಗ ಪರಸ್ಪರ ಕುಲಗಳನ್ನು ಹುಡುಕುವುದನ್ನು ಕಟ್ಟುನಿಟ್ಟಾಗಿ ಪಾಲಿಸುತ್ತಿಲ್ಲ. ಇವರಲ್ಲಿರುವ ಉಪನಾಮಗಳು – ಪಾಟೀಲ್, ದೇಸಾಯಿ, ಓದುಗೌಡರ್, ಗದ್ದಿಗೌಡರ, ತಿಮ್ಮಗೌಡರ ಇತ್ಯಾದಿ. ಸೋದರತ್ತೆ, ಸೋದರಮಾವ ಹಾಗೂ ಅಕ್ಕನ ಮಗಳೊಂದಿಗೆ ವಿವಾಹಕ್ಕೆ ಅನುಮತಿ ಇದೆ. ಹಿಂದೆ ಬಿಂಕದ ಕಟ್ಟಿಸಾಲು ಮತ್ತು ಹುಲಕೋಟಿಸಾಲುಗಳೆಂಬ ಎರಡು ಕುಲಗಳು ಗದಗ-ಹುಲಕೋಟಿ ಪ್ರದೇಶಗಳಲ್ಲಿವೆ. ಎರಡನೆಯ ಕುಲದವರು ವೈವಾಹಿಕ ಸಂಬಂಧವನ್ನು ಮೊದಲನೆಯ ಕುಲವಾದ (ಬಿಂಕದ ಕಟ್ಟಿಸಾಲು) ಹೆಣ್ಣನ್ನು ತೆಗೆದುಕೊಳ್ಳುತ್ತಾರೆ, ಆದರೆ ಬದಲಾಗಿ ಕೊಡುವುದಿಲ್ಲ. ಹಾಗೆಯೇ ಲಿಂಗರೆಡ್ಡಿಗಳು ನಾಮದ ರೆಡ್ಡಿಗಳಿಂದ ಹೆಣ್ಣು ತೆಗೆದುಕೊಳ್ಳುತ್ತಾರೆ. ವರದಕ್ಷಿಣೆಯು ಇವರ ವಿವಾಹ ವ್ಯವಸ್ಥೆಯ ಅತ್ಯವಶ್ಯಕವಾದ ಅಂಶವಾಗಿದೆ. ವಿಚ್ಛೇದನಕ್ಕೆ ಸಮ್ಮತಿಯಿಲ್ಲ ಆದರೆ, ವಿಧವೆ ಹಾಗೂ ವಿಧುರರ ವಿವಾಹಕ್ಕೆ ಸಮ್ಮತಿ ಇದೆ. ಪಿತ್ರಾರ್ಜಿತ ಆಸ್ತಿಯನ್ನು ಗಂಡು ಮಕ್ಕಳಿಗೆ ಸಮನಾಗಿ ಹಂಚುತ್ತಾರೆ. ಹಿರಿಯ ಮಗನು ತಂದೆಯ ನಂತರ ಕುಟುಂಬದ ಉತ್ತರಾಧಿಕಾರಿಯಾಗುತ್ತಾನೆ. ದೈನಂದಿನ ಮನೆಕಾರ್ಯಗಳ ಜೊತೆಗೆ ಸ್ತ್ರೀಯರು ಪುರುಷರಿಗೆ ಹೊಲದ ಕೆಲಸ, ಆರ್ಥಿಕ, ಸಾಮಾಜಿಕ, ಸಾಂಪ್ರದಾಯಿಕ ಹಾಗೂ ಧಾರ್ಮಿಕ ವಿಧಿವಿಧಾನಗಳಲ್ಲಿ ಸಮಾನವಾಗಿ ಭಾಗವಹಿಸುತ್ತಾರೆ. ಲಿಂಗರೆಡ್ಡಿಗಳು, ಸಾಮಾನ್ಯವಾಗಿ ವೀರಶೈವ ಪದ್ಧತಿಯಂತೆ ಕುಳಿತಿರುವ ರೀತಿಯಲ್ಲಿ ಶವವನ್ನು ಹೂಳುತ್ತಾರೆ. ನಾಮರೆಡ್ಡಿಗಳು ವೈಷ್ಣವವಾದಿಗಳು ಶವವನ್ನು ಸುಡುತ್ತಾರೆ.
ರಡ್ಡಿಗಳ ಪಾರಂಪರಿಕ ಉದ್ಯೋಗ ವ್ಯವಸಾಯ. ಇವರಲ್ಲಿ ಹೆಚ್ಚಿನ ಜನ ಜಮೀನನ್ನು ಹೊಂದಿ ಪ್ರಗತಿಶೀಲ ಆಧುನಿಕ ವ್ಯವಸಾಯಗಾರರಾಗಿದ್ದಾರೆ. ಕೆಲವರು ಸಣ್ಣ ಪ್ರಮಾಣದ ಕಾರ್ಖಾನೆಗಳನ್ನು ಸ್ಥಾಪಿಸಿದ್ದಾರೆ. ಇನ್ನು ಕೆಲವರು ಸರ್ಕಾರಿ ಹಾಗೂ  ಖಾಸಗಿ ಸಂಸ್ಥೆಗಳಲ್ಲಿ ನೌಕರಿಗಳಲ್ಲಿದ್ದಾರೆ. ತಿರುಪತಿ ವೆಂಕಟರಮಣ, ಪಂಡರಾಪುರ ವಿಠ್ಠಲ, ಹನುಮಂತ, ಎಲ್ಲಮ್ಮ ಮತ್ತು ಮಲ್ಲಯ್ಯ, ಬಸವಣ್ಣ, ಮೇಮ, ಮಲ್ಲಮ್ಮ ಇವರ ಪ್ರಮುಖ ದೈವಗಳಾಗಿವೆ. ಬಡಿಗ, ಅಗಸ, ಕಮ್ಮಾರ, ಕುಂಬಾರ ಮುಂತಾದವರೊಂದಿಗೆ ಇವರು ಪೋಷಿತ-ಆಶ್ರಿತ ಸಂಬಂಧ ಹೊಂದಿದ್ದಾರೆ. ಆದರೆ ಈ ಸಂಬಂಧವು ಇತ್ತೀಚಿನ ದಿನಗಳಲ್ಲಿ ಕಡಿಮೆಯಾಗಿದೆ. ತಮ್ಮ ಮಕ್ಕಳ ವಿದ್ಯಾಭ್ಯಾಸಕ್ಕೆ ಅತೀ ಹೆಚ್ಚಿನ ಪ್ರಾಮುಖ್ಯತೆ ಕೊಡುವ ರೆಡ್ಡಿಗಳು ಅನೇಕ ಶಿಕ್ಷಣ ಸಂಸ್ಥೆಗಳನ್ನು ಸ್ಥಾಪಿಸಿದ್ದಾರೆ. ತಮ್ಮದೆ ಬ್ಯಾಂಕ್ ಹಾಗೂ ಆರ್ಥಿಕ ಸಂಸ್ಥೆಗಳನ್ನು ಹೊಂದಿರುವ ಇವರು ಎಲ್ಲಾ ಅಭಿವೃದ್ಧಿ ಕಾರ್ಯಕ್ರಮಗಳನ್ನು ಬಳಸಿಕೊಂಡಿದ್ದಾರೆ. ‘ವೇಮ ಹೇಮ’ ಎಂಬ ಸಂಘಟನೆಯ ಮೂಲಕ ಇತ್ತೀಚೆಗೆ ರಾಜ್ಯದ ರಾಜಕೀಯದಲ್ಲಿ ಒಂದು ಶಕ್ತಿಶಾಲಿ ಒತ್ತಡದ ಗುಂಪಾಗಿದ್ದಾರೆ. ಆಧುನಿಕ ವ್ಯವಸ್ಥೆಗಳ ಪ್ರಯೋಜನವನ್ನು ವ್ಯವಸ್ಥಿತವಾಗಿ ಪಡೆದುಕೊಳ್ಳುತ್ತಿದ್ದಾರೆ.
 
ಲಿಂಗಾಯತ : ಸಾದರ
ಸಾದರು, ಸಾದರುಗೌಡ, ಸಾದು ಮಠಸ್ಥರು  ಎಂದೂ ಕರೆಯುತ್ತಾರೆ. ಇವರು ಕೋಲಾರ ಹಾಗೂ ತುಮಕೂರು ಜಿಲ್ಲೆಗಳಲ್ಲಿ ಹೆಚ್ಚಾಗಿ ವಾಸಿಸುತ್ತಿದ್ದಾರೆ. ನಂಜುಂಡಯ್ಯ ಹಾಗೂ ಐಯ್ಯರ್ (೧೯೩೦), ಸಾದರು ಮೂಲತಃ ಜೈನ ಧರ್ಮದವರೆಂದೇ ಒತ್ತಿ ಹೇಳುತ್ತಾರೆ. ರಾಜ ವಿಷ್ಣುವರ್ಧನನು ರಾಮಾನುಜಾಚಾರ್ಯರಿಂದ ವೈಷ್ಣವನಾಗಿ ಮತಾಂತರ ಹೊಂದಿದಾಗ, ಕೆಲವರು ವೈಷ್ಣವಧರ್ಮವನ್ನು ಒಪ್ಪಿಕೊಂಡರು. ಕೆಲವರು ಬಸವಣ್ಣನವರ ತತ್ವಗಳನ್ನು ಒಪ್ಪಿಕೊಂಡು. ಲಿಂಗಾಯತ ಧರ್ಮವನ್ನು ಸ್ವೀಕರಿಸಿದರು ಇವರಲ್ಲಿ ಮೂರು ವಿಭಾಗಗಳಿವೆ. ಅವೆಂದರೆ ಸಾದಲಿಂಗಾಯತರು, ಲಿಂಗಾಯತರಲ್ಲದ ಸಾದರು, ಜೈನ ಸಾದರು.  ಇವರು ಹೆಚ್ಚಾಗಿ ಚಿತ್ರದುರ್ಗ, ದಾವಣಗೆರೆ, ಶಿವಮೊಗ್ಗ, ಚಿಕ್ಕಮಗಳೂರು, ಧಾರವಾಡ, ತುಮಕೂರು, ಹಾಸನ ಮತ್ತು ಮೈಸೂರು ಜಿಲ್ಲೆಗಳಲ್ಲಿದ್ದಾರೆ. ಇವರು ಕನ್ನಡವನ್ನು ಮಾತನಾಡಿ, ಕನ್ನಡ ಲಿಪಿ ಬಳಸುತ್ತಾರೆ. ಇವರು ಹಣೆಯ ಮೇಲೆ ವಿಭೂತಿಯನ್ನು ದೇಹದ ಮೇಲೆ ಇಷ್ಟಲಿಂಗವನ್ನೂ ಧರಿಸುತ್ತಾರೆ.
ವಿಧವೆ, ವಿಧುರರು ಹಾಗೂ ವಿಚ್ಛೇದಿತರು ವಿವಾಹವಾಗಲು ಸಾಧ್ಯವಿದೆ. ಇವರಲ್ಲಿ ಹೆಂಗಸರು ವ್ಯವಸಾಯ, ಪಶುಸಂಗೋಪನೆ ಮತ್ತು ಇತರ ಆರ್ಥಿಕ, ಸಾಮಾಜಿಕ, ಧಾರ್ಮಿಕ ಹಾಗೂ ರಾಜಕೀಯ ಕೆಲಸ ಕಾರ್ಯಗಳಲ್ಲಿ ಭಾಗವಹಿಸುತ್ತಾರೆ. ಹೆರಿಗೆಗೆ ಮುನ್ನಿನ ಆಚರಣೆಗಳನ್ನು ಗರ್ಭಿಣಿಯ ಐದನೇ ಅಥವಾ ಏಳನೇ ತಿಂಗಳಲ್ಲಿ ಮಾಡುತ್ತಾರೆ. ನಾಮಕರಣ ಹಾಗೂ ಲಿಂಗ ದೀಕ್ಷಾ ಕಾರ್ಯಗಳನ್ನು ಮಕ್ಕಳಿಗೆ ಮಾಡುತ್ತಾರೆ. ಋತುಮತಿಯಾದ ಹುಡುಗಿಯರಿಗೆ ‘ಹೊಸಿಗೆ’ ಎನ್ನುವ ಕಾರ್ಯವನ್ನು ಋತುಮತಿಯಾದ ಒಂಭತ್ತು ದಿನಗಳ ಒಳಗೆ ಮಾಡುತ್ತಾರೆ. ಶವವನ್ನು ಕೂತ ಭಂಗಿಯನ್ನು ಹೂಳುತ್ತಾರೆ. ಸಾವಿನ ಸೂತಕವನ್ನು ಆಚರಿಸಿ ಹಿರಿಯರ ಪೂಜೆ ಮಾಡುತ್ತಾರೆ. ಸಾಂಪ್ರದಾಯಿಕವಾಗಿ ಸಾದರ ಲಿಂಗಾಯತರು ವ್ಯವಸಾಯಗಾರರು. ಪಶು ಸಂಗೋಪನೆ, ವ್ಯಾಪಾರ, ಸರ್ಕಾರಿ ಹಾಗೂ ಖಾಸಗಿ ನೌಕರಿಗಳನ್ನೂ ಮಾಡುತ್ತಿದ್ದಾರೆ. ಜಾತಿಯ ಸಂಘಟನೆಯು ಇವರಲ್ಲಿನ ಬಡ ಮಕ್ಕಳ ವಿದ್ಯಾಭ್ಯಾಸಕ್ಕಾಗಿ ಸಹಾಯ ಮಾಡುತ್ತದೆ. ಸಿರಿಗೆರೆ ಮಠ, ಧಾರ್ಮಿಕ ವಿಷಯಗಳಲ್ಲಿ ಇವರ ಮೇಲೆ ಅಧಿಕಾರ ಹೊಂದಿದೆ. ಜಂಗಮರು ಧಾರ್ಮಿಕ ವಿಧಿಗಳನ್ನು ಪೂರೈಸುವ ಪುರೋಹಿತರಾಗಿದ್ದಾರೆ. ಬಸವ ಜಯಂತಿ ಮತ್ತು ಇತರೆ ಹಬ್ಬಗಳನ್ನು ಇವರು ಆಚರಿಸುತ್ತಾರೆ. ಲಿಂಗಾಯತರಲ್ಲಿ ಇವರು ತಮ್ಮನ್ನು ತಾವು ಜಂಗಮರ ನಂತರದ ಸ್ಥಾನದವರು, ಕುಡು ಒಕ್ಕಲಿಗ ಹಾಗೂ ನೊಣಬರಿಗೆ ಸಮಾನರು ಎಂದು ಹೇಳಿಕೊಳ್ಳುತ್ತಾರೆ. ಸರಕಾರಿ ಹಾಗೂ ಖಾಸಗಿ ಸಂಸ್ಥೆಗಳ ಆಧುನಿಕ ವೃತ್ತಿಗಳಲ್ಲಿ ಕೆಲವರು ಇದ್ದಾರೆ. ವಿದ್ಯಾಭ್ಯಾಸದ ವಿಷಯವಾಗಿ ಗಂಡು ಮತ್ತು ಹೆಣ್ಣು ಮಕ್ಕಳಿಬ್ಬರನ್ನೂ ಪ್ರೋತ್ಸಾಹಿಸುತ್ತಾರೆ. ಕೋಳಿಸಾಗಾಣಿಕೆ, ಪಶುಸಂಗೋಪನೆಗಳಲ್ಲಿ ತೊಡಗಿದ್ದಾರೆ. ಇವರು ಆಧುನಿಕ ಸಾಮಾಜಿಕ ಸಂಸ್ಥೆಗಳನ್ನು ವ್ಯವಸ್ಥಿತವಾಗಿ ಉಪಯೋಗಿಸಿಕೊಂಡು ಅಭಿವೃದ್ಧಿಯನ್ನು ಸಾಧಿಸುತ್ತಿದ್ದಾರೆ.
 
ಲಿಂಗಾಯತ : ಹಡಪದ
ಹಡಪದ ಎಂದರೆ ಮರಾಠಿಯಲ್ಲಿ ಹಸುಬಿ ಕ್ಷೌರದ ವಸ್ತುಗಳನ್ನು ತೆಗೆದುಕೊಂಡು ಹೋಗಲು ಬಳಸುವ ಚೀಲ ಎಂದರ್ಥ. ಇವರನ್ನು ನಾವಲಿಗ ಎಂದೂ ಕರೆಯುತ್ತಾರೆ. ಈ ವೃತ್ತಿಯಾಧಾರಿತ ಸಮುದಾಯವನ್ನು ಕನ್ನಡದಲ್ಲಿ ನಾಯಿಂದ ಎಂದು ಗುರುತಿಸುತ್ತಾರೆ. ತೆಲುಗಿನಲ್ಲಿ ಮಂಗಲ ಎಂದು, ತಮಿಳಿನಲ್ಲಿ ಅಂಬಟನ್ ಎಂದು, ಹಿಂದೂಸ್ಥಾನಿಯಲ್ಲಿ ಹಜಾಮ್ ಎಂದು ಕರೆಯುತ್ತಾರೆ. ‘ನಾಯಿಂದ’ ಎನ್ನುವ ಪದ ಸಂಸ್ಕೃತ ಪದ ‘ನಾಪಿತ’ ಎನ್ನುವುದರಿಂದ ಬಂದಿದೆ. ಅದರಲ್ಲಿ ‘ನಯಿ’ ಎನ್ನುವುದನ್ನು ಉತ್ತರ ಭಾರತದ ಒಂದು ಜಾತಿಯವರಿಗೆ ಬಳಕೆಯಾಗುತ್ತಿರಬೇಕು. ಲಿಂಗಾಯತ ಹಡಪದ ಜಾತಿಯ ಹುಟ್ಟಿನ ಬಗೆಗೆ ಒಂದು ಪುರಾಣ ಇದೆ. ಲಿಂಗಾಯತ ಹಡಪದ ಜಾತಿಯ ಹುಟ್ಟಿನ ಬಗೆಗೆ ಒಂದು ಪುರಾಣ ಇದೆ. ಶಿವದೇವರು ಬಹುಕಾಲದವರೆಗೆ ತಪಸ್ಸು ಮಾಡುತ್ತಾ ಕುಳಿತಿರಬೇಕಾದರೆ ಕೂದಲು ಅವನ ದೇಹದ ಮೇಲೆ ಸಾಕಷ್ಟು ಬೆಳೆಯಿತು. ಧ್ಯಾನ ಮುಗಿದ ಮೇಲೆ ಅವನು ಪಾರ್ವತಿಯನ್ನು ಮದುವೆಯಾಗಬೇಕಿದ್ದಿತು. ಅವನ ಮೈಮೇಲೆ ಕೂದಲಿರುವುದನ್ನು ಗಮನಿಸಿ, ಅವನು ತನ್ನ ಕಣ್ಣಿನಿಂದ ವ್ಯಕ್ತಿಯೊಬ್ಬನನ್ನು ಸೃಷ್ಟಿಸಿದ ಅವನನ್ನು ನಯನಿಗ ಎಂದು ಕರೆಯಲಾಯಿತು. ಅವನು ಶಿವನನ್ನು ಸುರೂಪಿಯನ್ನಾಗಿಸಿದ. ಶಿವನ ಅವನ ಸೇವೆಯಿಂದ ಸಂತೃಪ್ತನಾಗಿ ಅವನಿಗೆ ‘ನಿನ್ನ ಕುಟುಂಬಕ್ಕೆ ಶುಭವಾಗಲಿ, ಧಾರ್ಮಿಕ, ಮದುವೆ ಹಾಗೂ ಇತರೆ ಸಮಾರಂಭಗಳಲ್ಲಿ ನಿನಗೆ ಗೌರವ ಸಿಗಲಿ’ ಎಂದು ಹರಸಿದ.
ಇವರ ಇತಿಹಾಸ ಹಡಪದ ಅಪ್ಪಣ್ಣನಿಂದ ಪ್ರಾರಂಭವಾಗುತ್ತದೆ. ಹಡಪದ ಅಪ್ಪಣ್ಣ, ಬಸವಣ್ಣನವರ ಅನುಯಾಯಿಗಳಲ್ಲಿ ಒಬ್ಬ. ಇವರನ್ನು ಕ್ಷೌರದ,  ಕಾಯಕದ ಕ್ಷೌರಿಕ, ನಾವಿ, ನಾವಲಿಗ, ನಾವಲಿಗಾರ ನಾದರು, ಕೆಲಸಿಗ, ಕಲನೆರ್, ಕರೆಯುತ್ತಾರೆ. ಇವರು ಬೆಳಗಾವಿ, ಬಳ್ಳಾರಿ, ಬೀದರ, ಬಿಜಾಪುರ, ಬಾಗಲಕೋಟೆ, ಚಿತ್ರದುರ್ಗ, ಧಾರವಾಡ, ಗದಗ, ಹಾವೇರಿ, ಗುಲ್ಬರ್ಗಾ ಹಾಗೂ ರಾಯಚೂರು ಜಿಲ್ಲೆಗಳಲ್ಲಿ ವಾಸವಾಗಿದ್ದಾರೆ. ಇವರು ಕನ್ನಡವನ್ನು ಮಾತನಾಡುತ್ತಾರೆ ಹಾಗೂ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಹಣೆಯ ಮೇಲೆ ವಿಭೂತಿಯನ್ನು ಮತ್ತು ದೇಹದ ಮೇಲೆ ಇಷ್ಟಲಿಂಗವನ್ನೂ ಧರಿಸುತ್ತಾರೆ. ಇವರಿಗೆ ಪಿತೃಮೂಲದ ಹೊರಬಾಂಧವ್ಯ ಬಳ್ಳಿಗಳು ಇವೆ. ಹಿಂದೆ ಇವರು ಬಳಸುತ್ತಿದ್ದ ಮನೆತನದ ಹೆಸರುಗಳೆಂದರೆ ಹಡಪದ. ಆದರೆ ಇವುಗಳ ಕೀಳು ಎನಿಸಿದ್ದರಿಂದ ಈಗ ಸ್ಥಳನಾಮಗಳನ್ನೇ ಮನೆತನದ ಹೆಸರುಗಳನ್ನಾಗಿ ಬಳಸುತ್ತಿದ್ದಾರೆ.
ಮದುವೆಯು ತಾಯಿಯ ಸಹೋದರನ ಮಗಳು, ತಂದೆಯ ಸಹೋದರಿಯ ಮಗಳು ಅಥವಾ ಹಿರಿಯಕ್ಕನ ಮಗಳ ಜೊತೆ ಸಾಧ್ಯವಿದೆ. ಕುಂಕುಮ, ಕಾಲುಂಗುರ, ತಾಳಿ ಇವು ಮದುವೆಯಾದ ಹೆಂಗಸಿನ ಗುರುತುಗಳು. ಹೆಂಗಸರ ಮರುವಿವಾಹವನ್ನು ‘ಉಡಿಕೆ’ ಎಂದು ಕರೆಯುತ್ತಾರೆ. ಹಿರಿಯ ಮಗ ತಂದೆಯ ನಂತರ ಮನೆಯ ವಾರಸುದಾರನಾಗುತ್ತಾನೆ. ಹೆಂಗಸರು ಮನೆಯ ಆದಾಯಕ್ಕೆ ಕೂಲಿ ಮಾಡುವುದರ ಮೂಲಕ ಸಹಾಯ ಮಾಡುತ್ತಾರೆ. ಹೆರಿಗೆಗೆ ಮುನ್ನಿನ ‘ಕುಬುಸ’ ಕಾರ್ಯವನ್ನು ಗರ್ಭಿಣಿಯಾದ ಏಳನೆ ತಿಂಗಳಲ್ಲಿ ಮಾಡುತ್ತಾರೆ. ನಾಮಕರಣವನ್ನು ಮಗು ಜನಿಸಿದ ಐದನೇ ದಿನಕ್ಕೆ ಮಾಡುತ್ತಾರೆ. ಗಂಡು ಮಕ್ಕಳಿಗೆ ಜವಳ ಕಾರ್ಯವನ್ನು, ಹೆಣ್ಣು ಮಕ್ಕಳಿಗೆ ‘ಮೈ ನೆರೆಯುವ’ ಕಾರ್ಯವನ್ನು (ಋತುಮತಿಯಾದಾಗ) ಮಾಡುತ್ತಾರೆ. ಗಂಡು/ಹೆಣ್ಣು ಮಕ್ಕಳಿಗೆ ಲಿಂಗದೀಕ್ಷಾ ಕಾರ್ಯವನ್ನು ಮಾಡಿಸುತ್ತಾರೆ. ಸತ್ತವರನ್ನು ಕೂತ ಭಂಗಿಯಲ್ಲಿ ಹೂಳುತ್ತಾರೆ. ಪ್ರತಿವರ್ಷವೂ ಹಿರಿಯರ ಪೂಜೆ ಮಾಡುತ್ತಾರೆ. ಕೆಲವರಿಗೆ ಭೂಮಿಯಿದ್ದು ಅವರು ವ್ಯವಸಾಯ ಮಾಡುವುದರಲ್ಲಿ ನಿರತರಾಗಿದ್ದಾರೆ. ಪಟ್ಟಣಗಳಲ್ಲಿ ‘ಕಟಿಂಗ್ ಸಲೂನ್‌’ ಗಳನ್ನು ನಡಸುತ್ತಿದ್ದಾರೆ. ಇವರ ಜಾತಿಯ ಸಂಘಟನೆ ‘ಶ್ರೀ ವೀರಶೈವ ಹಡಪದ ಅಪ್ಪಣ್ಣ ಸೇವಾ ಸಮಾಜ ಸಂಘ’ ಇದು ಈ ಸಮುದಾಯದ ಅಭಿವೃದ್ಧಿಗಾಗಿ ಕೆಲಸ ಮಾಡುತ್ತಿದೆ. ಜಂಗಮರು ಇವರು ಪುರೋಹಿತರು. ಗಂಡು ಹಾಗೂ ಹೆಣ್ಣು ಮಕ್ಕಳೆಲ್ಲ ಪ್ರಾಥಮಿಕ ಶಿಕ್ಷಣವನ್ನು ಪಡೆಯುತ್ತಾರೆ. ಆಧುನಿಕ ಶಿಕ್ಷಣದ ಪದ್ಧತಿ, ಹಾಗೂ ಇತರೆ ಆಧುನಿಕ ಸಾಮಾಜಿಕ ವ್ಯವಸ್ಥೆಗಳನ್ನು ಉಪಯೋಗಿಸಿಕೊಂಡು ಅಭಿವೃದ್ಧಿಯನ್ನು ಸಾಧಿಸಲು ಪ್ರಯತ್ನಿಸುತ್ತಿದ್ದಾರೆ.
 
ಲಿಂಗಾಯತ : ಹೂಗಾರ
ಹೂಗಾರರು ಹೂ ಮಾರುವವರು ಕಟ್ಟುವವರು ಹಾಗೂ ಹೂವಿನ ಜೊತೆ ಸಾಂಪ್ರದಾಯಿಕ ಸಂಬಂಧ ಇರಿಸಿಕೊಂಡ ಒಂದು ಸಮುದಾಯವಾಗಿದೆ. ಇವರು ಲಿಂಗಾಯತರಲ್ಲಿ ಒಂದು ಉಪಗುಂಪಿನವರೆಂದು ಹೇಳಲಾಗಿದೆ. ಇವರನ್ನು ಜೀರ ಹಾಗೂ ಪೂಜಾರ ಎಂದೂ ಕರೆಯಲಾಗುತ್ತದೆ. ಒಂದು ದಂತಕಥೆ ಪ್ರಕಾರ, ಮೇರು ಪರ್ವತವನ್ನು ಕಡೆಯುವಾಗ ಸಮುದ್ರದಲ್ಲಿ ಭಯಂಕರವಾದ ಬಿರುಗಾಳಿ ಏಳುತ್ತದೆ. ಅದನ್ನು ಶಿವ ತನ್ನ ಅಂಗೈಯಲ್ಲಿ ಹಿಡಿದುಕೊಳ್ಳುತ್ತಾನೆ. ಅದರಲ್ಲಿ ಶಿವನಿಗೆ ಒಂದು ಮನುಷ್ಯಾಕೃತಿ ಕಾಣಿಸುತ್ತದೆ. ಅವನು ಬಿರುಗಾಳಿಯಲ್ಲೂ ಹೂಗಳನ್ನು ಕೊಡಲೆಂದು ಕಳಿಸಿ ಕೊಡುತ್ತಾನೆ. ಈಗಿರುವ ಹೂಗಾರರು ಪುಷ್ಪದತ್ತ ವಂಶದವರೆಂದು ಪುರಾಣವು ಹೇಳುತ್ತದೆ.
ಇವರು ಮುಖ್ಯವಾಗಿ ಬೆಳಗಾವಿ, ಬಳ್ಳಾರಿ, ಬೀದರ್, ಬಿಜಾಪುರ, ಬಾಗಲಕೋಟೆ, ಧಾರವಾಡ, ದಾವಣಗೆರೆ, ಹಾವೇರಿ, ಗದಗ, ಕೊಪ್ಪಳ ಮತ್ತು ಗುಲ್ಬರ್ಗಾ ಜಿಲ್ಲೆಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತಾರೆ. ಇವರು ಕನ್ನಡವನ್ನು ಮಾತನಾಡಿ, ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಹಿಂದೆ ಇವರಲ್ಲಿ ಪಿತೃಮೂಲದ ಬಳ್ಳಿಗಳು ಅಸ್ತಿತ್ವದಲ್ಲಿದ್ದವು. ಮದುವೆಯ ಕಾರ್ಯಗಳಲ್ಲಿ ಪಿತೃಮೂಲದ ನಾಲ್ಕು ತಲೆಮಾರುಗಳವರೆಗೆ ಅದೇ ಕುಲದೊಂದಿಗೆ ವಿವಾಹ ಸಂಬಂಧಗಳು ಸಾಧ್ಯವಿಲ್ಲ. ಮನೆತನದ ಹೆಸರುಗಳನ್ನು ಹೂಗಾರ ಎಂದೆ ಬಳಸುತ್ತಾರೆ. ಸೋದರ ಸಂಬಂಧಿ ವಿವಾಹಕ್ಕೆ ಅವಕಾಶವಿದೆ. ವಿಧವೆ, ವಿಧುರ, ವಿಚ್ಛೇದಿತರ ಮದುವೆಗೆ ಅವಕಾಶವಿದೆ.
ಇವರ ಸಾಂಪ್ರದಾಯಿಕ ವೃತ್ತಿಯೆಂದರೆ ಬಾಸಿಂಗ ತಯಾರಿಸುವುದು, ಹಾರ ತಯಾರಿಸುವುದು ಹಾಗೂ ಬಿಲ್ವ ಹೂಗಳನ್ನು ದೇವಸ್ಥಾನಕ್ಕೆ ಮತ್ತು ಇತರೆ ಸಮುದಾಯಗಳಿಗೆ ಕೊಡುವುದು. ಇವರಲ್ಲಿ ಕೆಲವರು ಭೂಮಿಯನ್ನು ಹೊಂದಿದ್ದು, ವ್ಯವಸಾಯದಲ್ಲಿ ತೊಡಗಿದ್ದಾರೆ.  ಇವರು ವ್ಯವಸಾಯದ ಕೂಲಿಗಳಾಗಿಯೂ ದುಡಿಯುತ್ತಿದ್ದಾರೆ. ಕೆಲವರು ಸರ್ಕಾರಿ ಹಾಗೂ  ಖಾಸಗಿ ಸಂಸ್ಥೆಗಳಲ್ಲಿ ನೌಕರಿಯಲ್ಲಿ ಇದ್ದಾರೆ. ಆಧುನಿಕ ವಿದ್ಯಾಭ್ಯಾಸದ ಬಗ್ಗೆ ಹೆಚ್ಚಿನ ಪ್ರೋತ್ಸಾಹವಿಲ್ಲ. ಇವರು ಸಾಮಾಜಿಕವಾಗಿ, ಆರ್ಥಿಕವಾಗಿ ಹಿಂದುಳಿದಿದ್ದಾರೆ.

ಜನಸಮುದಾಯ ಸಂಪುಟ: ವಿಶ್ವಕರ್ಮ
ವಿಶ್ವಕರ್ಮ ಐದು ಕಲಾಕಾರದ ಗುಂಪುಗಳಾದ ಅಕ್ಕಸಾಲಿಗ, ಕಮ್ಮಾರ, ಕಂಚುಗಾರ, ಬಡಗಿ ಮತ್ತು ಶಿಲ್ಪಕಾರರನ್ನು ಹೊಂದಿರುವುದರಿಂದ ಇವರನ್ನು ಪಂಚಾಳರೆಂದು ಕರೆಯಲಾಗುತ್ತಿದೆ. ಇವರು ಅಕ್ಕಾಸಾಲಿಗ, ಆಚಾರಿ, ಸೋನಾರ, ಕಮ್ಮಾರ, ವಿಶ್ವಕರ್ಮ ಬ್ರಾಹ್ಮಣ, ಸುತಾರ ಮತ್ತು ಗೆಜ್ಜಿಗಾರರೆಂಬ ಹಲವು ನಾಮಗಳಿಂದ ಪರಿಚಿತರಾಗಿದ್ದಾರೆ. ಇದು ಹಲವು ಉಪಜಾತಿಗಳ ಸಮುದಾಯವಾಗಿದೆ. ಇವರು ಕರ್ನಾಟಕದ ಎಲ್ಲಾ ಜಿಲ್ಲೆಗಳಲ್ಲೂ ಕಂಡುಬರುತ್ತಾರೆ. ಕನ್ನಡವನ್ನು ಮಾತನಾಡಿ ಅದೇ ಲಿಪಿಯನ್ನು ಬಳಸುತ್ತಾರೆ. ಮೇಲೆ ತಿಳಿಸಿದ ಪ್ರತಿಯೊಂದು ಗುಂಪು ಸಹ ಪಿತೃ  ನಡವಳಿಯ ಬೆಡಗುಗಳನ್ನು ಹೊಂದಿವೆ. ಇವರಲ್ಲಿ ಶೈವಗ, ಸಂತಾನ, ಅಭುನವ, ಸುಪ್ರನಾಸಿ, ಇತ್ಯಾದಿ ಬೆಡಗು ಕಂಡುಬರುತ್ತವೆ. ತಂದೆಯನಂತರ ಹಿರಿಯ ಮಗನು ಮನೆಯ ಉತ್ತರಾಧಿಕಾರಿಯಾಗುತ್ತಾನೆ. ವಿವಾಹ ನಿಯಮ, ಕುಟುಂಬದ ಮಾದರಿ ಇತ್ಯಾದಿಗಳಲ್ಲಿ ಇವರು ಕೇರಳ ಮತ್ತು ತಮಿಳುನಾಡಿನಲ್ಲಿರುವ ತಮ್ಮ ಸಮುದಾಯದ ಜನರ ಹೋಲಿಕೆ ಇದೆ ಎಂದು ತಿಳಿಯುತ್ತದೆ.
ಇವರ ಪಾರಂಪರಿಕ ವೃತ್ತಿ ಕರಕುಶಲ ಕೆಲಸ ಹಾಗೂ ಕಲಾ ಕೆಲಸ. ಇಂದಿಗೂ ಈ ಕುಟುಂಬಗಳು ಅದನ್ನೇ ಅವಲಂಬಿಸಿವೆ. ಕರಕುಶಲ ಕೆಲಸದೊಂದಿಗೆ ಇವರಲ್ಲಿ ಬೇಸಾಯಗಾರರು, ವ್ಯಾಪಾರಿಗಳು, ಸರ್ಕಾರಿ ಮತ್ತು ಖಾಸಗಿ ಸಂಸ್ಥೆಗಳಲ್ಲಿ ನೌಕರರು ಇದ್ದಾರೆ. ಇವರು ಚಿತ್ರ ಬಿಡಿಸುವುದು, ಲೋಹದ ಕೆತ್ತನೆ ಮೇಲೆ ಮತ್ತು ಕಲ್ಲಿನ ಕೆತ್ತನೆ ಮಾಡುವುದರಲ್ಲಿ ಪರಿಣತರು. ತಮ್ಮ ಸಮುದಾಯದ ಅಭ್ಯುದಯಕ್ಕಾಗಿ ದುಡಿಯಲು ಇವರು ರಾಜ್ಯ ಹಾಗೂ ಜಿಲ್ಲಾ ಮಟ್ಟದ ಸಂಘಟನೆಗಳನ್ನು ಹೊಂದಿದ್ದಾರೆ. ಆಧುನಿಕ ಶಿ‌ಕ್ಷಣದ ಬಗ್ಗೆ ಹೆಚ್ಚಿನ ಆಸಕ್ತಿಯನ್ನು ಹೊಂದಿರುವುದರ ಜೊತೆಗೆ, ಆಧುನಿಕ ಸಾಮಾಜಿಕ ಸಂಸ್ಥೆಗಳ ಬಗ್ಗೆ ಹೆಚ್ಚಿನ ಆಸಕ್ತಿಯನ್ನು ಹೊಂದಿದ್ದಾರೆ. ಸರ್ಕಾರ, ಬ್ಯಾಂಕ್, ಸಹಕಾರಿ ಸಂಸ್ಥೆ, ಇತರೆ ಆಧುನಿಕ ಆರ್ಥಿಕ ಸಂಸ್ಥೆಗಳ ಸೌಲಭ್ಯಗಳನ್ನು ವ್ಯವಸ್ಥಿತವಾದ ರೀತಿಯಲ್ಲಿ ಪಡೆದುಕೊಳ್ಳುತ್ತಿದ್ದಾರೆ. ರಾಜಕೀಯವಾಗಿ ಹಾಗೂ ಶೈಕ್ಷಣಿಕವಾಗಿ ಸ್ವಲ್ಪಮಟ್ಟಿಗೆ ಹಿಂದುಳಿದ್ದಿದ್ದಾರೆ.

ಜನಸಮುದಾಯ ಸಂಪುಟ: ಲಡಾರ
ಲಡಾರರನ್ನು ಲಾಡ್, ಲಡೇರ್ ಹಾಗೂ ಯೆಲ್ಲೆಗಾರ್ ಎಂದು ಕರೆಯಲಾಗುತ್ತದೆ. ಇವರಲ್ಲಿ ನಾಲ್ಕು ಉಪಗುಂಪುಗಳಿವೆ. ನಂಜುಂಡಯ್ಯ ಮತ್ತು ಐ‌ಯ್ಯರ್ (೧೯೩೧) ರವರ ಪ್ರಕಾರ, “ಲಡಾರರು ಸಾಮಾನ್ಯವಾಗಿ ವರ್ತಕರು ಹಾಗು ಪಟ್ಟಣ ಪ್ರದೇಶದಲ್ಲಿ ಹೆಚ್ಚಾಗಿ ವಾಸಿಸುತ್ತಾರೆ. ೧೪ನೇ ಶತಮಾನದಲ್ಲಿ ಗುಜರಾತ್‌ನಿಂದ ಮಹಾರಾಷ್ಟ್ರ ಹಾಗೂ ಮೈಸೂರು ರಾಜ್ಯಗಳಿಗೆ ವಲಸೆ ಬಂದಿದ್ದಾರೆ. ಈಗಳೂ ಗುಜರಾತಿಗಳು ಇರುವ ಎಲ್ಲ ಪಟ್ಟಣಗಳಲ್ಲಿ ಲಡಾರರು ಕಾಣಸಿಗುತ್ತಾರೆ. ‘ಲಡೇರ್ ಲಾತ್’ ಎಂದು ಇವರನ್ನು ದಕ್ಷಿಣ ಗುಜರಾತ್‌ನಲ್ಲಿ ಕರೆಯುತ್ತಿದ್ದ ಹೆಸರು. ಥರ್ಸ್ಟನ್ (೧೯೦೯) ಇವರನ್ನು ವರ್ತಕರು ಎಂದು ಹೇಳುತ್ತ ಇವರಲ್ಲಿ ಒಳಬಾಂಧವ್ಯದ ವಿವಾಹದ ಹಲವಾರು ಬಳ್ಳಿಗಳನ್ನು ಹೆಸರಿಸುತ್ತಾರೆ. ಥೆಲಿಲಡಾರ್, ಅಂಬ್ಲಿ ಲಡಾರ್, ಕಲೊ ಲಡಾರ್, ಕಸಾಯಿ ಲಡಾರ್, ಜಿನ ಲಡಾರ್,  ಜಿನ ಲಡಾರ್, ಸಕು/ಹ್ಲೇ ಮಕ್ಕಳು, ಇತ್ಯಾದಿ. ಕನ್ನಡ ಮತ್ತು ಮಿಶ್ರ ಹಿಂದಿ ಭಾಷೆ ಹಾಗೂ ಲಿಪಿಗಳನ್ನು ಬಳಸುತ್ತಾರೆ.
ಮದುವೆಯು ತಾಯಿಯ ಸಹೋದರನ ಮಗಳು, ತಂದೆಯ ಸಹೋದರಿಯ ಮಗಳು ಅಥವಾ ಹಿರಿಯಕ್ಕನ ಮಗಳ ಜೊತೆ ಸಾಧ್ಯವಿದೆ. ವಧುದಕ್ಷಿಣೆಯಾಗಿ ಐವತ್ತು ರೂಪಾಯಿಗಳನ್ನು ಕೊಡಬೇಕಾಗುತ್ತದೆ. ಹಿರಿಯ ಮಗನು ತಂದೆಯ ನಂತರ ಮನೆಯ ವಾರಸುದಾರನಾಗುತ್ತಾನೆ. ಜನನ ಸೂತಕವು ಹನ್ನೆರಡು ದಿನಗಳವರೆಗೆ ಇರುತ್ತದೆ. ಗಂಡು ಮಕ್ಕಳಿಗೆ ಮುಂಜಿಯನ್ನು ಮಾಡಿಸುತ್ತಾರೆ. ಋತುಮತಿಯಾದಾಗ ಹೆಣ್ಣು ಮಕ್ಕಳಿಗೆ ‘ಮೈನರೆಯುವುದು’ ಎನ್ನುವ ಕಾರ್ಯವನ್ನು ಮಾಡುತ್ತಾರೆ. ಮದುವೆಯ ಕಾರ್ಯಗಳೆಲ್ಲ ವರನ ಮನೆಯಲ್ಲಿ ನಡೆಯುತ್ತವೆ. ಶವವನ್ನು ಸುಡುತ್ತಾರೆ, ಸಾವಿನ ಸೂತಕವನ್ನು ಹತ್ತು ದಿನಗಳವರೆಗೆ ಆಚರಿಸಿ, ಹದಿಮೂರನೇ ದಿನ ತಿಥಿಯನ್ನು ಮಾಡುತ್ತಾರೆ.
ಸಾಂಪ್ರದಾಯಿಕವಾಗಿ ಇವರು ವ್ಯಾಪಾರಿಗಳು ಮತ್ತು ವ್ಯವಸಾಯದ ಕೂಲಿಗಳು. ಇವರಲ್ಲಿ ಕೆಲವರು ಸರ್ಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ನೌಕರಿಯಲ್ಲಿ ಇದ್ದಾರೆ. “ಕ್ಷತ್ರಿಯ ಲಡಾರ್ ಸಂಘ”ವೆನ್ನುವ ಸಮುದಾಯ ಸಂಘಟನೆ ಇವರ ಒಳಿತಿಗಾಗಿ ದುಡಿಯುತ್ತಿದೆ. ಇವರು ಜಗದಂಬ, ತುಳಜಾ ಭವಾನಿ, ವಿಠ್ಠೋಬ, ಇತ್ಯಾದಿ ದೇವರುಗಳನ್ನು ಪೂಜಿಸುತ್ತಾರೆ. ಬ್ರಾಹ್ಮಣ ಪುರೋಹಿತರು ಇವರ ಪವಿತ್ರ ಧಾರ್ಮಿಕ ಕಾರ್ಯಗಳನ್ನು ನಡೆಸಿಕೊಡುತ್ತಾರೆ. ಯುಗಾದಿ, ನಾಗರಪಂಚಮಿ, ಗೌರಿ, ಗಣೇಶಚತುರ್ಥಿ, ದಸರಾ, ದೀಪಾವಳಿ ಶಿವರಾತ್ರಿ ಹಬ್ಬಗಳನ್ನು ಆಚರಿಸುತ್ತಾರೆ. ಆಧುನಿಕ ಶಿಕ್ಷಣ, ಅಭಿವೃದ್ಧಿ ಯೋಜನೆಗಳು, ಇವರಿಗೆ ಸ್ವಲ್ಪಮಟ್ಟಿಗೆ ದೊರಕುತ್ತಿವೆ. ಇವರ ಶೈಕ್ಷಣಿಕ, ಆರ್ಥಿಕ ಪರಿಸ್ಥಿತಿ ಸುಧಾರಣೆಯಾಗಬೇಕಾಗಿದೆ.
ಜನಸಮುದಾಯ ಸಂಪುಟ: ರೆಡ್ಡಿ
ರೆಡ್ಡಿ, ಕಾಪು, ಕಾಪುಲುಗಳು ಕೋಲಾರ, ಬಳ್ಳಾರಿ, ರಾಯಚೂರು, ಗುಲ್ಬರ್ಗಾ ಮತ್ತು ಬೀದರ ಜಿಲ್ಲೆಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತಾರೆ. ಬೆಂಗಳೂರು ಜಿಲ್ಲೆಯ ದಕ್ಷಿಣ ಭಾಗಗಳಲ್ಲಿ ತುಮಕೂರು ಮತ್ತು ಕೋಲಾರಗಳಲ್ಲಿ ಬಹಳ ಹಿಂದಿನಿಂದಲೂ ಇದ್ದಾರೆ. ಇವರ ಮಾತೃಭಾಷೆ ತೆಲುಗಿನೊಂದಿಗೆ ಕನ್ನಡವನ್ನು ಮಾತನಾಡಿ, ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಈವರಲ್ಲಿ ಮುಖ್ಯವಾಗಿ ಸುನಾಪುಲು, ಪಸುಪಾಲು ಮತ್ತು ಪಗಡದ ಪಾಲುಗಳೆಂಬ  ಬೆಡಗುಗಳು ಇವೆ. ಇವರ ಮೌಖಿಕ ಪರಂಪರೆಯು, ಇವರ ಪೂರ್ವಜರು ಸುಮಾರು ನೂರೈವತ್ತು ವರ್ಷಗಳ ಹಿಂದೆ ಗುಂಟೂರಿನಿಂದ ಮೂರು ಜನ ಸಹೋದರರು ವಲಸೆ ಬಂದರು. ಒಂದು ಕಾಲದಲ್ಲಿ ಇವರು ನೇಗಿಲಮನೆ, ಬಿಲ್ಲೆಮನೆ, ಉರಗ ನೆಟ್ಟಿಮನೆ, ನಡವಿಲಮನೆ ಇತ್ಯಾದಿ ಬೆಡಗುಗಳನ್ನು ಹೊಂದಿದ್ದರಾದರೂ, ಈಗ ಅವು ಅಸ್ತಿತ್ವದಲ್ಲಿಲ್ಲ. ಸೋದರ-ಸಂಬಂಧಿಗಳಲ್ಲಿ ವಿವಾಹಕ್ಕೆ ಅನುಮತಿ ಇದೆ. ವಿಧುರ, ವಿಧವೆಯರ ವಿವಾಹಕ್ಕೆ ಅವಕಾಶವಿದೆ. ಆಸ್ತಿಯನ್ನು ಗಂಡು ಮಕ್ಕಳಿಗೆ ಸಮನಾಗಿ ಹಂಚಲಾಗುತ್ತದೆ. ಹಿರಿಯ ಮಗನು ತಂದೆಯ ನಂತರ ಕುಟುಂಬದ ಉತ್ತರಾಧಿಕಾರಿಯಾಗುತ್ತಾನೆ.
ಇವರ ಪ್ರಮುಖ ಸಾಂಪ್ರದಾಯಿಕ ವೃತ್ತಿ ವ್ಯವಸಾಯ, ಕೆಲವರು ಅನೇಕ ರೀತಿಯ ವ್ಯಾಪಾರ, ಸರ್ಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ನೌಕರಿ,ಇತ್ಯಾದಿ ವೃತ್ತಿಗಳಲ್ಲಿ ನಿರತರಾಗಿದ್ದಾರೆ. ವೆಂಕಟರಮಣ, ಭಾಮಸೇಂದ್ರ, ಮಲ್ಲಯ್ಯ ಇವರ ಪ್ರಮುಖ ದೈವಗಳಾಗಿವೆ. ಈ ಸಮುದಾಯವು ರಾಷ್ಟ್ರ ಹಾಗೂ ಪ್ರಾದೇಶಿಕ ಮಟ್ಟದ ರಾಜಕೀಯ ನಾಯಕರನ್ನು ಹೊಂದಿದೆ. ಆಧುನಿಕ ಶಿಕ್ಷಣಕ್ಕೆ ಹೆಚ್ಚಿನ ಒತ್ತನ್ನು ನೀಡುವ ಮೂಲಕ ಆಧುನಿಕ ಸಾಮಾಜಿಕ ಸಂಸ್ಥೆಗಳ ಬಗ್ಗೆ ಹೆಚ್ಚಿನ ಒಲವು ತೋರಿಸುತ್ತಿದ್ದು, ಹೆಚ್ಚಿನ ಪ್ರಮಾಣದಲ್ಲಿ ಅಭಿವೃದ್ಧಿ ಯೋಜನೆಗಳನ್ನು ಇವರು ಬಳಸಿಕೊಂಡಿದ್ದಾರೆ.
ನೋಡಿ:
Parthasarathy Jakka., 1973. The Kapu or Reddy – A Dominant Agricultural caste of Andhra Pradesh,  Dissertation, (unpublished) Revishankar University.
Rami Reddy V., and K.Rajasekhara Reddy, 1982. ‘A Bio-social Study of Pedakanti Reddis Population in India’,  American Ethnologist.
Reddy, B.K.C., 1984. Morpho – Genetic Variation among the Reddys of Southern Andhra Pradesh, India, Ph.D.Thesis.
Tribal Cultural Research and Training Institute (nd). A Genetic Study of Konda Reddy, Konda Kapur and Konda Dora,  Tribal Welfare Department, Govt. of Adhra Pradesh, Hyderabad.
Tribal Cultural Research and Training Institute (nd) Genetic Study of Kondakapus, Plains Kapus and Konda Dora,  Tribal Welfare Department’, Government of Andhra Pradesh, Hyderabad
Venkatramana, P., K.Sree Rama Krishna and P.Chengal Reddy 1995. ‘An Assessment of Health Status of Nadal Reddis of Andhra Pradesh’,  South Asian Anthropologist.
ಜನಸಮುದಾಯ ಸಂಪುಟ: ರಾಯರಾವುತ
ರಾಯರಾವುತರು ಕೃಷ್ಣದೇವರಾಯನ ಕಾಲದ ವಿಜಯನಗರ ಸಾಮ್ರಾಜ್ಯದ ಅಶ್ವಸೈನ್ಯದ ಅಶ್ವಾರೋಹಿಗಳ ತಲೆಮಾರಿನವರೆಂದು ನಂಬಲಾಗಿದೆ. ಸೈನ್ಯದಲ್ಲಿ ರಥ(ರಥವನ್ನು ನಡೆಸುವವರು), ಮಾವುತ (ಆನೆಗಳನ್ನು ನಡೆಸುವವರು) ಪದಾತಿ (ಸೈನಿಕರು) ಹಾಗೂ ತುರುಗ (ಅಶ್ವಸೈನ್ಯ), ವಿಂಗಡನೆಗಳಿವೆ. ತುರುಗ ಘಟಕದ ಅಶ್ವ ಸವಾರರು ತಮ್ಮನ್ನು ರಾಹುತರೆಂದು (ಮಾವುತ ಶೈಲಿಯಲ್ಲಿ) ಗುರುತಿಸಿಕೊಂಡಿರಬಹುದು. ನಂತರದ ದಿನಗಳಲ್ಲಿ ಅದು ರಾವುತ ಎಂದಾಗಬಹುದು. ಮುಂದೆ ರಾವುತ ಸಮುದಾಯದಿಂದ ಭಿನ್ನವಾಗಿ ಗುರುತಿಸಿಕೊಳ್ಳಲು ಇವರು ತಮ್ಮನ್ನು ರಾಯರಾವತರನ್ನಾಗಿ  ಮಾಡಿಕೊಂಡಿರಬಹುದು.
ಇವರಲ್ಲಿ ರಾಯರಾವತ ಮತ್ತು ವಿಜಯನಗರ ಕ್ಷತ್ರಿಯರೆಂಬ ಉಪಪಂಡಗಳಿವೆ. ರಾವತ ಎಂಬುದು ಅವರ ಬಿರುದಾಗಿದೆ. ಇವರು ಹೆಚ್ಚಾಗಿ ಮೈಸೂರು, ತುಮಕೂರು, ಹಾಸನ, ಬೆ ಗಳೂರು ಮುಂತಾದ ಜಿಲ್ಲೆಗಳಲ್ಲಿ ಹಂಚಿಹೋಗಿದ್ದಾರೆ. ಇವರು ಕನ್ನಡವನ್ನು ಮಾತನಾಡಿ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಸಂಬಂಧಗಳನ್ನು ಕ್ರಮಗೊಳಿಸಲು ರಾಯರಾವತರು ಅನೇಕ ಕುಲಗಳಲ್ಲಿ ಗುರುತಿಸಿಕೊಂಡಿದ್ದಾರೆ. ಸೋದರ ಸಂಬಂಧಿ ವಿವಾಹಕ್ಕೆ ಅವಕಾಶವಿದೆ. ವಿಧವೆ, ವಿಧುರರ ವಿವಾಹಗಳಿಗೆ ಅನುಮತಿ ಇದೆ. ಇವರಲ್ಲಿ ಗಂಡುಮಕ್ಕಳಿಗೆ ಆಸ್ತಿಯಲ್ಲಿ ಸಮ ಭಾಗ ದೊರೆಯುತ್ತದೆ. ಹಿರಿಯ ಮಗನು ತಂದೆಯ ನಂತರ ಕುಟುಂಬದ ಉತ್ತರಾಧಿಕಾರಿಯಾಗುತ್ತಾನೆ. ರಾಯರಾವತರು ಪ್ರಸ್ತುತ ಸಮಯದಲ್ಲಿ ಸುಣಗಾರರು, ಬೇಸಾಯಗಾರರು, ಖಾಸಗಿ ಹಾಗೂ ಸರ್ಕಾರಿ ನೌಕರಿಯ ಜೊತೆಗೆ ವ್ಯಾಪಾರ, ಸ್ವಯಂ ಉದ್ಯೋಗಗಳಲ್ಲಿ ತೊಡಗಿದ್ದಾರೆ. ಇವರಲ್ಲಿ ಹೆಚ್ಚಿನ ಜನ ವ್ಯವಸಾಯದ ಶ್ರಮಿಕರು. “ಕರ್ನಾಟಕದ ರಾಯರಾವತ ಸಂಘ” ವೆಂಬ ಸಂಘಟನೆ ಇವರ ಅಭಿವೃದ್ಧಿಗಾಗಿ ಶ್ರಮಿಸುತ್ತದೆ. ಇವರು ಎಲ್ಲಮ್ಮ, ಮೈಲಾರಲಿಂಗ, ರಂಗನಾಥ, ವೆಂಕಟೇಶ, ಇತ್ಯಾದಿ ದೇವರುಗಳನ್ನು ಪೂಜಿಸುತ್ತಾರೆ. ಬ್ರಾಹ್ಮಣ ಅರ್ಚಕರು ಇವರ ಧಾರ್ಮಿಕ ಶಾಸ್ತ್ರವಿಧಿಗಳನ್ನು ನೆರವೇರಿಸುತ್ತಾರೆ. ಇವರಿಗೆ ನವರಾತ್ರಿ ಹಬ್ಬವು ಬಹಳ ಪ್ರಮುಖವಾಗಿದೆ. ಇದನ್ನು ತುಂಬಾ ವೈಭಯುತವಾಗಿ ಆಚರಿಸುತ್ತಾರೆ. ಆಧುನಿಕ ಸಾಮಾಜಿಕ ವ್ಯವಸ್ಥೆಗಳ ಹಾಗೂ ಸರ್ಕಾರದಿಂದ ದೊರಕುವ ಯೋಜನೆಗಳನ್ನು ಉಪಯೋಗಿಸಿಕೊಂಡು ಅಭಿವೃದ್ಧಿ ಸಾಧಿಸಲು ಪ್ರಯತ್ನಿಸುತ್ತಿದ್ದಾರೆ.
ಜನಸಮುದಾಯ ಸಂಪುಟ: ಮೇದ
ಮೇದಾರರು ಗುಲ್ಬರ್ಗಾ, ಧಾರವಾಡ, ಕೊಪ್ಪಳ, ಬಳ್ಳಾರಿ, ಹಾವೇರಿ, ಕೋಲಾರ, ದಕ್ಷಿಣ ಕನ್ನಡ ಮತ್ತು ಶಿವಮೊಗ್ಗ ಮುಂತಾದ ಜಿಲ್ಲೆಗಳಲ್ಲಿ ಹೆಚ್ಚಾಗಿ ಕಾಣಬರುತ್ತಾರೆ. ಪ್ರಾಚೀನ ಕಾಲದಿಂದಲೂ ಬಿದಿರು ಮತ್ತು ಬೆತ್ತದ ಉಪಯೋಗಗಳು ಮಾನವ ಜೀವನದಲ್ಲಿ ತೊಟ್ಟಿಲಿಂದ ಹಿಡಿದು ಚಟ್ಟದ ವರೆಗೂ ಹಾಸು ಹೊಕ್ಕಾಗಿದೆ. ಮೊರ, ಬುಟ್ಟಿ, ಬೀಸಣಿಕೆ, ತೊಟ್ಟಿಲು ಇತ್ಯಾದಿ ಸಾಮಗ್ರಿಗಳನ್ನು ಬಿದಿರಿನಿಂದ ತಯಾರಿಸಿ ದಿನಬಳಕೆ ವಸ್ತುಗಳಾಗಿ ಉಪಯೋಗಿಸುತ್ತಿರುವುದು ಎಲ್ಲರಿಗೂ ತಿಳಿದಿರುವ ಸಂಗತಿ. ಕರ್ನಾಟಕ ರಾಜ್ಯದಲ್ಲಿ ಈ ತಯಾರಿಕೆ ಒಂದು ಜನಾಂಗದ ಕುಲಕಸುಬು ಎಂದರೆ ತಪ್ಪಾಗಲಾರದು. ಸುಮಾರು ೧೩ನೇ ಶತಮಾನದಲ್ಲಿ ಇತಿಹಾಸದ ಪ್ರಮುಖ ಸಮಾಜ ಸುಧಾರಕರಲ್ಲೊಬ್ಬರಾದ ಬಸವಣ್ಣನ ಕಾಲದಲ್ಲಿ ಮೇದಾರ ಜನಾಂಗದ ಇರುವಿಗೆ ಬಗ್ಗೆ ಮಾಹಿತಿ ಇದೆ. ಬಸವಣ್ಣನೊಂದಿಗೆ ಸಾಮಾಜಿಕ ಸುಧಾರಣೆಯಲ್ಲಿ ಪಾಲ್ಗೊಂಡಿದ್ದ ಅಂಬಿಗರ ಚೌಡಯ್ಯ, ಮಡಿವಾಳ ಮಾಚಯ್ಯ, ಮೇದಾರ ಕೇತಯ್ಯ ಮುಂತಾದವರು ಪ್ರಮುಖ ವ್ಯಕ್ತಿಗಳಾಗಿದ್ದಾರೆ. ಹೆಸರೇ ತಿಳಿಸುವಂತೆ ಇವರಲ್ಲಿ ಪ್ರತಿಯೊಬ್ಬರೂ ಒಂದೊಂದು ಜನಾಂಗವನ್ನು ಪ್ರತಿನಿಧಿಸುವ ಮುಖಂಡರು. ಪ್ರತಿಯೊಂದು ಜನಾಂಗವೂ ತಮ್ಮದೇ ಆದ ಉದ್ಯೋಗಕ್ಕೆ ಮೀಸಲು. ಈ ವೃತ್ತಿ ವಂಶಪಾರಂಪರ್ಯವಾಗಿ ಬಂದಿರುತ್ತದೆಯೆಲ್ಲದೆ. ಬಿದಿರಿನಿಂದ ನಿ‌ತ್ಯೋಪಯೋಗಿ ವಸ್ತುಗಳನ್ನು ತಯಾರಿಸುವುದು ಮೇದಾನ ಜನಾಂಗಕ್ಕೆಂದೇ ಮೀಸಲಾಗಿರುವ ಕುಲಕಸುಬು. ಇತಿಹಾಸದ ಪುಟಗಳನ್ನು ತೆರೆದು ನೋಡಿದಾಗ ಕಾಣಬರುವ ಮೇದಾರ ಕೇತಯ್ಯ ಒಬ್ಬ ಮುಖಂಡ. ಹಿರಿಯನಾದ ಮೇದಾರ ಕೇತಕಯ್ಯನನ್ನು ಈಗಲೂ ಈ ಸಮುದಾಯದವರ ಕುಲದೇವರಾಗಿ ಪೂಜಿಸುತ್ತಾರೆ. ಈ ಜನಾಂಗದ ಕುಟುಂಬದಲ್ಲೊಬ್ಬರಾದರೂ ಕೇತಯ್ಯ, ಕೇತಮಾರ, ಕೇತಮ್ಮ ಹೆಸರಿನವರಿರುತ್ತಾರೆ.
ಇವರ ಕುಲಕಸಬಾದ ಬಿದಿರು ಮತ್ತು ಬೆತ್ತಗಳಿಂದ ಗೃಹೋಪಯೋಗಿ ವಸ್ತುಗಳ ತಯಾರಿಕಾ ಕಾರ್ಯದಲ್ಲಿ ನಿರತರಾಗಿದ್ದಾರೆ. ಮೇದಾರರು ಬೆಂಗಳೂರಿನಂತಹ ದೊಡ್ಡ ದೊಡ್ಡ ನಗರಗಳಲ್ಲಿಯೂ ಇದ್ದಾರೆ. ಮೂಲತಃ ಇವರದು ಗುಂಪಿನಲ್ಲಿ ವಾಸಮಾಡಿಕೊಂಡು ವೃತ್ತಿ  ನಡೆಸುವ ಪ್ರವೃತ್ತಿ. ಇವರು ವಾಸಿಸುವ ಊರುಗಳಲ್ಲಿ ಇವರದ್ದೇ ಆದ ಬೀದಿಯನ್ನು ಮೇದಾರ ಬೀದಿ ಎಂದೇ ಅಂಕಿತ ಮಾಡುತ್ತಾರೆ. ವರ್ಷದ ನವಬಿದಿರನ್ನು ಕೆಲಸಕ್ಕೆ ಉಪಯೋಗಿಸುವ ಮೊದಲು ಪೂಜಿಸಿ ಹೊಸ ಬಿದಿರಿನ ಪೂಜೆ ಎಂಬ ಹಬ್ಬವನ್ನು ಸಾಮೂಹಿಕವಾಗಿ ಆಚರಿಸಿ ತದನಂತರ ನವಬಿದಿರನ್ನು ಕೆಲಸಕ್ಕೆ ಉಪಯೋಗಿಸುವುದು ರೂಢಿ.
ಮೇದ ಎಂಬುದು ಭಿನ್ನ ಭಾಷೆ ಮತ್ತು ಭಿನ್ನ ಭೌಗೋಳಿಕ ವಿಂಗಡಣೆಯಿಂದ ಕರ್ನಾಟಕದಲ್ಲಿರುವ ಎರಡು ಕೋಮುಗಳ ಸಾಮಾನ್ಯ ಹೆಸರಾಗಿದೆ. ಇವರಲ್ಲಿ ಒಂದು ಕೋಮಿನವರು ದಕ್ಷಿಣ ಕನ್ನಡ ಮತ್ತು ಕೊಡಗಿನಲ್ಲೇ ಇದ್ದು ಕೊಡವ ಹಾಗೂ ತುಳು ಮಾತನಾಡುತ್ತಾರೆ. ೧೯೨೧ರ ವರೆಗೆ ಈ ಜನ ಕೊಡಗಿನಲ್ಲಿ ಮಾತ್ರ ಪರಿಶಿಷ್ಟ ಪಂಗಡದವರಾಗಿದ್ದರು. ಇನ್ನೊಂದು ಮೇದ ಕೋಮಿನವರು ವಿಜಾಪುರ ಜಿಲ್ಲೆಯಲ್ಲಿ ಮೇದಾರ (ಬುಡ್ಡಿರ) ಸಮುದಾಯ. ಅಲೆಮಾರಿ ಜನಾಂಗವಾದ ಮೇದಾರರು ಮೂಲ ಆಂಧ್ರದವರಾದರೂ ನೆಲೆಸಿದ್ದು ಕರ್ನಾಟಕದಲ್ಲಿ. ಉತ್ತರ ಕರ್ನಾಟಕದ ಬಿಜಾಪುರ-ಬಾಗಲಕೋಟೆ, ರಾಯಚೂರು, ಕೊಪ್ಪಳ ಜಿಲ್ಲೆಗಳಲ್ಲಿ ಇವರ ಕುಟುಂಬಗಳು ಕಂಡುಬರುತ್ತವೆ. ಕೊಡವ ಮತ್ತು ಕನ್ನಡ ಭಾಷೆಯನ್ನು ಮಾತನಾಡುವ ಇವರು ಬಳಸುವ ಲಿಪಿ ಕನ್ನಡವಾಗಿದೆ. ಮೇದರಲ್ಲಿ ಯಾವುದೇ ಸಾಮಾಜಿಕ ಶ್ರೇಣಿಗಳಿಲ್ಲ,  ವೈವಾಹಿಕ ಸಂಬಂಧ ಬೆಳೆಸುವಾಗ ಎರಡೂ ಕುಟುಂಬಗಳ ಗುರುತಿರುವ ಸಂಬಂಧಗಳನ್ನು ಪರಿಗಣಿಸುತ್ತಾರೆ. ಸೋದರತ್ತೆ ಮತ್ತು ಸೋದರಮಾವನ ಮಗಳೊಂದಿಗೆ ವಿವಾಹಕ್ಕೆ ಅನುಮತಿ ಇದೆ.
ಮೇದರು ಮುಖ್ಯವಾಗಿ ಬುಟ್ಟಿ ಹೆಣೆಯುವವರು. ಬಿದಿರು, ಬೆತ್ತ ಸೀಳಿ ಕುಸುರಿನ ಕೆಲಸ ಮಾಡುತ್ತಾರೆ. ಇವರು ಬಿದಿರಿನಿಂದ ಮಾಡುವ ಕರಕುಶಲತೆ ನಿಜಕ್ಕೂ ಆಶ್ಚರ್ಯ. ಬಿದಿರಿನಿಂದ ಚಾಪೆ, ಕಸದಪುಟ್ಟಿ, ಮರ, ಕುಂಟರಿಗೆ ಊರುಗೋಲು, ನಿಚ್ಚಣಿಕೆ, ಇತ್ಯಾದಿಗಳನ್ನು ಮಾಡುವಲ್ಲಿ ಸಿದ್ಧಹಸ್ತರು. ಈ ಕಲೆಯನ್ನು ಸರ್ಕಾರ ಹಾಗೂ ಅಕಾಡೆಮಿಗಳಿಂದ ಗುರುತಿಸದೆ ಇರುವುದು ದುರದೃಷ್ಟಕರ. ಕೆಲವರು ಕಾಫಿ ತೋಟ ಮತ್ತು ಭತ್ತದ ಗದ್ದೆಗಳಲ್ಲಿ ಶ್ರಮಿಕ ಕೂಲಿಗಳಾಗಿ ದುಡಿಯುತ್ತಾರೆ. ಭೂಹಿಡುವಳಿದಾರರ ವಿಶೇಷ ಸಾಂಪ್ರದಾಯಿಕ ಸಮಾರಂಭಗಳಲ್ಲಿ ಡೊಳ್ಳು ಬಡಿಯುತ್ತಾರೆ. ಹಬ್ಬಗಳಲ್ಲಿ ಮೇದರು ಸಂಗೀತ-ಗೋಷ್ಠಿಗಳನ್ನು ನಡೆಸುತ್ತಾರೆ. ಇವರು ಮಕ್ಕಳು ಕೂಡ ಶ್ರಮಿಕರಾಗಿ ದುಡಿಯುತ್ತಾರೆ. ಸಮುದಾಯ ಹಿರಿಯರ ಸಮಿತಿಯು ವಿವಾದಗಳನ್ನು ಬಗೆಹರಿಸುವಲ್ಲಿ ಸಾಕಷ್ಟು ಪ್ರಭಾವಶಾಲಿಯಾಗಿದ್ದು ವಿವಾದಗಳಲ್ಲಿ ಅಪರಾಧಿಗಳಿಗೆ ಹಣದ ದಂಡ ಹೇರುತ್ತಾರೆ. ಇವರು ಪಾಶಾಣ ಮೂರ್ತಿಯಂತಹ ಭೂತದೊಂದಿಗೆ ಭಗವತಿ, ಕಾವೇರಿ, ಶಿವ, ಇತ್ಯಾದಿ ದೇವತೆಗಳನ್ನು ಪೂಜಿಸುತ್ತಾರೆ. ಕೊಡಗಿನಲ್ಲಿ ಇರುವ ಮೇದಾರಿಗೆ ಹುತ್ತರಿ ಮತ್ತು ಕಾಯ್ಲ್ ಮುಹೂರ್ತ ಮೇದರ ವಿಶೇಷ ಹಬ್ಬಗಳಾಗಿವೆ. ಬಿದಿರು ವಸ್ತುಗಳ ಮಾರಾಟಕ್ಕಾಗಿ ತಮಗೆ ಪ್ರತ್ಯೇಕ ಮಾರುಕಟ್ಟೆ ವ್ಯವಸ್ಥೆಯಾದರೆ ಸೂಕ್ತ ಎನ್ನುತ್ತಾರೆ ಇವರು. ಆದರೂ ಬಡತನದ ಬವಣೆಯ ಮಧ್ಯೆ ಇವರದು ಛಲದ ಬದುಕು. ಮೇದಾರರು ತಯಾರಿಸುವ ಬೆತ್ತದ ವಸ್ತುಗಳನ್ನು ಸಾಮಾನ್ಯವಾಗಿ ಮಧ್ಯವರ್ತಿಗಳಿಗೆ ತಮ್ಮ ಮನೆಯಲ್ಲೇ ಮಾರಾಟ ಮಾಡಿಬಿಡುತ್ತಾನೆ. ಬರುವ ಆದಾಯದಲ್ಲಿ ಮಧ್ಯವರ್ತಿಗಳ ಪಾಲೇ ಹೆಚ್ಚೆಂದರೆ ಯಾರಿಗೂ ತಿಳಿಯುವ ವಿಷಯವಲ್ಲ. ಕೆಲವೊಮ್ಮೆ ಬೇಡಿಕೆಯಿಲ್ಲದಾಗ ಊರುಕೇರಿ ಸುತ್ತಿ ಮನೆಗಳ ಮುಂದೆ ಕೂಗುತ್ತ ಮಾರುವುದುಂಟು. ಇಂತಹ ಸನ್ನಿವೇಶಗಳಲ್ಲೂ ಇವರಿಗೆ ಒಳ್ಳೆಯ ಬೆಲೆಯು ಸಿಗದು. ಕೊಳ್ಳುವವರು ಮೇದಾರರ ವಸ್ತುಗಳನ್ನು ಹೇಗಾದರೂ ತಮಗೆ ಮಾರಾಟ ಮಾಡುತ್ತಾರೆಂದು ತಿಳಿದು, ಚೌಕಾಶಿ ಮಾಡಿ ಅತೀ ಕಡಿಮೆ ದರದಲ್ಲಿ ಖರೀದಿಸುತ್ತಾರೆ. ಸಾಕ್ಷರತೆಯ ಹೆಸರಿನಲ್ಲಿ ಸರಕಾರ ಹಣ ವ್ಯಯ ಮಾಡಿದರೂ, ನವಸಾಕ್ಷರತೆಯ ಯೋಜನೆಯ ಅರಿವು ಸಹ ಇವರಿಗೆ ಇಲ್ಲ. ಇವರ ಆರ್ಥಿಕ, ಸಾಮಾಜಿಕ, ಶೈಕ್ಷಣಿಕ ಪರಿಸ್ಥಿತಿ ಸುಧಾರಣೆಯಾಗಬೇಕಾಗಿದೆ.
ಜನಸಮುದಾಯ ಸಂಪುಟ: ರಾಮಕ್ಷತ್ರಿಯ
ರಾಮಕ್ಷತ್ರಿಯ, ಕೋಟೆಕ್ಷತ್ರಿಯ ಅಥವಾ ಕೋಟೆಯವರು, ಕೋಟೆಯರ ಕೋಟೆಗಾರ, ಕೋಟೆಶೇರುಗಾರ, ಸರ್ವೆಗಾರ, ಶೇರುಗಾರ, ಶಿರೋಗಾರ ಮತ್ತು ಶೆರೆಗಾರ ಎಂಬ ಹಲವು ಹೆಸರುಗಳಿಂದ ಕರೆಯಲಾಗುತ್ತದೆ. ಇತ್ತೀಚಿನ ವರ್ಷಗಳಲ್ಲಿ ಇವರು ರಾಮಕ್ಷತ್ರಿಯ ಎಂಬುದು ಅಳವಡಿಸಿಕೊಂಡ ಹೆಸರಾಗಿದೆ. ಥರ್ಸ್ಟನ್ (೧೯೦೯) ಇವರನ್ನು ಸರ್ವೆಗಾರರೆಂದು ಕರೆದರೆ, ಎಂಥೋವನ್ (೧೯೨೨)ಇವರನ್ನು ಶೋರೆಗಾರರು ಅಂದರೆ ಓಲೆಕಾರರು, ಕೊಂಕಣ ವಾಲೆಕಾರರೆಂದು, ಕರ್ನಾಟಕದ ವಾಲೆಕಾರರು ಎಂದು ಕರೆಯುತ್ತಿದ್ದರು. (ಓಲೆ ಸಂದೇಶವನ್ನು ಬರೆಯುವ ತಾಳೆ ಎಲೆ) ಎಂದು ವಿವರಿಸುತ್ತಾರೆ. ಗೋವಾದಿಂದ ಬಂದ ಇವರು ಕೊಂಕಣಿ ಮರಾಠರ ಗುಂಪನ್ನು ಪ್ರತಿನಿಧಿಸುತ್ತಾರೆಂದು ಹೇಳಲಾಗಿದೆ. ಕನ್ನಡದಲ್ಲಿ ‘ಕೋಟೆ’ ಪದ ಇವರ ಕೋಟೆಯರ್, ಕೋಟೆಗಾರ ಹೆಸರುಗಳಿಗೆ ಹತ್ತಿರ ಬರುವಂತಹ ಅರ್ಥಕೊಡುತ್ತದೆ. ರಾಮಕ್ಷತ್ರಿಯರು ಉತ್ತರ ಕನ್ನಡ ಹಾಗೂ ದಕ್ಷಿಣ ಕನ್ನಡ ಜಿಲ್ಲೆಗಳಲ್ಲಿ, ಕೇರಳದ ಕಾಸರಗೋಡು ಜಿಲ್ಲೆಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತಾರೆ. ಇವರು ಮುಖ್ಯವಾಗಿ ಚಂದ್ರವಂಶ ವಿಭಾಗಕ್ಕೆ ಸೇರಿದರೂ, ವಿಶ್ವಾಮಿತ್ರ, ಭಾರಧ್ವಾಜ, ಜಮದಗ್ನಿ, ಗೌತಮ, ಕೌಂಡಿನ್ಯ, ವೈಶಂಪಾಯ, ಅತ್ರಿ, ಇತ್ಯಾದಿ ಹನ್ನೆರಡು ಗೋತ್ರಗಳಿಗೆ ಸೇರಿದವರೆಂದು ಹೇಳಿಕೊಳ್ಳುತ್ತಾರೆ. ಗೋತ್ರಗಳಿಗೆ ಸಂಬಂಧಿಸಿದಂತೆ ಮನೆತನದ ಹೆಸರು, ಗ್ರಾಮ ಮತ್ತು ಕುಟುಂಬ ದೇವತೆ (ಕುಲದೇವತೆ) ಆಧಾರದ  ಮೇಲೆ ಪಂಗಡಗಳನ್ನು ಹೊಂದಿದ್ದಾರೆ. ಸಮುದಾಯದ ಮಟ್ಟದಲ್ಲಿ ಒಳಬಾಂಧವ್ಯ ವಿವಾಹ ಪದ್ಧತಿ, ಗೋತ್ರ ಮಟ್ಟದಲ್ಲಿ ಹೊರಬಾಂಧವ್ಯ ವಿವಾಹ ಪದ್ಧತಿಯನ್ನು ಅನುಸರಿಸುತ್ತಾರೆ. ಸೋದರ ಸಂಬಂಧಿ ವಿವಾಹಕ್ಕೆ ಅವಕಾಶವಿದೆ. ತಂದೆಯ ನಂತರ ಹಿರಿಯ ಮಗ ಕುಟುಂಬದ ಉತ್ತರಾಧಿಕಾರವನ್ನು ಪಡೆಯುತ್ತಾನೆ. ಕೆಲವರು ಸರ್ಕಾರಿ ಖಾಸಗಿ ಸಂಸ್ಥೆಗಳಲ್ಲಿ ನೌಕರರಾಗಿದ್ದು, ಬೀಡಿಗಳನ್ನೂ ಸುತ್ತುತ್ತಾರೆ. ಹಿಂದೂಗಳಾದ ಇವರ ಕುಟುಂಬ ದೈವಗಳು – ರಾಮನಾಥ, ಮಲ್ಲಿಕಾರ್ಜುನ, ಮಹಾದೇವ ಇತ್ಯಾದಿ. ಆಧುನಿಕ ಸಾಮಾಜಿಕ ಸಂಸ್ಥೆಗಳ ಬಗ್ಗೆ ಹೆಚ್ಚಿನ ಒಲವನ್ನು ತೋರಿಸುತ್ತಿದ್ದಾರೆ.
ಬೀಡಿಗಳನ್ನೂ ಸುತ್ತುತ್ತಾರೆ. ಹಿಂದೂಗಳಾದ ಇವರ ಕುಟುಂಬ ದೈವಗಳು ರಾಮನಾಥ, ಮಲ್ಲಿಕಾರ್ಜುನ, ಮಹಾದೇವ ಇತ್ಯಾದಿ. ಆಧುನಿಕ ಸಾಮಾಜಿಕ ಸಂಸ್ಥೆಗಳ ಬಗ್ಗೆ ಹೆಚ್ಚಿನ ಒಲವನ್ನು ತೋರಿಸುತ್ತಿದ್ದಾರೆ.
ನೋಡಿ:
ನಾಯಕ್., ಎಸ್.ಕೆ. ೧೯೮೮. ರಾಮ ಕ್ಷತ್ರಿಯ ಇತಿಹಾಸ ಮತ್ತು ವೈದಿಕ ಪರಂಪರೆ,  ಮಂಗಳೂರು, ದಕ್ಷಿಣ ಕನ್ನಡ ಜಿಲ್ಲೆ ರಾಮರಾಜ್ಯ ಕ್ಷತ್ರಿಯ ಸೇವಾ ಸಂಘ.
ಶೀಲಾಹಾರ್., ಸಂ ೧೯೮೪. ರಾಮಕ್ಷತ್ರಿಯ ಮೂಲಶೋಧ ಸಾಂಸ್ಕೃತಿಕ ಸಂಪ್ರದಾಯ,  ಮಂಗಳೂರು, ದಕ್ಷಿಣ ಕನ್ನಡ ಜಿಲ್ಲೆ ರಾಮಕ್ಷತ್ರಿಯ ಸೇವಾ ಸಂಘ.
ಜನಸಮುದಾಯ ಸಂಪುಟ: ರಾಜಪುರಿ/ಬಾಲ್ವಲಿಕಾರ
ರಾಜಪುರಿಗಳು ಮಹಾರಾಷ್ಟ್ರದಿಂದ ವಲಸೆ ಬಂದ ಸಮುದಾಯದವರಾಗಿದ್ದಾರೆ. ಇವರು ದಕ್ಷಿಣ ಕನ್ನಡ ಜಿಲ್ಲೆ ಹಾಗೂ ಕೇರಳ ರಾಜ್ಯದ ಕಣ್ಣಾನೂರು, ಕಾಸರಗೋಡು ತಾಲ್ಲೂಕುಗಳಲ್ಲಿ ವಾಸಿಸುತ್ತಾರೆ. ಕರ್ನಾಟಕದಲ್ಲಿ ರಾಜಪುರಿ, ರಾಜಪುರ್ ಹಾಗೂ ಬಾಲ್-ವಾಲಿಕಾರ್‌ಗಳೆಂದೂ ಕರೆಯಲಾಗುತ್ತದೆ. ಇವರು ಬಾಲ್ವಲಿಕಾರರೆಂದೂ ಪರಿಚಿತರಾಗಿದ್ದಾರೆ. ಮದ್ರಾಸಿನ ಜನಗಣತಿ ವರದಿಯಂತೆ ರಾಜಪುರಿ ಕೊಂಕಣಸ್ಥ ಎಂಬ ಹೆಸರನ್ನು ರಾಜಪುರಿಗಳಿಗೆ ಕೊಡಲಾಗಿದೆ. ಇವರು ಅರವತ್ತಾರು ಕೊಂಕಣ ಗ್ರಾಮಗಳಲ್ಲಿ ವಾಸಿಸುವ ಕೊಂಕಣಸ್ಥ ಜನಗಳಿಗೆ ಅರವತ್ತಾರು ಗುಂಪುಗಳೆಂದು ಹೇಳಲಾಗಿದೆ (ಥರ್ಸ್ಟನ್, ೧೯೦೯). ಮರಾಠಿ, ತುಳು ಹಾಗೂ ಕನ್ನಡ ಭಾಷೆಗಳನ್ನು ಮಾತನಾಡುತ್ತಾರೆ. ಏಳು ಮುನಿಗಳ (ಋಷಿ) ಹೆಸರಿನ ಆಧಾರದ  ಮೇಲೆ ಹೆಸರಿಸುವ ಕಶ್ಯಪ, ವಿಶ್ವಾಮಿತ್ರ, ಶ್ರೀವತ್ಸ, ಭಾರಧ್ವಾಜ, ಅತ್ರಿ, ಜಮದಗ್ನಿ ಮತ್ತು ಕೌಂಡಿನ್ಯಗಳೆಂಬ ಗೋತ್ರಗಳನ್ನು ಹೊಂದಿದ್ದಾರೆ. ಸಮುದಾಯದ ಮಟ್ಟದಲ್ಲಿ ಒಳಬಾಂಧವ್ಯ ವಿವಾಹ ಮತ್ತು ಗೋತ್ರಮಟ್ಟದಲ್ಲಿ ಹೊರಬಾಂಧವ್ಯ ಪದ್ಧತಿಯನ್ನು ಅನುಸರಿಸುತ್ತಾರೆ. ಸೋದರ ಮಾವನ ಮಗಳೊಂದಿಗೆ ವಿವಾಹಕ್ಕೆ ಸಮ್ಮತಿ ಇದೆ. ತಂದೆಯ ನಂತರ ಹಿರಿಯ ಮಗನು ಕುಟುಂಬದ ಉತ್ತರಾಧಿಕಾರಿಯಾಗುತ್ತಾನೆ.
ವ್ಯವಸಾಯ ಇವರ ಪಾರಂಪಾರಿಕ ವೃತ್ತಿ. ಕೆಲವರು ಸ್ವಂತ ಜಮೀನನ್ನು ಹೊಂದಿ ವ್ಯವಸಾಯದಲ್ಲಿ ನಿರತರಾಗಿದ್ದಾರೆ. ಇಂದು ವ್ಯಾಪಾರ, ವ್ಯವಹಾರ, ಶ್ರಮಗೂಲಿ, ಕೆಲವರು ಸರ್ಕಾರಿ-ಖಾಸಗಿ ಸಂಸ್ಥೆಗಳಲ್ಲಿ ನೌಕರಿಗಳನ್ನು ಮಾಡುತ್ತಾರೆ. ಇವರು ಶಿವ, ವಿಷ್ಣು, ಗಣೇಶ, ಇತ್ಯಾದಿ ದೈವಗಳನ್ನು ಪೂಜಿಸುತ್ತಾರೆ. ಇತ್ತೀಚೆಗೆ ಅಭಿವೃದ್ಧಿ ಯೋಜನೆಗಳನ್ನು ಉಪಯೋಗಿಸಿಕೊಳ್ಳುತ್ತಿದ್ದಾರೆ. ಆಧುನಿಕ ಶಿಕ್ಷಣದ ಬಗ್ಗೆ ಆಸಕ್ತಿಯನ್ನು ಹೊಂದುತ್ತಿದ್ದಾರೆ. ಕೆಲವು ಮಟ್ಟಿನ ಆಧುನಿಕ ಸಾಮಾಜಿಕ ಸಂಸ್ಥೆಗಳ ಬಗ್ಗೆ ಒಲವು ಹೊಂದಿದ್ದಾರೆ.
ನಸಮುದಾಯ ಸಂಪುಟ: ಮೊದಲಿಯಾರ
ಮೊದಲಿಯಾರರು ಆಗಮುದಿ ವೆಳ್ಳಾಲರೆಂದು ಪರಿಚಿತರಾಗಿದ್ದಾರೆ. ಇವರಲ್ಲಿ ತಮ್ಮಲ್ಲಿ ಐದು ಪ್ರಾದೇಶಿಕ ಪಂಗಡಗಳನ್ನು ಗುರುತಿಸುತ್ತಾರೆ. ಪಟ್ಟಣಮ್, ಆರ್ಕಾಟ್, ವೆಳ್ಳೋರ್, ಪುದುಮಲೈ ಮತ್ತು ಆರ್ಸಿಕಂ. ಪ್ರಮುಖವಾಗಿ ಬೆಂಗಳೂರು, ಬಳ್ಳಾರಿ, ಕೋಲಾರ, ಮೈಸೂರು, ಶಿವಮೊಗ್ಗ ಮತ್ತು ಚಿಕ್ಕಮಗಳೂರು ಜಿಲ್ಲೆಗಳಲ್ಲಿ ಇವರು ಹೆಚ್ಚಾಗಿ ಕಂಡುಬರುತ್ತಾರೆ. ಎಂಥೋವನ್ (೧೯೨೨) ಹೇಳುವಂತೆ ಮೊದಲಿಯಾರರು ಮೂದಲಿಗಳೆಂದೂ ಉಲ್ಲೇಖಿತರಾಗಿದ್ದಾರೆ. ಮನೆಮಾತು ಮತ್ತು ಸಂಬಂಧಿಗಳೊಡನೆ ತಮಿಳು ಮಾತನಾಡಿ, ಇತರರ ಜೊತೆಗೆ ಕನ್ನಡವನ್ನು ಮಾತನಾಡಿ, ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇವರಲ್ಲಿ ತಿರಿಯನ್, ರನಯನ್, ವಡ್‌ಯನ್ ಇತ್ಯಾದಿ ಬೆಡಗುಗಳಿವೆ. ಸೋದರ ಸಂಬಂಧಿ ವಿವಾಹಗಳು ಇವರಲ್ಲಿ ಹೆಚ್ಚಾಗಿ ಕಂಡುಬರುತ್ತವೆ. ಇವರು ಬೆಡಗುಗಳ ಮಟ್ಟದಲ್ಲಿ ಹೊರಬಾಂಧವ್ಯ ಹಾಗೂ ಸಮುದಾಯದ ಮಟ್ಟದಲ್ಲಿ ಒಳಬಾಂಧವ್ಯ ವಿವಾಹ ಪದ್ಧತಿಯನ್ನು ಅನುಸರಿಸುತ್ತಾರೆ. ಇವರಲ್ಲಿ ವಿಚ್ಛೇದನೆಗೆ ಹಾಗೂ ಪುನರ್‌ವಿವಾಹಕ್ಕೆ ಅವಕಾಶವಿದೆ.
ಪರಂಪರಾಗತವಾಗಿ ಬೇಸಾಯಗಾರರಾಗಿದ್ದರೂ ವ್ಯಾಪಾರಿಗಳು, ಕಂಟ್ರಾಕ್ಟರ್‌ಗಳೂ, ಸರ್ಕಾರಿ ಮತ್ತು ಖಾಸಗಿ ಸಂಸ್ಥೆಗಳಲ್ಲಿ ಉದ್ಯೋಗಿಗಳು ಇವರಲ್ಲಿ ಕಂಡುಬರುತ್ತಾರೆ. ‘ಮೊದಲಿಯಾರ್ ಸಂಘವು’ ಸಮುದಾಯದ ಅಭಿವೃದ್ಧಿಗಳೊಂದಿಗೆ, ಸಮುದಾಯದ ಬಡ ವಿದ್ಯಾರ್ಥಿಗಳಿಗೆ ವಿದ್ಯಾರ್ಥಿ ವೇತನ, ಸಮುದಾಯದ ಅಭಿವೃದ್ಧಿ ಕಾರ್ಯಗಳನ್ನು ನಡೆಸುತ್ತದೆ. ಇವರು ವೆಂಕಟೇಶ್ವರ, ಮುರುಗ ಮತ್ತು ಬಲರಾಮನನ್ನು ಪೂಜಿಸುತ್ತಾರೆ. ಇವರ ಜೀವನ ಧಾರ್ಮಿಕ ವಿಧಿಗಳನ್ನು ಬ್ರಾಹ್ಮಣರು ನಿರ್ವಹಿಸುತ್ತಾರೆ. ಆಧುನಿಕ ಶಿಕ್ಷಣದ ಬಗ್ಗೆ ಹೆಚ್ಚಿನ ಆಸಕ್ತಿಯನ್ನು ಇವರು ಹೊಂದಿರುವುದರ ಜೊತೆಗೆ ಆಧುನಿಕ ಸಾಮಾಜಿಕ ಸಂಸ್ಥೆಗಳ ಬಗ್ಗೆ ಹೆಚ್ಚಿನ ಒಲವನ್ನು ಹೊಂದಿದ್ದಾರೆ. ಆಧುನಿಕ ಅಭಿವೃದ್ಧಿ ಕಾರ್ಯಕ್ರಮಗಳು ಹಾಗೂ ಸರ್ಕಾರಿ ಸಂಸ್ಥೆಗಳಿಂದ ದೊರೆಯುವ ಸವಲತ್ತುಗಳನ್ನು ಈ ಸಮುದಾಯದ ಜನರು ಪಡೆದುಕೊಂಡು ಅಭಿವೃದ್ಧಿಯನ್ನು ಸಾಧಿಸಲು ಪ್ರಯತ್ನಿಸುತ್ತಿದ್ದಾರೆ.
ಜನಸಮುದಾಯ ಸಂಪುಟ: ಯಾನಾದಿ
ಯಾನಾದಿ ಎಂಬ ಪದವು ಹ್ಯೊದೆಮ್ ಎಂಬ ಪದದಿಂದ ಉದ್ಭವಿಸಿದೆಯೆಂದು ಹೇಳುತ್ತಾರೆ. ಹ್ಯೊದೆಮ್ ಅಂದರೆ ಸಮುದ್ರವನ್ನು ಹಿಡಿತದಲ್ಲಿಡುವುದು ಎಂದರ್ಥ. ಈ ಅರ್ಥದಲ್ಲಿ ಪ್ರಯೋಗಿಸಿರುವುದಕ್ಕೆ ಕಾರಣ ಮೊದಲ ಬಾರಿಗೆ ಯಾನಾದಿಗರು ಶ್ರೀ ಹರಿಕೋಟೆ ದ್ವೀಪದಿಂದ ಹೊರಗಡೆ ಪ್ರಪಂಚಕ್ಕೆ ಬಂದಿರುವುದೆಂದು ಕೆಲವರ ಅಭಿಪ್ರಾಯ. ತೆಲುಗಿನಲ್ಲಿ ಯಾನಾದಿ ಅಂದರೆ ಸಮುದ್ರದ ದಂಡೆ ಎಂದರ್ಥ ಬರುತ್ತದೆ. ಮತ್ತೊಂದು ಅಭಿಪ್ರಾಯವೇನೆಂದರೆ ಈ ಸಮುದಾಯದವರು ತುಂಬಾ ಪುರಾತನ ಕಾಲದಿಂದಿರುವುದರಿಂದ ಅನಾದಿ ಎಂಬ ಪದವು ಯಾನಾದಿ ಆಗಿರಬಹುದು. ತೆಲುಗಿನಲ್ಲಿ ಅನಾದಿ ಎಂದರೆ ತುಂಬಾ ವರ್ಷಗಳಿಂದ ಎಂದು ಅರ್ಥ. ಇದನ್ನು ಆಂಧ್ರಪ್ರದೇಶದ ಆದಿಮ ಜಾತುಲು ಎಂಬ ಪುಸ್ತಕದಲ್ಲಿ ಹೇಳಲಾಗಿದೆ. ತೆಲುಗಿನಲ್ಲಿ ಕೆಲವು ಕಡೆ ಎಲ್ಲಾ ಉಪಕರಣಗಳನ್ನು ಯಾನಮು ಅಂದರೆ ಹಾರೆಯನ್ನು ಉಪಯೋಗಿಸುತ್ತಿರುವುದರಿಂದ ಇವರು ಯಾನಾದಿಗಳಾಗಿದ್ದಾರೆ. ಇವರು ಯಾವಾಗಲೂ ತಮ್ಮ ಭುಜದ ಮೇಲೆ ಹಾರೆಯನ್ನು ಹೊತ್ತುಕೊಂಡಿರುವುದರಿಂದ ಯಾನಾದಿಗರೆಂದು ಜನರು ಕರೆಯುವುದಕ್ಕೆ ಪ್ರಾರಂಭಿಸಿರಬಹುದು. ತೆಲುಗಿನ ನಿಂಘಟಿನ ಪ್ರಕಾರ ಯಾನಮು ಅಂದರೆ ಪ್ರಯಾಣ ಮಾಡುವುದು. ಅದಿ ಅಂದರೆ ಮೊದಲಿನಿಂದ ಎಂದರ್ಥ ಬರುತ್ತದೆ.
ಕರ್ನಾಟಕದಲ್ಲಿ ಯಾನಾದಿಗರು ಮೂಲತಃ ಆಂಧ್ರದವರು. ಇವರು ಸುಮಾರು ನೂರು ವರ್ಷಗಳ ಹಿಂದೆ ಇಲ್ಲಿಗೆ ವಲಸೆ ಬಂದಿರಬಹುದು. ಯಾನಾದಿಗರು ಕರ್ನಾಟಕದಲ್ಲಿ ಕೋಲಾರ, ಬೆಂಗಳೂರು ಗ್ರಾಮಾಂತರ, ಚಾಮರಾಜ ನಗರ, ಮಂಡ್ಯ, ಹಾಸನ ಹಾಗೂ ಚಿಕ್ಕಮಗಳೂರು ಜಿಲ್ಲೆಯಲ್ಲಿ ಚದುರಿದಂತೆ ಕಂಡುಬರುತ್ತಾರೆ. ಯಾನಾದಿಗಳಲ್ಲಿ ಮುಂಚಿಯಾನಾದಿ, ಚಲಯನಾದಿ, ಅಡವಿಯಾನಾದಿ ಎಂಬ ಉಪ ಪಂಗಡಗಳಿವೆ. ಯಾನಾದಿಗರು ಇರುಳರು ಮತ್ತು ಚೆಂಚು ಸಮುದಾಯದವರು ಒಂದೇ ಎಂಬ ಅನುಮಾನವನ್ನು ಥರ್ಸ್ಟನ್ (೧೯೦೯) ವ್ಯಕ್ತಪಡಿಸಿದ್ದಾರೆ. ಇವರಲ್ಲಿ ಮನೆದೇವರ ಹೆಸರಿನಲ್ಲಿ ಬೆಡಗುಗಳಿವೆ.
ಮುಖ್ಯವಾದ ಇವರ ಸಾಂಪ್ರದಾಯಿಕ ಕಸುಬು ಬೇಟೆ ಮತ್ತು ಕಾಡಿನ ಉಪ ಉತ್ಪನ್ನಗಳ ಶೇಖರಣೆ. ಬೇಟೆ ಇಲ್ಲದಿದ್ದಾಗ ಇವರು ಕೂಲಿ ಮಾಡುತ್ತಾರೆ. ಇವರಲ್ಲಿ ಹೆಚ್ಚಿನವರಿಗೆ ಸ್ಥಿರ ಚರ ಆಸ್ತಿಗಳಿರುವುದಿಲ್ಲ. ತಲತಲಾಂತರಗಳಿಂದ ಇವರು ಕಾಡನ್ನೆ ನಂಬಿಕೊಂಡು ಬಂದಿದ್ದಾರೆ ಹಾಗೂ ಕಾಡಿನ ಮೂಲಗಳಿಂದ ಜೀವನ ನಡೆಸುತ್ತಿದ್ದಾರೆ. ಸಮಕಾಲೀನ ಸಂದರ್ಭದಲ್ಲಿ ಯಾನಾದಿಗರ ಸಾಮಾಜಿಕ, ಆರ್ಥಿಕ ಸ್ಥಾನ ಅತ್ಯಂತ ಶೋಚನೀಯವಾಗಿದೆ. ಇವರಲ್ಲಿ ಹೆಚ್ಚಿನ ಪ್ರಮಾಣದಲ್ಲಿ ಅನಕ್ಷರಸ್ಥರು. ಇದಕ್ಕೆ ಪ್ರಮುಖ ಕಾರಣ ಯಾನಾದಿಗರು ಗ್ರಾಮಗಳಿಂದ ದೂರವಾಗಿ ಅವರದೇ ಆದ ಒಂದು ಅರವಟ್ಟಿಗೆಯಲ್ಲಿ ವಾಸಿಸುತ್ತಾ, ಸಮಾಜದ ಮುಖ್ಯವಾಹಿನಿ ಜೊತೆ ಯಾವ ರೀತಿಯ ಸಂಪರ್ಕವೂ ಇಟ್ಟುಕೊಳ್ಳದೆ ಇರುವರು. ಯಾನಾದಿಗಳು ಆರ್ಥಿಕವಾಗಿ, ಸಾಮಾಜಿಕವಾಗಿ, ಶೈಕ್ಷಣಿಕವಾಗಿ ತುಂಬಾ ಹಿಂದುಳಿದಿದ್ದಾರೆ.

ಜನಸಮುದಾಯ ಸಂಪುಟ: ರಘುವಂಶಿ ಕ್ಷತ್ರಿಯ
ಕ್ಷತ್ರಿ ಅಥವಾ ಛತ್ರಿಗಳೆಂದು ಇವರನ್ನು ಕರೆಯುತ್ತಾರೆ. ‘ಕ್ಷತ್ರಿಯ’ ಎಂಬ ಪದವು ಸಂಸ್ಕೃತ ‘ರಕ್ಷತಾತ್’ ತ್ರಯತೆ ಕ್ಷತ್ರಿಯಾ; ಅಂದರೆ ಕೊಲ್ಲಲ್ಪಡುವವರನ್ನು ರಕ್ಷಿಸುವವರು ಎಂದರ್ಥ. ಉತ್ತರ ಭಾರತದಿಂದ ರಘುವಂಶಿಗಳು ಬಹಳ ಹಿಂದೆ ವಲಸೆ ಬಂದರೆಂದು ಹೇಳಲಾಗುತ್ತದೆ. ಇವರಲ್ಲಿ ಕುಲೀನರು ಹಾಗೂ ಸಾಮಾನ್ಯರು ಎಂಬ ಎರಡು ಉಪಗುಂಪುಗಳಿವೆ. ಮಾತಲವರ, ಆನೆನ್ನೆವಾರು, ಚಂದನದವರುಳೆಂಬ ಬೆಡಗು ಇವರಲ್ಲಿ ಇವೆ. ಸೋದರ ಸಂಬಂಧಿ ವಿವಾಹಗಳಿಗೆ ಇವರಲ್ಲಿ ಅವಕಾಶವಿದೆ. ಗತಿಸಿದ ಪತ್ನಿಯ ತಂಗಿಯೊಂದಿಗೆ ಕೂಡ ವಿವಾಹಕ್ಕೆ ಅವಕಾಶಗಳಿವೆ. ವಿವಾಹ ವಿಚ್ಛೇದನಗಳಿಗೆ ಸಮ್ಮತಿ ಇದೆ. ಆಸ್ತಿಯನ್ನು ಎಲ್ಲಾ ಗಂಡುಮಕ್ಕಳು ಸಮನಾಗಿ ಪಡೆಯುತ್ತಾರೆ. ಹಿರಿಯ ಮಗನು ತಂದೆಯ ನಂತರ ಮನೆಯ ಉತ್ತರಾಧಿಕಾರಿಯಾಗುತ್ತಾನೆ. ಇವರು ಹನುಮಂತ, ರೇಣುಕಾ, ನಂದಿ, ಮಾರಮ್ಮ, ರಾಮ, ಕೃಷ್ಣ, ವೆಂಕಟರಮಣ, ಇತ್ಯಾದಿ ದೈವಗಳನ್ನು ಪೂಜಿಸುತ್ತಾರೆ. ವ್ಯವಸಾಯ ಇವರ ಪ್ರಮುಖ ಜೀವನಾಧಾರವಾಗಿದೆ. ಜೊತೆಗೆ ಇತ್ತೀಚಗೆ ಕೆಲವರು ಸರ್ಕಾರಿ ಹಾಗೂ  ಖಾಸಗಿ ಸಂಸ್ಥೆಗಳಲ್ಲಿ ನೌಕರಿ, ಸ್ವಯಂ-ಉದ್ಯೋಗ  ಮತ್ತು ವ್ಯಾಪಾರ ಇತ್ಯಾದಿ ವೃತ್ತಿಗಳಲ್ಲಿ ತೋಡಗಿದ್ದಾರೆ. ಈ ಸಮುದಾಯದ ಉನ್ನತ ವರ್ಗದ ಕುಟುಂಬಗಳಲ್ಲಿ ಉನ್ನತ ಮಟ್ಟದ ಶಿಕ್ಷಣವನ್ನು ಕಾಣಬಹುದು. ಆದರೆ ಹೆಚ್ಚಿನ ಜನರ ಶೈಕ್ಷಣಿಕ, ಆರ್ಥಿಕ ಪರಿಸ್ಥಿತಿಯು ಸುಧಾರಣೆಯಾಗಬೇಕಾಗಿದೆ.
ಜನಸಮುದಾಯ ಸಂಪುಟ: ರಾಚವ
‘ರಾಚವರ‘ ಎಂಬ ಹೆಸರು ‘ರಾಚ’ ಅಥವಾ ‘ರಾಜ’ ಎಂಬ ಪದದಿಂದ ಉತ್ಪತ್ತಿಯಾಗಿರಬಹುದು. ರಾಜಾವರ ಮತ್ತು ರಾಜಗಳೆಂದೂ ಕರೆಯಲ್ಪಡುತ್ತಾರೆ. ಇವರು ವಿಜಯನಗರ ಚಕ್ರಾಧಿಪತ್ಯದ ವೈಸ್‌ರಾಯ್‌ರನ್ನು ಹಿಂಬಾಲಿಸಿ ಬಂದ, ತೆಲುಗು ದೇಶದ ವಲಸೆಗಾರರ ತಲೆಮಾರಿನವರೆಂದು ನಂಜುಂಡಯ್ಯ ಮತ್ತು ಐಯ್ಯರ್ (೧೯೩೦) ಗುರುತಿಸಿದ್ದಾರೆ. ಇವರು ಬೆಂಗಳೂರು, ಮೈಸೂರು, ಹಾಸನ, ಕೋಲಾರ, ಮಂಡ್ಯ, ಚಿಕ್ಕಮಗಳೂರು ಹಾಗೂ ಮುಂತಾದ ಜಿಲ್ಲೆಗಳಲ್ಲಿ ಕಂಡುಬರುತ್ತಾರೆ. ತೆಲುಗು ಇವರ ಮುಖ್ಯಭಾಷೆಯಾದರೂ, ಕನ್ನಡವನ್ನು ಮಾತಾಡಿ ಕನ್ನಡ ಲಿಪಿಯನ್ನು ಬಳಸುತ್ತಾರೆ. ಇವರಲ್ಲಿ ಏಳು ಪ್ರಾಂತೀಯ ಉಪಪಂಡಗಳಿವೆ. ಅವುಗಳೆಂದರೆ ರಾಟಾಲ್ ಕೋಟೆ, ಕಾರ್ವೆತಿ ನಗರಂ, ಅನಂತಗಿರಿ, ಪಾಟ್ನಂ, ಶಾಲಿನಗರಂ, ಹೆಚ್.ಡಿ.ಕೋಟೆ ಅಥವಾ ಮುರುಕಿನಾಡ, ವೇಲಿನಾಡು, ತಂಜಾವೂರು, ಅನಂತಗಿರಿ, ಕಾರ್ವಗತಿನಗರ ಮತ್ತು ಹಾಸನಕೋಟೆ. ಸೂರ್ಯವಂಶಮ, ಚಂದ್ರವಂಶಮ ಮತ್ತು ಮಚ್ಯ ಅಥವಾ ಮತ್ಸ್ಯವಂಶಮ ಎಂಬ ಮೂರು ಬೆಡಗುಗಳನ್ನು ಈ ಸಮುದಾಯ ಹೊಂದಿದೆ. ಇವರ ಬೆಡಗುಗಳಲ್ಲಿ ಹೊರಬಾಂಧವ್ಯ ವಿವಾಹ ಪದ್ಧತಿಯಿದೆ. ಸೋದರ ಸಂಬಂಧಿ ವಿವಾಹಗಳು ಇವರಲ್ಲಿ ಹೆಚ್ಚಾಗಿ ಕಂಡುಬರುತ್ತವೆ. ವಿಧವಾ ವಿವಾಹಕ್ಕೆ ಹಾಗೂ ವಿಚ್ಛೇದನಕ್ಕೆ ಅವಕಾಶವಿಲ್ಲ. ಗಂಡು ಮಕ್ಕಳೆಲ್ಲರಿಗೂ ಆಸ್ತಿ ಸಮವಾಗಿ ಹಂಚಲ್ಪಡುತ್ತದೆ. ಹಿರಿಯಮಗನಿಗೆ ತಂದೆಯ ನಂತರ ಕುಟುಂಬದ ಉತ್ತರಾಧಿಕಾರವು ದೊರೆಯುತ್ತದೆ.
ಇವರ ಪಾರಂಪರಿಕ ವೃತ್ತಿ ಬಣ್ಣ ಹಚ್ಚುವುದು, ಅಲಂಕಾರದ ಬೊಂಬೆ ಮಾಡುವುದು, ಚಿನ್ನ ಮತ್ತು ಬೆಳ್ಳಿಯ ವಸ್ತ್ರ ಪಟ್ಟಿಗಳನ್ನು ಮಾಡುವುದು, ಇತ್ಯಾದಿ. ಕೆಲವರು ಮೈಸೂರು ರಾಜ್ಯಕ್ಕೆ ವಲಸೆ ಬಂದನಂತರ ಮಹಾರಾಜನ ಸೈನ್ಯದಲ್ಲಿ ನೌಕರಿ ಪಡೆದುಕೊಂಡು, ಕೆಲವರು ಆಸ್ಥಾನಿಕರಾಗಿ ದುಡಿದರು. ಪ್ರಸ್ತುತ ಸಮಯದಲ್ಲಿ ವ್ಯವಸಾಯ, ಚಿಕ್ಕಪುಟ್ಟ ವ್ಯಾಪಾರ ಕೆಲವರು ಮಿಠಾಯಿ ಅಂಗಡಿಗಳನ್ನು ಇಟ್ಟುಕೊಂಡಿದ್ದಾರೆ. ಶ್ರಮಗೂಲಿ, ಸರ್ಕಾರಿ ಹಾಗೂ ಖಾಸಗಿ ಸಂಸ್ಥೆಗಳಲ್ಲಿ ನೌಕರಿಗಳು ಇತ್ತೀಚಿನ ಮುಖ್ಯ ವೃತ್ತಿಗಳಾಗಿವೆ. ಇವರ ಮನೆದೇವತೆಗಳು ವೆಂಕಟೇಶ್ವರ, ಮುನೇಶ್ವರ, ಎಲ್ಲಮ್ಮ, ರಾಮ, ಚಾಮುಂಡೇಶ್ವರಿ, ನಂಜುಂಡೇಶ್ವರ. ತಿರುಪತಿ ಇವರ ಪ್ರಮುಖ ಧಾರ್ಮಿಕ ಕೇಂದ್ರವಾಗಿದೆ. ಆಧುನಿಕ ಸಾಮಾಜಿಕ ಸಂಸ್ಥೆಗಳ ಅಭಿವೃದ್ಧಿ ಕಾರ್ಯಕ್ರಮಗಳ ಸೌಲಭ್ಯಗಳನ್ನು ಸಾಮಾಜಿಕ ಪರಿವರ್ತನೆಯನ್ನು ಇವರು ಹೊಂದುತ್ತಿದ್ದಾರೆ.
ಜನಸಮುದಾಯ ಸಂಪುಟ: ಮೋಡಿಕಾರ
ಮೋಡಿಕಾರರು ಮೋಡಿಕಾರ್ ಮತ್ತು ಗಾರುಡಿಗಳೆಂದು ಪರಿಚಿತರಾಗಿದ್ದಾರೆ. ಇವರು ಜನರಲ್ಲಿ ಆಸಕ್ತಿ ಮತ್ತು ವಿನೋದವನ್ನು ಕೆರಳಿಸುವ ಚಮತ್ಕಾರಗಳಲ್ಲಿ ಸಾಂಪ್ರದಾಯಿಕವಾಗಿ ನಿರತರಾಗಿದ್ದಾರೆ. ಎಂಥೋವನ್ (೧೯೨೨) ಪ್ರಕಾರ ಇವರದು ಮೂಲಭೂತವಾಗಿ ಗುಜರಾತಿನ ಕಾಠೆವಾಡದ ಸಂಚಾರಿ ಗಾರುಡಿಗ ಮತ್ತು ಹಾವಾಡಿಗ ಸಮುದಾಯವಾಗಿದೆ. ‘ಮೋಡಿ’ ಎಂಬ ಪದವು ಜನರನ್ನು ಮಂತ್ರ  ಮುಗ್ಧರನ್ನಾಗಿಸುವುದು ಎಂದರ್ಥ ಕೊಡುತ್ತದೆ. ಇವರು ಕರ್ನಾಟಕದ ಬಳ್ಳಾರಿ, ಬೀದರ, ಬಿಜಾಪುರ, ಬಾಗಲಕೋಟೆ, ಧಾರವಾಡ, ರಾಯಚೂರು, ಶಿವಮೊಗ್ಗ ಹಾಗೂ ಮುಂತಾದ ಜಿಲ್ಲೆಗಳಲ್ಲಿ ಹಂಚಿಹೋಗಿದ್ದಾರೆ.
ಮೌಖಿಕ ಪರಂಪರೆಯ ಪ್ರಕಾರ ಮೋಡಿಕಾರರು ಆಂಧ್ರಪ್ರದೇಶದಿಂದ ವಲಸೆ ಬಂದವರೆಂದು ತಿಳಿದುಬರುತ್ತದೆ. ಇವರ ಮನೆಮಾತು, ತೆಲುಗು. ಇತರರೊಡನೆ ಕನ್ನಡ ಮಾತನಾಡುವ ಇವರು, ಕನ್ನಡ ಲಿಪಿ ಬಳಸುವರು. ಗುಜ್ಜಾಲದವಾರು, ದೆಂಪಾಲವಾರು, ನೆಲಬೊಟ್ಟಿವಾರು, ಮುಮ್ಮಲದವಾರು, ಸಸಲದವಾರು, ಕೊಡ್ಲಿಯವಾರುಗಳೆಂಬ ಬೆಡಗುಗಳು ಇವೆ. ಸಮುದಾಯ ಮಟ್ಟದಲ್ಲಿ ಒಳಬಾಂಧವ್ಯ, ಬೆಡಗುಗಳ ಮಟ್ಟದಲ್ಲಿ ಹೊರಬಾಂಧವ್ಯ ವಿವಾಹ ಅನುಸರಿಸುತ್ತಾರೆ. ಸೋದರ ಸಂಬಂಧಿ ವಿವಾಹಗಳಿಗೆ ಇವರಲ್ಲಿ ಅವಕಾಶವಿದೆ. ಇವರಲ್ಲಿ ಬಹುಪತ್ನಿತ್ವವು ಜಾರಿಯಲ್ಲಿತ್ತು ಎಂದು ತಿಳಿಯುತ್ತದೆ. ಆದರೆ ಈಗ ಏಕಪತ್ನಿತ್ವವು ಇವರ ವಿವಾಹದ ರೀತಿಯಾಗಿದೆ.
ಸಾಂಪ್ರದಾಯಿಕವಾಗಿ ಇವರು ಗಾರುಡಿ ಹಾಗೂ ಚಮತ್ಕಾರಗಳ ಮೂಲಕ ತಮ್ಮ ಜೀವನ ಸಾಗಿಸುತ್ತಾರೆ. ಸ್ಥಳೀಯರಲ್ಲಿ ಇದು ‘ಮೋಡಿಕಾರ ಆಟ’ ಎಂದೇ ಪ್ರಖ್ಯಾತವಾಗಿದೆ. ಇಂತಹ ಆಟಗಳು ಸ್ಥಳೀಯ ಮಾತಿನಲ್ಲಿ ‘ವಾದಿ’- ‘ಎದುರುವಾದಿ’ಗಳೆಂಬ ಇಬ್ಬರುಸ ಎದುರಾಳಿಗಳನ್ನೊಳಗೊಂಡಿರುತ್ತದೆ. ಇವರ ಗಾರುಡಿಯ ಕೆನ್ನೆಯೊಳಗೆ ಉದ್ದವಾದ ಲೋಹದ ತಂತಿಯನ್ನು ಚುಚ್ಚುವುದು, ರಕ್ತಕಾರಿಕೊಳ್ಳುವುದು, ಇತ್ಯಾದಿ ಚಮತ್ಕಾರಗಳನ್ನು ಒಳಗೊಂಡಿದೆ. ಇತ್ತೀಚಿನ ದಿನಗಳಲ್ಲಿ ಮೋಡಿಕಾರ ಆಟಗಳು ಕಡಿಮೆಯಾಗುತ್ತಿವೆ. ಕೆಲವರು ಕೃಷಿಯಲ್ಲಿ ಶ್ರಮಿಕರಾಗಿ ದುಡಿಯುತ್ತಾರೆ. ಇವರು ತಮ್ಮ ನಾಯಕನಾಗಿ ‘ಪೆದ್ದಮನುಷ್ಯ’ ನನ್ನು ಆರಿಸುತ್ತಾರೆ. ಆತ ಸಮುದಾಯದ ಒಳಗೆ ಉಂಟಾಗುವ ಜಗಳ, ಇತ್ಯಾದಿ ವಿವಾದಗಳನ್ನು ತೀರ್ಮಾನಿಸುತ್ತಾನೆ. ಇವರ ಮುಖ್ಯ ದೈವಗಳು ಎಂದರೆ ಕಾಳಮ್ಮ, ಮಾರಮ್ಮ, ದುರ್ಗಮ್ಮ, ಹುಲಿಯಮ್ಮ, ತೋಪೆಮ್ಮ, ಎಲ್ಲಮ್ಮ ಇತ್ಯಾದಿ. ಇವರಲ್ಲಿ ಹಿರಿಯ ಹಾಗೂ ತಿಳುವಳಿಕೆ ಇರುವ ವ್ಯಕ್ತಿಯೋರ್ವ ಧಾರ್ಮಿಕ ಕಾರ್ಯಗಳ ವಿಶೇಷಜ್ಞನಾಗಿ ಕೆಲಸ ಮಾಡುತ್ತಾನೆ.
ಯಕ್ಷಿಣಿ ಪ್ರದರ್ಶನ ಹಾಗೂ ಗಾರುಡಿಗೆ ಸಂಬಂಧಿಸಿದಂತೆ ಈ ಸಮುದಾಯವು ಶ್ರೀಮಂತ ಮೌಖಿಕ ಪರಂಪರೆಯನ್ನು ಹೊಂದಿದೆ. ಮೋಡಿಕಾರರು ತಮ್ಮನ್ನು ಶಿಲ್ಪಕಾರ ಸಮುದಾಯದ ಪಂಚಾಳ ಗುಂಪಿನ ಮಕ್ಕಳೆಂದು ಕರೆದುಕೊಳ್ಳುತ್ತಾರೆ. ಹಳ್ಳಿಗಳಿಗೆ ಭೇಟಿಯಿತ್ತಾಗ ಇವರು, ಪಾಂಚಾಳ ಕೋಮಿನವರಿಂದ ಹಣ ಮತ್ತು ಇತರೆ ವಸ್ತುಗಳನ್ನು ಕೇಳಿ ಪಡೆಯುತ್ತಾರೆ. ಇವರು ಶಾಶ್ವತ ನೆಲೆ, ಕಂಡುಕೊಂಡ ನಂತರ ಆಧುನಿಕ ಶಿಕ್ಷಣವು ನಿಧಾನವಾಗಿ ಹೆಚ್ಚುತ್ತಿದೆ. ಆಧುನಿಕ ಸಾಮಾಜಿಕ ಸಂಸ್ಥೆಗಳ ಅಭಿವೃದ್ಧಿ ಕಾರ್ಯಕ್ರಮಗಳ ಪ್ರಯೋಜನಗಳನ್ನು ಪಡೆದುಕೊಳ್ಳಬೇಕಾಗಿದೆ. ಇವರ ಆರ್ಥಿಕ, ಶೈಕ್ಷಣಿಕ ಪರಿಸ್ಥಿತಿ ಕೆಳಮಟ್ಟದಲ್ಲಿದೆ.
ಜನಸಮುದಾಯ ಸಂಪುಟ: ಮೊಂಡ
ಮೊಂಡರ, ಹೆಸರುಗಳು  ಕರ್ನಾಟಕದ ಜಿಲ್ಲಾವಾರು ಗೆಜೆಟಿಯರ್‌ನಲ್ಲಿ ವಿವಿಧ ರೀತಿಯಲ್ಲಿ ನಮೂದಿತವಾಗಿದೆ. ಉದಾ:ಮೈಸೂರ್ ಗೆಜೆಟಿಯರ್ ಸಂಪುಟ ಒಂದರಲ್ಲಿ ಮೊಂಡರು ಬೇಡರ ಒಂದು ಒಳಪಂಗಡ ಎಂದು ಗುರುತಿಸಿದ್ದಾರೆ. ತುಮಕೂರು, ಬಳ್ಳಾರಿ ಮತ್ತು ಕೋಲಾರದ ಗೆಜೆಟಿಯರ್‌ಗಳಲ್ಲಿ ಮೊಂಡಬೇಡ ಎಂದು ನಮೂದಿಸಲಾಗಿದೆ. ಹೀಗೆ ವಿವಿಧ ರೀತಿಗಳಲ್ಲಿ ಈ ಸಮುದಾಯದ ಹೆಸರನ್ನು ಗುರುತಿಸಲಾಗಿದೆ. ಆದರೆ ಮೊಂಡಿ, ಲಂಡ, ಕಲ್ಲಡಿಸಿದ್ದ ಹಾಗೂ ಕಲ್ಲಡಿ ಮಂಗಮ ಹೆಸರುಗಳು ಮೋಡಿ ಹಾಕಿ ಭಿಕ್ಷೆ ಬೇಡಿ ಜೀವಿಸುವ ಜನರ ಕುಲಸೂಚಕ ಪದಗಳಾಗಿವೆ. ಮೊದಲೆರಡು ಪದಗಳು ಸಾಮಾಜಿಕ ಅನಿಷ್ಟತೆಯನ್ನುಂಟುಮಾಡುವ ಈ ಜನರ ಸ್ಥಿತಿಯನ್ನು ಸೂಚಿಸಿದರೆ ಮುಂದಿನೆರಡು ಪದಗಳು ಈ ಜನರು ತಮ್ಮನ್ನು ತಾವೇ ಹೊಡೆದುಕೊಳ್ಳುವ ಹೀನಸ್ಥಿತಿಯನ್ನು ಸೂಚಿಸುತ್ತದೆ. ಈ ಜನರು ತಮಿಳು ಭಾಷೆಯನ್ನಾಡುತ್ತಾರೆ. ತೆಲುಗಿನ ಬಂಡ ಜನರನ್ನು ಹೋಲುತ್ತಾರೆ. ತೆಲುಗಿನ ಬಂಡರೆಂದರೆ ಸಾಮಾಜಿಕ ಅನಿಷ್ಟತೆಯನ್ನುಂಟುಮಾಡುವ ಜನರು ಎಂದರ್ಥ. ಭಿಕ್ಷೆ ಮಾಡುವ ಈ ಮೋಡಿ ಜನ ಭಿಕ್ಷೆ ಹಾಕದಿದ್ದರೆ ತಮ್ಮೊಂದಿಗೆ ಇರುವು ಕಲ್ಲಿನಿಂದ ತಲೆಚೆಚ್ಚಿಕೊಂಡು ಭಿಕ್ಷೆ ನೀಡುವಂತೆ ಒತ್ತಾಯಿಸುತ್ತಾರೆ (ಚಂದ್ರಪ್ಪ.ಎನ್ ೧೯೯೩).
ಥರ್ಸ್ಟನ್ ಇವರನ್ನು ಮುಂಡ ಪೋತೋ ಮಕ್ರ ಮಂಡೋಲಿ ಎಂದು ಗುರುತಿಸುತ್ತಾರೆ. ಮುಂಡ ಪೋತೋ ಎಂದರೆ ತಲೆಯನ್ನು ಸುಟ್ಟುಕೊಳ್ಳುವುದು ಎಂದರ್ಥ ಎಂದು ಗುರುತಿಸಿದ್ದಾರೆ. ಇವರನ್ನು ಪುರಿ ಜಗನ್ನಾಥ ದೇವಾಲಯದ ಬೀದಿಗಳಲ್ಲಿ ಓಡಾಡುವ ಭಿಕ್ಷುಕರು ಎನ್ನುತ್ತಾರೆ. ಅಲೆಮಾರಿಗಳಾದ ಮಾಂಡಿ-ಮೊಂಡ-ಮುಂಡರು ಭಿಕ್ಷಾ ವೃತ್ತಿಯನ್ನವಲಂಬಿಸಿ ಡೊಂಬರಂತೆ, ಮೋಡಿಕಾರರಂತೆ ಭಾರತದ ಮೂಲೆ ಮೂಲೆಗಳಲ್ಲಿ ಅಲೆಯುತ್ತಿದ್ದಾರೆಂದು ಹೇಳಬಹುದು. ಕನ್ನಡ ಭಾಷೆಯಲ್ಲಿ ಇವರನ್ನು ಮೊಂಡ, ಮೊಂಡು, ಮುಕ್ರಿ, ಮೃಕುಂಡ, ಮುಂಡಲ, ಬಂಡೆ ಎಂದು, ಮೊಂಡಿ, ಮೊಂಡಿಗ, ಮೊಂಡಿವಾರು, ಮೆಂಡಿ ಪೊಟ್ಟ, ಬಂಡ ಇವು ತೆಲುಗು ಭಾಷೆಯಲ್ಲಿ ಇವರನ್ನು ಗುರುತಿಸುವ ಪದಗಳು.
ಮೊಂಡ ಎಂದರೆ ಹಟಮಾರಿ ಎಂದರ್ಥ. ಮೊಂಡು ಬಿದ್ದು ಭಿಕ್ಷೆ ಬೇಡುವ ವೃತ್ತಿಯನ್ನವಲಂಬಿಸಿದ್ದರಿಂದಲೇ ಈ ಅಲೆಮಾರಿ ಸಮುದಾಯದ ಜನರಿಗೆ ಈ ಹೆಸರು ಬಂದಿರಬಹುದು. ಇವರು ಕರ್ನಾಟಕದಲ್ಲಿ ಕೋಲಾರ, ಬೆಂಗಳೂರು ಗ್ರಾಮಾಂತರ, ತುಮಕೂರು, ಮುಂತಾದ ಜಿಲ್ಲೆಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತಾರೆ. ಮುಂಡ ಪದಕ್ಕೆ ಸಂಸ್ಕೃತದಲ್ಲಿ ಅನಾಗರಿಕ ಎಂಬ ಜನವಾಚಿಕ ಅರ್ಥ. ಅಲ್ಲದೆ ಮುಖಂಡ ನಾಯಕ, ಒಡೆಯ, ಮುಂದಾಳು ಎಂಬ ಅರ್ಥಗಳೂ ಇವೆ. ಅಥರ್ವಣ ವೇದದ ಒಂದು ಉಪನಿಷತ್ತಿಗೆ ಮುಂಡಕೋಪನಿಷತ್ ಎಂಬ ಹೆಸರಿದೆ. ರಾಮಕೃಷ್ಣಾಶ್ರಮದಿಂದ ಪ್ರಕಟವಾಗಿರುವ ಈ ಉಪನಿಷತ್ತಿಗೆ ಆದಿದೇವಾನಂದರು ಪ್ರಸ್ತಾವನೆ ಬರೆಯುತ್ತಾ ಮುಂಡ ಎಂಬ ಪದದಿಂದ ಇದಕ್ಕೆ ಮುಂಡಕೋಪನಿಷತ್ತು ಎಂದು ಹೆಸರು ಬಂದಿರಬಹುದು ಎಂದಿದ್ದಾರೆ.
ಮೊಂಡರಲ್ಲಿ ಅವರದೇ ಆದ ಕುಲಕಸುಬು ಯಾವುದು ಎಂಬುದರ ಬಗ್ಗೆ ಥರ್ಸ್ಟನ್, ನಂಜುಂಡಯ್ಯ, ಚಂದ್ರಶೇಖರ ಕಂಬಾರ ಹಾಗೂ ಇತರ ವಿದ್ವಾಂಸರು ಭಿಕ್ಷಾಟನೆಯೆಂದು ಗುರುತಿಸುತ್ತಾರೆ. ಆದರೆ ಇತ್ತೀಚೆಗೆ ಕೆಲವು ಸ್ಥಳಗಳಲ್ಲಿ ನೆಲೆ ನಿಂತಮೇಲೆ ಇವರು ಕೃಷಿ, ವ್ಯಾಪಾರ, ಕೂಲಿ, ಇತ್ಯಾದಿ ವೃತ್ತಿಗಳನ್ನು ಅವಲಂಬಿಸಿದ್ದಾರೆ. ಇವರಲ್ಲಿ ಕೆಲವರು ತಮ್ಮ ಕುಲದೇವತೆ ಎಲ್ಲಮ್ಮ ಎಂದು ಹೇಳುತ್ತಾರೆ. ಇವರು ತಿರುಪತಿ ತಿಮ್ಮಪ್ಪ, ಮಂಜುನಾಥ ದೇವರುಗಳನ್ನು ಪ್ರಧಾನವಾಗಿ ಪೂಜಿಸುತ್ತಾರೆ. ಮೊಂಡರಲ್ಲಿ ಬಾಲ್ಯ ವಿವಾಹ ಪದ್ಧತಿಗಳು ನಡೆಯುತ್ತಿದ್ದವೆಂದು ಕೆಲವು ವಿದ್ವಾಂಸರುಗಳು ಗುರುತಿಸಿದ್ದಾರೆ. ಆದರೆ ಇವರಲ್ಲಿ ಇತ್ತೀಚೆಗೆ ವಯಸ್ಕ ವಿವಾಹಗಳು ಹೆಚ್ಚಾಗಿ ನಡೆಯುತ್ತಿವೆ. ಮೊಂಡರಲ್ಲಿ ಕಟ್ಟಬಡಿ (ಕೂಡಿಕೆ) ಎಂಬ ಹೆಸರಿನ ವಿವಾಹ ಪದ್ಧತಿ ಇದೆ. ಈ ಪದ್ಧತಿಯಲ್ಲಿ ವಿಧವಾ ವಿವಾಹಗಳು ಅಂತರ ಜಾತಿಯ ಕೂಡಿಕೆಗಳು, ವಿಚ್ಛೇದಿತರು ತಮಗಿಷ್ಟ ಬಂದವರ‍ನ್ನು ಸಂಗಾತಿಗಳನ್ನಾಗಿ ಆರಿಸಿಕೊಳ್ಳುವ ವ್ಯವಸ್ಥೆ ಇದೆ. ಇವರಲ್ಲಿ ಸಾವಿನ ನಂತರ ಮೂರನೇ ದಿನ ಮತ್ತು ಹನ್ನೊಂದನೆಯ ದಿನಗಳಲ್ಲಿ ಎರಡು ಶಾಸ್ತ್ರಗಳನ್ನು ಆಚರಿಸುತ್ತಾರೆ. ಹನ್ನೊಂದನೆಯ ದಿನದ ಧಾರ್ಮಿಕ ಆಚರಣೆಗೆ ಕುಲಪುರೋಹಿತ/ಕೆಲವು ಕಡೆ ಲಿಂಗಾಯತ/ಬ್ರಾಹ್ಮಣರು ಬಂದು ಪುಣ್ಯೋಜನ ಮಾಡುತ್ತಾರೆ.
ಮೊಂಡರು ತಮ್ಮ ಅಲೆಮಾರಿ ಜೀವನ ಬಿಟ್ಟ ನಂತರ ಕೃಷಿ ಕೂಲಿ, ವ್ಯವಸಾಯ, ಸಣ್ಣಪುಟ್ಟ ವ್ಯಾಪಾರ, ಇತ್ಯಾದಿ ಕಸುಬುಗಳನ್ನು ಅವಲಂಬಿಸಿದ್ದಾರೆ. ಸ್ಥಿರವಾಗಿ ನೆಲೆಸಿದ ನಂತರವೂ ಇವರು ಆರ್ಥಿಕವಾಗಿ ಸ್ವಾವಲಂಬನೆಯನ್ನು ಪಡೆದಿಲ್ಲ. ಇವರು ಆಧುನಿಕ ಶಿಕ್ಷಣಕ್ಕೆ ಹೆಚ್ಚಿನ ಪ್ರಾಮುಖ್ಯತೆಯನ್ನು ನೀಡುತ್ತಿದ್ದಾರೆ. ಆದರೆ ಅದಕ್ಕೆ ಬೇಕಾಗುವ ಆರ್ಥಿಕ ಬೆಂಬಲ ಇವರಲ್ಲಿ ಇಲ್ಲ. ಇವರು ಪರಿಶಿಷ್ಟ ಜಾತಿ ಎಂದು ಗುರುತಿಸಿದ್ದರೂ ಪರಿಶಿಷ್ಟರ ಬಹುಸಂಖ್ಯಾತರಾದ ಎಡಗೈ-ಬಲಗೈ ಗುಂಪುಗಳ ಸ್ಪರ್ಧೆಯಲ್ಲಿ ಇವರಿಗೆ ಸಿಗಬೇಕಾದ ಸೌಲಭ್ಯಗಳು ಮತ್ತು ಮಾನ್ಯತೆಗಳು ದೊರಕುತ್ತಿಲ್ಲ. ಇತ್ತೀಚೆಗೆ ಇವರು ಸರಕಾರಿ ಸೌಲಭ್ಯಗಳನ್ನು ಪಡೆದುಕೊಳ್ಳಲು ಪ್ರಯತ್ನ ನಡೆಸುತ್ತಿದ್ದಾರೆ. ಇವರ ಸಾಮಾಜಿಕ, ಆರ್ಥಿಕ, ಶೈಕ್ಷಣಿಕ ಪರಿಸ್ಥಿತಿಗಳು ಸುಧಾರಣೆಯಾಗಬೇಕಾಗಿದೆ.
ನೋಡಿ:
ಚಂದ್ರಶೇಖರ ಕಂಬಾರ, ೧೯೮೫ ‘ಕನ್ನಡ : ಕನ್ನಡ ಜಾನಪದ ವಿಶ್ವಕೋಶ‘, ಕನ್ನಡ ಸಾಹಿತ್ಯ ಪರಿಷತ್ತು, ಬೆಂಗಳೂರು
ಚಂದ್ರಪ್ಪ ಎನ್., ೧೯೯೩. ಮೊಂಡರ ಸಂಸ್ಕೃತಿ,  ಕರ್ನಾಟಕ ಸಾಹಿತ್ಯ ಅಕಾಡೆಮಿ, ಬೆಂಗಳೂರು.
ಜನಸಮುದಾಯ ಸಂಪುಟ: ಮೊಯನ
ಮೊಯನರು ಮಲೆಯಾಳಿ ಬೋವಿಗಳೆಂದು, ಮೊಗೆಯನರೆಂದು ಪರಿಚಿತರಾಗಿದ್ದಾರೆ. ಇವರ ಮೌಕಿಕ ಪರಂಪರೆಯಂತೆ ಇವರು ಕೇರಳದಿಂದ ವಲಸೆ ಬಂದು ದಕ್ಷಿಣ ಕನ್ನಡ ಜಿಲ್ಲೆ ಮತ್ತು ಕಾಸರಗೋಡು ಪ್ರದೇಶಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತಾರೆ. ಇವರು ಕನ್ನಡ ಮಾತನಾಡಿ ಕನ್ನಡ ಮತ್ತು ಮಲೆಯಾಳಂ ಲಿಪಿಯನ್ನು ಬಳಸುವರು. ಈ ಸಮುದಾಯದಲ್ಲಿ ‘ಇಲ್ಲಮ್’ ಎಂಬ ಮಾತೃ ನಡವಳಿಯ ಹೊರಬಾಂಧವ್ಯ ವಿವಾಹದ ಕುಲಗಳಿವೆ. ಇವರಲ್ಲಿ ಇಲ್ಲಮ್‌ಗಳು ಮುಖ್ಯವೆಂದು ಪರಿಗಣಿಸಲಾಗುತ್ತದೆ – ಕನ್ನಿರಿಯಮ್, ಕರಿಪಟ್ಟಿ, ಕಿರಿಯನ್, ಬಾಯಕ್ಕಾರ ಮೋಯನ್, ಕಡಕ್ಕಟ್, ಮೋಯನ್, ಭೀಮತ್‌ಮೋಯನ್, ಇತ್ಯಾದಿ. ಇಲ್ಲಮ್ ಮಟ್ಟದಲ್ಲಿ ಹೊರಬಾಂಧವ್ಯ ವಿವಾಹವು ಸಮುದಾಯದ ಮಟ್ಟದಲ್ಲಿ ಒಳಬಾಂಧವ್ಯ ವಿವಾಹವು ಇವರಲ್ಲಿ ರೂಢಿಯಲ್ಲಿದೆ. ಸೋದರ ಸಂಬಂಧಿ ವಿವಾಹಗಳು ಇವರಲ್ಲಿ ಹೆಚ್ಚಾಗಿ ಕಂಡುಬರುತ್ತವೆ. ಹಿರಿಯ ಮಗ ತಂದೆಯ ನಂತರ ಮನೆಯ ಉತ್ತರಾಧಿಕಾರಿಯಾಗುತ್ತಾನೆ. ಸ್ತ್ರೀಯರು ಮನೆಗೆಲಸಗಳೊಡನೆ ಮೀನು ಹಿಡಿಯುವುದರಲ್ಲೂ ನಿರತರಾಗಿರುತ್ತಾರೆ.
ಇವರ ಪರಂಪರಾಗತ ಉದ್ಯೋಗ ಮೀನು ಹಿಡಿಯುವುದು. ಸರ್ಕಾರಿ ಮತ್ತು ಖಾಸಗಿ ವಲಯಗಳಲ್ಲಿ ನೌಕರಿ, ವ್ಯಾಪಾರ ಇತ್ಯಾದಿ ಇತ್ತೀಚಿನ ವೃತ್ತಿಗಳು. ಹಲವರು ಮುಂಬಯಿ ಮತ್ತಿತರ ನಗರಗಳಿಗೆ ವೃತ್ತಿಗಾಗಿ ಕೆಲಸ ಹೋಗಿದ್ದಾರೆ. ಇವರು ಭಗವತಿ, ಸೋಮನಾಥ ಮತ್ತು ವೆಂಕಟರಮಣ ದೈವಗಳನ್ನು ಪೂಜಿಸುತ್ತಾರೆ. ಬ್ರಾಹ್ಮಣ ಇವರ ಧಾರ್ಮಿಕ ವಿಶೇಷಜ್ಞನಾಗಿ ಧಾರ್ಮಿಕ ವಿಧಿಗಳನ್ನು ನಡೆಸಿಕೊಡುತ್ತಾನೆ. ಸ್ತ್ರೀ-ಪುರುಷರಿಬ್ಬರು ಸಾಂಪ್ರದಾಯಿಕವಾದ ಜಾನಪದ ಹಾಡುಗಳನ್ನು ಹಾಡುತ್ತಾರೆ. ಇವರು ಗಂಡು ಮಕ್ಕಳ ಶಿಕ್ಷಣಕ್ಕೆ ಹೆಚ್ಚಿನ ಪ್ರಾಮುಖ್ಯತೆ ನೀಡಿದರೂ ಇತ್ತೀಚೆಗೆ ಹೆಣ್ಣು ಮಕ್ಕಳು ಶಿಕ್ಷಣವನ್ನು ಪಡೆಯುತ್ತಿದ್ದಾರೆ. ಆಧುನಿಕ ಸಾಮಾಜಿಕ ವ್ಯವಸ್ಥೆಗಳ ಬಗ್ಗೆ ಹೆಚ್ಚಿನ ಆಸಕ್ತಿಯನ್ನು ಈ ಸಮುದಾಯದ ಜನರು ಹೊಂದಿದ್ದಾರೆ.

